Acts

Tr'ihil'e' Najj Googwitr'it
Googwandak

1Shalak Theophilus, shidehtty'aa zhit nats'a' ch'adanojjtt'oo

dai', nijin Jesus, tr'ookit digwitr'it t'agwah'ya' daj' dee'ya’
ts'a' jidii eech'oaattan kwaii vakat danoiitl'oo, 2dahthee zheekat
gwits'ee heedyaa gwats'a'. Ch'anky'aa Shroodiinyaa k'iighai'
yeedak neerahoondal gwehkiji daj', tr'ihit'ee najj deegihee'yaa
geenjit gwitee tr'agoovinlii goovaagwaandak. 3Nijin tr'iitkhwaij
tl'ee drin 40 gahkhyuk shriit'agwaanchy'aa, yihil'e' najj ts'a’
idigweelkij. Lyaa neegwiindaii geenjit gwinlejj gwizhit goots'a'
idigweelkii ts'a' giiyaah'ya' ts'a' Vit'eegwijyahchy'aa Veegwinii'ee
eenjit gavaa ginkhe'. 4Nijin khaihtan nigiinjil daj' Jesus jyaa
gavahnyaa, “Dzaa Jerusalem kwaiik'it gwachoh gihteehohjyaa
shro!, gaa jidii nakhwantl'eerehee'aa nakhwaagwaldak ajj Shiti'
nakhwantl'eeyehee'aa nyaa chy'aa gwats'a' nagoodhoo'in. 5John
chyy haa chyy nakhwats'an ittsaii, gaa ninghit kwaa t'ee Ch'anky'aa
Shroodiinyaa nakhwats'an tr'ahahtsyaa t'oonchy'aa,” nyaa.

Jesus Zheekat Gwits'eerihilchiji
6Nijin zhat, Yihil'e' naij lineegiljil dai' Jesus goahkat,
“K'eegwaadhat, Israel gwich'in tr'iinlii ts'a' adats'a’
k'eeneegwarahaadhat ji' geenjit juk nik'ee duulee diits'iinyaa?”
giiyahnyaa.
7Jesus t'agoovahnyaa, “Nijin Shiti' deegwii'in gwik'it
t'igwehee'yaa, niindhan ajj adah zhrjh gaandaii ajjts'a' gwats'a'

k'eegwaadhat t'inchy'aa. Nijin ji' zhat nigweheedhaa, aii
gaakhwandaii gwat'oohchy'aa kwaa. 8 Gaa nijin Ch'anky'aa
Shroodiinyaa nakhwak'aa t'iizhik ji' t'aih oohohdal, aji haa
sheegohoondak ts'g', Jerusalem kwaiik'it gwizhit, Judea nankak
datthak, Samaria nahkat gwizhit gjjts'a' nihky'aa nankak datthak
sheegohoondak t'oonchy'aa.” 9Jii kwaii datthak gwik'it t'iinya'.
Aijtl'ee giiyaah'in gwiizhik zheekat k'iidak tr'ineediindhat.
Zheek'oh zhit gwats'a' hiljii dhidlit. Izhik gwats'an neegiiyaan'ya'
kwaa.

101zhik k'iidak tth'aii gwagwah'in gwiizhik khan hee dinjii
neekwaij gwach'aa daagaii nagaazhii giveeghaii nagadhat
nagaanaii. 11“Galilee gwich'in najj, jaghaii k'iidak zhee zhit
gwizhrih aakin g'ii? Jesus nakhwateehoozhii ts'a' zheekat
gwats'a' neeroonjik t'inchy'aa. Nats'ahts'q' k'iidak tr'ineediindhat
gwik'it t'inchy'aa ts'a' k'ineeheedik t'inchy'aa,” aii dinjii neekwaii
najj jyaa googahnyaa.

Dinjii Judas Dehk'it Neegoonjik

12 Ajjtt'ee Taih Vakat Olives Nahshii, gwats'an yihil'e' naij
Jerusalem gwits'ee gahoojil. Kwaiik'it gwachoh geeghaih (%)
mile” gghthee goo'aii. 13 Ajjtt'ee Jerusalem gwizhit nijin zheh
gwigwich'ji chy'aa k'ineegiidal daj', ch'iyeedak zheh deegaajil. Jii
najj t'ee goolat zhat dilk'ii, Peter, John, James, Andrew, Philip,
Thomas, Bartholomew, Matthew, Alphaeus vidinji' James, Simon
Zealot niljj, James vidinji' Judas, jii naji giinlii. 14Ajj naij datthak,
Jesus vahan Mary ts'a', Jesus vachaa najj ts'a' tr'injaa lat najj haa
nigiilzhii ts'a' datthak khaihtak geenjit gwintt'oo khadigigiinjii.

15Dinjii gwik'injiighit 120 aanchy'aa najj khaihtan tineegiljil.
Ajj gootee Peter needhikhin ts'3' goots'a' ginkhii. 16 “Shijyaa najj,
jii yeenaa daj' yeenii King David nats'aa deegweheenjyaa datthak
geeginkhe', Ch'anky'aa Shroodiinyaq yaagwaandak gwik'iighai',
Dehtly'aa Choh zhit gwadanakhwatl'oo gwik'it t'igwiizhik. Judas,
Jesus gooheendal eenjit gwats'a' goovahaadlii,’ gwinyaa. 17Judas
diitee ch'ihtak inli'. Adan chan jii gwitr'it t'agwarah'in vats'an
dhidlit.” Peter gavahnyaa.

* 1.12 Jews najj mile teetl'an Neegwaazhii Drin zhit daj' jyaa gwahthee
gwizhrih gihee'al goo'aii

18 Tr'agwaanduu gwitr'it t'agwah'ya' gwit'jj laraa oonjik. Aii
haa nan oiinkwat. Ajjtl'ee kheech'ilchaa ts'g' niindhat. Izhik zhak
diki' kat neet'aanajj, vazhrak teedhach'aa ajjts'a' vits'ik datthak
khaiinjil. 19Jerusalem gwich'in najj datthak giiyeenjit gwiitth'ak.
Ajits'a' aij nan Akeldama giiyahnyaa. Digiginjik ky'aa, “Dah
deek'it,” ginyaa t'iginyaa.

20“Psalms dehtty'aa kat gwadanakhwatt'oo,

‘Dinjii ch'ihtak gaa nijin gwich'jj aijj tr'igwiheechy'aa kwaa

gwizhrjh.’ Jii chan gwadanakhwatt'oo.
‘Dinjii ch'ihtak yideek'it gwitr'it neegooheendal gwizhrih.”
21-224Jii geenjit diitee ch'ihtak yideek'it neegooheendal goo'aii.

Dinjii khit diihaa t'inchy'aa najj tee gwats'an ch'ihtak Jesus zhik
gwa'an diinaa k'eekhwazhii gaandaii naji t'ireheelyaa, John chuyy
yats'an iltsajj tr'agh'ya' gwats'an yeedak zheekat gwats'a' neeroonjik
gwats'y' datthak. Diikhwan diitee gwagwaanchy'aa gwats'an ch'ihtak
Jesus neegwiindaii geegwahaandak gadhan ji', ajj t'ireheelyaa.”
Peter gavahnyaa. 23 Dinjii neekwaij naijj igwigweetkiji. Gavoozhri'
Joseph ts'a' Matthias haa goozhii. Joseph voozhri' chan Barsabbas
ts'a' Justus haa oozhii. 24-25 Ajjtl'ee khagideedi', “K'eegwaadhat,
dinjii teegwagwaanchy'aa ts'q' jidii yiindhan ajjts'a' ninjich'aradhat
datthak gaanandaii. Jii geh'an dzaa neekwaii naji nadhat, aij
ch'ihfak diineenjit agwaahkjj. Judas nijin gwats'a' heekhaa goo'aii
izhik gwats'a' haazhii. Gaa jii ch'ihtak yideek'it gooheendal. Ajjts'a’
Tr'ihit'e! najj tee ch'ihtak heelyaa ts'g' dithaa gwitr'it t'agwahah'yaa.
Aii geenjit diiteetr'aahchjj,” giiyahnyaa. 26 Ajjtl'ee gavoozhri' gwizhit
giinlii. Aij ts'an ch'ihtak khagahtsuu. Akhai' Matthias voozhri'
khagahtsuu. Ajjt'ee Tr'ihil'e' 11 najj haa niinzhii ts'a' 12 neegaadlit.

Ch'anky'aa Shroodiinyaa Gook'aa Nidiindhat Daj'

2 INijin Jews najj ch'ara'aa gwagwabhtsii daj', Pentecost Drin
goozhii, gavaa ajj gwizhit nigwiindhat daj', juu gwik'injiighit

najj datthak tigeeljil. 2Khants'a' zheekat gwats'an gwihiilk'jj,

ahtr'aii choh nint'aii haa ahtr'aii nagwaanaij. Zheh gwizhit

juu dilk'ii najj datthak gwigwiitth'ak. 3 Ajitl'ee kwankyaa k'it

t'inchy'aa nigiil'in. Aijts'a' leji dhidlit. Ajj ts'an kwankyaa tsal

k'it t'inchy'aa gooteegwagwaanchy'aa ts'a' gooki' k'aa t'iizhik.

4 Ajitl'ee Ch'anky'aa Shroodiinyaa gook'aa t'iizhik gwik'iighai',

nihta'adan nankak gwich'in najj ginjik ky'aa giginkhii nagaanaii.

(Acts 2.3)

5Izhik daj' Jews leii najj Jerusalem gwizhit gwigwich'ji,
Vit'eegwijyahchy'aa eeroottin giinlii ts'a' nihta'adan nahkat datthak
gwats'an geedaa. 6 Nijin deegwiintsai' gwigwiitth'ak daj', Jews ch'adanh
nahkat lejj najj nijin t'igwiizhik, izhik tigeeljil. Izhik daj' dinjii leii najj juu
gwik'injiighit najj googinjik ky'aa giginkhii googiitth'ak. 7tyaa geegaroolii
kwaa t'igwiizhik ts'a' jyaa diginyaa, “Jii dinjii diiginjik ky'aa ginkhii naij
datthak Galilee gwich'in najj ginlii t'iginyaa! 8 Nats'ahts'a' nijin diigoodlit
gwa'an diiginjik ky'aa diits'a' giginkhii lee t'iginyaa ginyaq? 9-10Parthia,
Media, Elam, Mesopotamia, Judea, Cappadocia, Pontus, Asia, Phrygia,
Pamphylia, Egypt, Libya nahkat Cyrene geeghaih gwats'an, ajjts'a' Rome
diilat leji najj nihta'adan nahkat gwats'an tr'inlii t'oonchy'aa. 11 Diilat leji
naji Jews niljj. Aijts'a' diilat najj chan Jews gwich'in niljj kwaa gaa Jews
najj k'it gwik'injiighit ajj geenjit dzaa gwats'a' nirjinjil. Diilat najj Crete
njuu goo'aii gwats'an ajjts'a' diilat naji Arabia nahkat tr'iinlii. Googaa
datthak diiginjik ky'aa gwigwee'in Vit'eegwijyahchy'aa dee'ya' gwinlejj
geegiginkhii. Akhai' diiginjik ky'aa giginkhii gwinzii gooriitth'ak,” datthak
jyaa nihtagaanyaa. 12 Jii deegwii'in t'igwii'in gaagiindaii kwaa. Ajjts'a'
geegaroolii kwaa t'igwiizhik, “Jidii eenjit t'igwii'in 1i'?” gwinleji jyaa
diginyaa ts'a' nihtagwaakat.

13Gaa goolat naji gooveegeedlaa, “Gwintl'oo jak chy' giinjj ts'a'
ch'aganakhwanij'!” t'iginyaa googahnyaa.

Peter Goots'a' Ginkhii
14 Ajitf'ee Peter Tr'ihit'e' 11 najj haa nidhikhin daj' gwint'aii ginkhii haa
dinjii lejj najj ts'a' ginkhii, “Shalak Jews naij, ajits'a' Jerusalem gwich'in
najj haa, jii t'igwiizhik geenjit nakhwats'a' gihihkhyaa gwinzii shoodgohk'i.
15Chtiriinjj diinohnyaa gaa ch'iriinjj t'igwii'in kwaa. Dinjii najj vanh 9
o'clock gwehkij ch'igiheenjyaa geenjit tr'ihkhit vanh daj' gwanlii. 16 Gaa
jii tigwiizhik gohtth'ak ajjts'a' gooh'in geenyjit, Vit'eegwijyahchy'aa Eenjit
Ginkhii niljj Joel oozhii, ajj deenaadaj' ch'adaantt'oo.
17‘Khaiinkgo Drin zhit ji' gweedhaa ji',
jii kwaii t'ihishi'yaa Vit'eegwijyahchy'aa nyaa.
Shanky'aa Shroodiinyaa dinjii najj datthak k'aa t'ihihtyaa.
Nidinji', ts'a' nichj' naji haa
sheenjit gigiheehkhyaa giheelyaa.
Tsyaa k'eejit najj shats'an k'eegwiichy'aa gagwahah'yaa,
gineegiinlyaa k'it t'inchy'aa haa. Ch'anjaa najj
gineegiinlyaa zhit goots'a' gwagwahaatkyaa.
18 Aahg!, shitsyaa sheenjit gwitr'it
t'agwah'in najj dinjii,
akwat tr'injaa najj haa jii zhit drin ji'
Shanky'aa shroodiinyaa gook'aa t'ihihtyaa.
Geedan t'ee sheenjit
gigiheehkhyaa geenjit.
19 Zheetii gwa'an gwidii'in t'ishi'yaa ts'g'
dzaa nankak chan nindal gwaahchy'aa haa
gwigwee'in t'ishi'yaa.
Izhit zhat nagwaanajj ji' dah, ko',
ts'a' gwintl'oo tat haa gweheelyaa.
20 Shree haa ch'ahaadrii kwaa.
ToQ'oozhrii chan dah k'it daatsik heelyaa.
Ajitl'ee t'ee, K'eegwaadhat vijiintsii choh
ts'a' vich'eegwahndit haa nineeheedyaa gwehkii
t'igweheenjyaa.
21 Zhat nagwaanajj ji' juu K'eegwaadhat nyaa ts'a' oozhrii najj
neegeheezhii t'oonchy'aa.”
Joel ch'adaantl'oo zhit jyaa nyaa.

22 Peter tth'aii hee goots'a' ginkhii, “Israel gwich'in naij,
shoodoohk'ij. Jesus, Nazareth gwats'an ahaa eenjit nakhwats'a'
giihkhii t'ihnyaa. Vit'eegwijyahchy'aa yits'iinyq' ts'a' tyaa
niindal gwaa'in gwitr'it t'agwah'in aji gwigwee'in k'iighai'
t'ii'in, ajj tyaa nakhwan gaakhwandaii geenjit t'ihnyaa.
23Deenaa daj' gwanaa Vit'eegwijyahchy'aa deehishi'yaa,
yiindhan. Aji gwizhit ‘Jesus nakhwantl'eerahahchyaa,
yiinghya'. Ajj dinjii tr'agwaanduu tr'agwah'in najj
nakhwak'iighai' cross kat gigiiyittsak. Ajits'a' doohkhwaij.
24Gaa Vit'eegwijyahchy'aa k'iighai' neegwiindaii. Niindhat
gaa ch'ichj' heelyaa gwits'j' gwats'an tr'ineeyahchij. Ajits'a’
khit ch'ichj' heelyaa veenjit goo'aii kwaa. Lyaa ch'ichj'
ndaat'aght'aii t'inchy'aa. 25Deenaa daj' jii King David, Jesus
eenjit gwadaantl'oo,

‘Khit Shik'eegwaadhat shaa niljj, gaashandaii.
Shits'iheenjyaa eenjit shaa niljj.
Jii geh'an k'eegwiichy'aa datthak gaaljat kwaa.

26 Ajits'a' shoh gwanlii haa gihkhii,

dinjii niinjik najj k'it nihihthaa.
Gaa nijin niidhat ji', Vit'eegwijyahchy'aa
chan neegwihjhdaii neeshahahtsyaa.

27 Shik'eegwaadhat, shanky'aa

tth'ank'it zhit akhoohiinjyaa

kwaa, gaashandaii. Shij,

Nitsyaa Shroodiinyaa ihtii ajjts'a’
tth'ank'it gwizhit shatthaj' an heelyaa
gwats'g' t'ahghkhyaa kwaa gaashandaii.

28 K'eegwiichy'aa t'eehishi'yaa

sheenjit goo'aii gwandaii ndaanaa'aj'
kwaa hishi'yaa geenijit,

jii gaahashandaii sheenjit goohtsaji.
Nijin naa t'ihchy'aa ji' tyaa shoo
hihtyaa naa t'ihchy'aa geenjit.’

29“Shalak naij, tyaa gwigweech'in ts'a' nakhwats'a' gihihkhyaa,
diitsii King David eenjit. Deenaa daj' niindhat ts'a' vanaraahjik.
Googaa juk drin tth'aii hee vatth'ank'it diihaa goo'aii. 30 David
lyaa Vit'eegwijyahchy'aa Eenjit Ginkhii inli'. Vit'eegwijyahchy'aa
deehishi'yaa nyaa gwik'it t'ihee'yaa nyaa t'inyaa yits'a'

neech'idiin'aii, vizhyaaneedijii naji ch'ihlee nats'ag king inli'
gwik'it king heelyaa eenjit David haagwandak. 31 Yeendaa ji'
Vit'eegwijyahchy'aa deehee'yaa David ts'a' gwigweelkii, aiits'a’
Christ neegwiindaii aji chan geeginkhe',
‘Vizhin ts'a' Vatthaj' haa tth'ank'it gwizhit
an giheelyaa geenjit gwats'a'
t'ahghkhyaa kwaa.’
David jii t'iinyq'.
324Jii t'ee Jesus niljj. Niindhat tl'ee Vit'eegwijyahchy'aa
gwandaii neeyittsajj. Datthak tr'agwah'ya' aji eenjit ti'didlii haa
nakhwaa gwaraandak t'igwinyaa. 33 Vit'eegwijyahchy'aa nijin
t'inchy'aa gwats'a' neeyuunjik. Juk izhit k'eedeegwaadhat ts'a'
yakat doodii ajj zheekat nijin gihil'ee izhit Vit'eegwijyahchy'aa
vishriits'aij dhidii aijts'a' Gwiti' deehee'yaa nyaa aji gwik'it
t'iizhit ts'q' Ch'anky'aa Shroodiinyaa diik'aa t'iheelyaa
geenjit yats'an ittsaij, aiit'ee juk drin gooh'in ts'a' goohtth'ak
t'oonchy'aa.
34-35 “David yeedak zheekat ndak hahkhaii kwaa
gaa jii jyaa nyaa,
Vit'eegwijyahchy'aa ts'a' aij Shik'eegwaadhat
jyaa dahnyaa.
‘Dzaq dakhii shishriits'gjj
dhindii, juu nats'a' gwil'aji ts'a' nitr'ii'ee najj nakwai' t'eh
nagooveheelyaa
gwats'a' datthak zhat dhindii k'eedeegwaadhat nahattsyaa
geenjit.

36 “Israel gwich'in najj datthak, Jesus, jii adan niljj. Cross kat
gadhohtsak t'inchy'aa. Vit'eegwijyahchy'aa, K'eegwaadhat heelyaa
yiltsaji ts'a' dinjii naji neehahshii geenjit yigweelkij t'inchy'aa. Aii
gaahahkhwandaii gwizhrjh.” Peter goovahnyaa.

37Jii datthak gwigwiitth'ak daj', gwintl'oo tr'igwigwidii, “Shalak
naij, juk nats'ahts'a' deehishi'yaa?” jyaa Peter aiits'a' gah Tr'ihit'e'
najj jyaa dagahnyaa.

38“Nakhwateegwagwaanchy'aa ts'a' nakhwatr'agwaanduu
gwats'an K'eegwaadhat ts'q' lihts'eedgog'ee. Aijts'a' tr'agwaanduu
t'akhwa'in gwinzii t'igwii'in yyhkhya' shro'! Aij tr'agwaanduu
t'inchy'aa. Ajjtl'ee nakhwateegwagwaanchy'aa ts'a' Jesus
Christ voozhri' zhit chyy nakhwats'an tr'ahtsii. Ajjtl'ee

Vit'eegwijyahchy'aa nakhwatr'agwaanduu nakhweenjit oo'an
gweheelyaa. Aiits'a' Ch'anky'aa Shroodiinyaa nakhwats'an
hahtsyaa nakhwaa t'iheechy'aa eenjit. 39 Nakhwan,

ts'a' nakhwagii najj haa nihky'aa ninghit gwich'in najj
datthak gooteegwagwaanchy'aa ts'a' K'eegwaadhat
Nakhwavit'eegwijyahchy'aa yigwiitkii naii, Ch'anky'aa
Shroodiinyaa goots'an hahtsyaa, gavaa t'iheechy'aa eenjit. Jii
gwehkij ‘deehishi'yaa,’ jiinya' gwik'it t'ihee'yaa eenjit,” jii chan
Peter jyaa dagavahnyaa.

40 Ajjts'a' tyaa ninghyuk Peter gwintl'oo goots'a' ginkhii, “Juk
gweendaa dinjii tr'agwaanduu tr'agwah'in najj khaiinjich'iheedhat
gwats'a' gweedhaa t'oonchy'aa aij gwats'an tr'ineekhwadaa
geetr'agoh'in neehohshii geenjit,” gavahnyaa. 41Leii najj jidii
geenjit goots'a' ginkhe' gwik'injigiinjik. Aiits'a' datthak chyy
goots'an tr'ittsaii. Aji drin zhit dinjii 3,000 aanchy'aa naji
K'eegwaadhat Jesus k'injigiighit gaadlit ts'a' juu gwik'injiighit
najj teegiinjil. 42 Ajjtl'ee Tr'ihit'e' naji khit geegoogaahtan,
aiits'a' datthak gavaa tineegaadal ts'a' goovaashroonchy'aa
gwizhit neech'aga'aa haa ninjigwadhat gahtsii zhit K'eegwaadhat
ineegaandaii. Ajjts'a' datthak gavaa khagigidiinjii.

Gwik'injiighit Najj Nats'aa Googwandaii

43Tr'ihil'e' naijj zhit gwinlejj gwigwee'in ts'a' nindal
gwaahchy'aa t'igii'in. Dinjii naji gwagwaah'in haa jii datthak
giveenjit geegaroolii kwaa t'igwii'in, ajjts'a' gihilghaa ts'a’
gwigwihil'ee. 44Gaa juu gwik'injiighit najj datthak lak nizijj
nihtagaa'ii ts'a' nihtaa t'iginchy'aa. Nihtak'aiich'ii datthak
nihtaa t'agahchy'aa googwahtsii. 45Daganan' ajjts'a' digik'eiich'i'
kwaii datthak gwintl'eegilii. Aij t'jii laraa goonjii khaihtan
nigiinlii, gjj ts'an juu gwat'ahchy'aa najj ts'iginyaa. 46 Drin
gwiteegwagwaanchy'aa Kharigidiinjii Zheh gwizhit tineegaadal.
Aijts'a' an-nihtik zheh gwizhit nihtaa ch'aga'aa. Aiits'a' goodrii
zhit gavaa ti'haa shroonchy'aa ts'q' nihtaa datthak ts'q' khazhak
t'igiinchy'aa. 47Khit ts'a' Vit'eegwijyahchy'aa ts'a' khagigidiinjii.
Ajjts'a' deegiihiil'ee. Jerusalem gwizhit dinjii naji datthak
gwinzii giveegigiinkhii. Drin gwiteegwagwaanchy'aa dinjii najj
Vit'eegwijyahchy'aa gootr'agwaanduu ts'an neegoorahshii naij
chan gootijyaa. Ajjts'a' drin gwiteegwagwaanchy'aa lejj gilii.

Dinjii Neehidik
Kwaa Shranaazhik

1Ch'ihtan drin

J)} drintl'an 3 o'clock

% gwandaa gweedhaa

i‘ daj', Peter, John haa

) Kharigidiinjii Zheh

¥

‘\

gwats'a' gahaa'oo.
Jews najj drin
gwiteegwagwaanchy'aa
zhat nagwadhat daj'
gwizhit khagigidiinjii
gwideek'it gogwaa'ij
geenjit. 2Kharigidiinjii
Zheh izhik gindeiinvyaa
choh gwinzii viyiichy'a',
aii giiyoozhri' gh'jj. Drin
(Acts 3.2) gwiteegwagwaanchy'aa
jii gindeiinvyaa choh
geeghaih dinjii vagoodlit daj' gwats'an neehidik kwaa zhat
nineegahchik, ts'a' dinjii najj ts'an laraa oodiheekwat geenjit
zhat dhidii. 3Peter, ts'a' John haa nihdeegaa'oo, goovah'in daj',
k'aiich'ii giiyintt'eehee'aa ji' eenjit goots'a' ch'oodiikwat. 4 Gwinzii
giiyaah'in tl'ee “Diinaah'in!” Peter yahnyaa. 5Aijjts'a' gwinzii
gavaah'in, laraa giits'an hahtsyaa ji' geenjit niindhan haa. 6“Laraa
shi'jij kwaa. Gaa k'eegwiichy'aa neenjit t'ihishi'yaa, Jesus Christ
Nazareth kwaiik'it gwats'an ahaa voozhri' k'iighai'. K'iidak
ninkhee ts'a' neehindik.” Peter jyaa yahnyaa. 7Shriits'ajj yanli'
oonjik ts'a' ndak niheedhat geenyjit yits'inyaa. Googwahkhan
vakweechan ts'g', vakwai' ts'an t'aih neegahoodlit. 8K'iidak
nidhikhin ts'g' zhat nadhat. Ajjtl'ee neehidik shoh ts'g' naattak.
Kharigidiinjii Zheh gwizhit gavaa nihdeiinzhii. Neehidik ts'a'
naattak gwizhit Vit'eegwijyahchy'aa deehiit'ee. 9Zhat dinjii najj
datthak neehidik ts'a' Vit'eegwijyahchy'aa deehiil'ee giiyaah'in.
10Jii dinjii Kharigidiinjii Zheh gindeiinvyaa choh, gwinzii
viyiichy'a', geeghaih khit dhidii ts'a' ch'oodiikwat chy'aa t'inchy'aa
lee, tyaa geegagoolii kwaa gooveenjit t'igwiizhik.

Peter Kharigidiinjii Zheh gwizhit Gwaandak

11Zhat Kharigidiinjii Zheh gwizhit gwadaji Solomon charantajj
goozhii, izhik Peter, ts'a' John haa nagadhat. Gavoonta',
gooviteehidii gitr'ii'ee. Zhat gwizhit dinjii najj datthak geegaroolii
kwaa gooveenjit t'igwiizhik. Ajjts'a' dinjii najj datthak goots'a' gal
gihiljil. 12Nijin Peter dinjii najj datthak zhat niinjil, gwaah'in daj',
t'igwiizhik tyaa geegohtii kwaa t'igwiizhik, geenjit aakin diinoo'jj?
Jii t'igwiizhik, diit'aii akwat Vit'eegwijyahchy'aa vik'iighai' tr'iinzii
geh'an ajj dinjii neehidik neerittsajj t'igwii'in kwaa. 13 Yeenii
diitsii Abraham, Isaac, Jacob, haa Goovit'eegwijyahchy'aa, ditsyaa
Jesus ch'eegwahndit gwintl'oo gwihil'ee yantl'eegwiin'aij, gaa
aii Gwidinji' k'eedeegwaadhat najj ts'a' gwantt'ohchijj. Pilate
vineeroonjii yuunyaa gaa nakhwan ajj vanoohjii gatr'ooh'ee.
14}yaa shroodiinyaa niljj ts'a' Vit'eegwijyahchy'aa k'eegwahthat,
gaa nakhwan vatr'goh'ee. Aijts'a' ch'izhii dinjii ditkhwajj aii
yideek'it chanoozhi' vohnyaa. 15Jii geh'an Jesus t'ee dinjii
naijji gwandaii ts'an ahtsii heelyaa, aii dhookhwaji. Gaa
Vit'eegwijyahchy'aa niinjik najj tee gwats'an gwandaii neeyittsajj.
Jii datthak gwaraah'ya', aij geenjit nakhwaagwaraandak. 16 Jii
dinjii shranaanzhik neerittsaij jidii gooh'in ts'a' gaakhwandaii
t'ee Vigwik'injigwiighit ts'a' Jesus vat'aii haa gwinzii neehidik
neekhwadlit t'inchy'aa. Nakhwan datthak juk noh'in.

17“Shalak najj, nijin tr'iitkhwaij dhohtsaii daj', deekhwa'in
t'akhwa'in, gaakhwandaii kwaa. Izhit gaashandaii.
Nakhwak'eedeegwaadhat najj chan gwik'it t'inchy'aa.
18Deenaadaj' Vit'eegwijyahchy'aa Eenjit Ginkhii niljj naji
kliighai', ‘Va-Christ khaiinjich'iheedhat!’ ginyaa. Jii k'iighai'
Vit'eegwijyahchy'aa nats'ag ginkhe' datthak ti'deegwidlii goodlit.
19Nakhwateegwagwaanchy'aa ts'a' nakhwatr'agwaanduu
gwats'an K'eegwaadhat ts'a' lihts'eedgo'ee. Ajj ji', tr'agwaanduu
t'akhwa'ya' datthak nakhweenjit oo'an gweheelyaa t'inchy'aa.
20K'eegwaadhat vats'an t'aih shroodiinyaa tr'ihee'yaa, ts'a' Jesus,
t'ee Messiah niljj gwiteetr'ahchij ajj nakhwats'a' nahahchyaa
t'inchy'aa. 21Deenaa daj' Vit'eegwijyahchy'aa Eenjit Ginkhii
shroodiinyaq niljj najj k'iighai' jyaa diginyaa, ‘K'eegwiichy'aa
datthak k'eejit neegwahahtsyaa gwats'a' datthak Jesus

zheekat t'iheechy'aa,” ginyaa. 22 Yeenaa daj' Moses jyaa nyaa,
‘Nakhwak'eegwaadhat Vit'eegwijyahchy'aa ch'ihtak yeenjit
ginkhii nakhwats'q' nahahchyaa t'inchy'aa, shjj chan shihit'e
gwik'it t'iheenjyaa t'inchy'aa. Nakhwatee gwats'an dinjii ch'ihlee
heelyaa. Nats'aa deenakhwahnyaa datthak oohoohky'aa gwizhrjh
goo'aii, aijts'a' deenyaa datthak gwik'it t'akhwa'yaa gwizhrih
goo'aii. 23 Juu ch'ootk'ii kwaa aijjts'a' yik'eegwahthat kwaa
naij gwanlii ji', ajit'ee Vit'eegwijyahchy'aa vigii niljj najj ts'an
thok nagooveheelyaa. Ajjts'a' an giheelyaa.” Jyaa Moses nyaa.
24Samuel vats'an gweedhaa ts'a' juk drin zhit gwats'a' datthak
Vit'eegwijyahchy'aa Eenjit Ginkhii najj datthak jyaa digiinya' ts'a’
geegwagwaandak. 25Vit'eegwijyahchy'aa, Yeenjit Ginkhii Naji
k'iighai' deehee'yaa nyaa aji gwik'it t'ihee'yaa t'ee nakhweenjit
t'oonchy'aa, ts'a' Vit'eegwijyahchy'aa, nakhwatsjj naji eenjit
deehee'yaa nyaa ajj gwik'it t'ihee'yaa, aii gwitee t'ohchy'aa.
Vit'eegwijyahchy'aa Abraham jyaa dahnyaa, ‘Nihzheeneedijii naji
k'iighai' nankak gwich'in naijj datthak Vit'eegwijyahchy'aa goots'a'
gwinzii t'ihee'yaa.’ 26 Vit'eegwijyahchy'aa Didinji' igweelkij aii
nakhwan tr'ookit nakhwats'a' niyaahchijj, jyahts'a' gwik'iighai'
nakhwats'iheenjyaa ts'a' nakhwatr'agwaanduu akhagahohjyaa
geenjit.”
Peter, John Haa Council Naij Ehdaa Nagadhat
4 1Peter, ts'a' John haa tth'aii hee dinjii najj ts'a' giginkhii
gwiizhik, giinkhih kijh dilk'ii naij lat, ajits'a' dinjii

Kharigidiinjii Zheh gwats'a' k'eedeegwaadhat niljj naij, aiits'a'
Sadducee lat naii, goots'a' nigiinjil. 2Dinjii geegoaahtan daj',
niindhat najj nineegweheendaii ginyaa, Jesus niindhat ts'an
neegwiindaii ginyaa geenjit gitr'igii'ee ts'a' tyaa shoo ginlii kwaa.
3Jii geh'an gooteegwigwiljik ts'a' zhee gwaazhraij nagoogiinlii.
Tr'ihkhit tog gwanlii, geh'an gehdaa drin gwats'a' zhee gwaazhraiij
giheedyaa gooveenjit gwigwittsaji. 4Jesus, eegwagwaandak
ts'a' dinjii leij gavootk'ij naijj gwik'injigiighit gaadlit ts'a' 5000
aanchy'aa naijj gwik'injiinjik.

5Gehdaa drin Jerusalem gwizhit Jews kih dilk'ii naij, ch'anjaa
kijh dilk'ii najj ts'g', Law eech'gaghtan niljj najj haa datthak
tigiiljil. 6 Dinjii Annas gwehkijj daj' ndak khii ginkhih choh iinli',
aii videhk'it Caiaphas ndak khii ginkhih choh niljj, John, ts'a’

The New Testament in Gwich'in of USA, 1st ed., © 2013, Wycliffe Bible Translators, Inc.



Acts 4 349

)

“ / A
SAZ P

N3 ARy -

i

=

linN
(Acts 4.3)

Alexander, aji Annas valak najj datthak haa tigiiljil. 7Ajitl'ee Peter
ts'a' John haa dagats'a' nagaahchij, ts'a' googahkat, “Juu voozhri'
zhit gwats'an t'aih khwa'jj geenjit t'akhwa'in?” googahnyaa.

8 Ajjtl'ee Peter, Ch'anky'aa Shroodiinyaa vizhit t'inchy'aa
kliighai', goots'' khaginkhee, ts'a' jyaa gavahnyaa, “Jews kjh dilk'ii,
aiits'a' ch'anjaa niljj naij, 9juk drin dinjii neehidik kwaa vits'iriinya'
eenjit diinoohkat, neehidik kwaa gwats'an neehidik neehoodlit
eenjit. 10Jii geh'an datthak ts'a' diinoodoohk'jj ji', nakhwan
aijts'a' Israel gwich'in najj datthak ohtij ts'a' gaakhwandaii,
gwat'oohchy'aa. Jesus Christ Nazareth kwaiik'it gwats'an ahaa aji
vat'aii k'iighai' jii dinjii shranaazhik juk dzaa nakhwandaa nadhat,
ts'a' noh'in. Jesus Cross kat gadhohtsak ts'a' dopohkhwaij. Gaa
Vit'eegwijyahchy'aa niinjik najj tee gwats'an gwandaii neeyittsajj.
11Jii t'ee Jesus veenjit jyahts'a' gwadanakhwatl'oo,

‘Zheh gwahtsii naij datthak, kii vaa zheh ndak gwehee'aa, aii
kii nizjj niljj kwaa k'it t'inchy'aa.

Gaa ndaagwaa'aj' daj', kii hil'ee dhidlit, gwinyaa. 12Dzaa
nankak Jesus voozhri' zhit gwizhrjh neediirahahshii goo'aii.
Vit'eegwijyahchy'aa, nihky'aa nankak datthak gwizhit
dinjii ch'ihtak gaa neediihahshii gwittsajj kwaa.” Peter jyaa
goovahnyaa.

13Peter, John haa tyaa geegavoltin kwaa gaa nihk'it gaanjat
kwaa haa giginkhii. Kwaiik'it k'eedeegwaadhat ts'an niliji naii
eenjit tyaa geegagoolii kwaa gwik'it gininjich'agahthat. Akhai'
tyaa Jesus haa t'iginchy'a' gavaagiindaii. 14 Dinjii shrineegiinlik
goovaanadhat gaah'in, geenjit deegiheenjyaa gaagiindaii kwaa.
15]Jii geh'an, “Jii zheh gwats'an cheekhwajyaa!” dzaa kwaiik'it
gwats'a' k'eedeegwaadhat nilii naji googahnyaa. Ajitt'ee
nihtihtee ts'a' gwintl'oo geenjit nihtaa giginkhii. 16“Jii dinjii
najj deegooreheelyaa? Lyaa gwigwee'in gwintsii t'igii'in, akwat
nats'ahts'a' goodirihee'aa. Jerusalem gwizhit gwich'ii najj datthak
jii ch'adaj' hee gaagiindaii, ts'a' duuyeh jyaa digiizhik kwaa
gwinyaa. 17Zhyaa goorghjat ts'a' chan ch'ihlok Jesus eenjit dinjii
haa googwahaandak kwaa goorohtsyaa. Ajjts'a' ch'adanh gwich'in
naijj giiyeenjit neegweheetth'ak kwaa eenjit,” jyaa dinihtagaanyaa.
18 Ajjtl'ee Peter, John haa nihdineegogahchijj, “Dinjii ch'ihtak gaa
juk gwats'an Jesus eeneech'ahohchyaa ts'a' veegwahoondak kwaa!”
googahnyaa.

19Peter, John haa jyaa googahnyaa, “Juk dzaa Vit'eegwijyahchy'aa
vandah, Vit'eegwijyahchy'aa deediinahnyaa vik'eegwarahahthat
akwat nakhwan deediinohnyaa, aij nakhwak'eegwarahahthat?
Aji nakhwakhai' giky'uunjii. 20 Gaa diikhwan, jidii tr'agwah'ya'
akwat tr'igwiitth'ak, ajj geegwaraandak duuyeh akharagoonyaa
t'oonchy'aa.” 21 Ajjtl'ee chan gwintl'oo goozhit najat neegiin'aji
ts'a' gooneegiinjik. Dinjii neehidik kwaa ajj neehidik neegittsaii
geenjit googwarahaahshii giveenjit gogogwah'aji kwaa. Dinjii
naji datthak Vit'eegwijyahchy'aa deegihil'ee geh'an. 22 Jii dinjii
Vit'eegwijyahchy'aa t'aih k'iighai' nihidik neehoodlit t'ee 40 years
gwandaa niljj t'agahnyaa.

Gwik'injiighit Najj T'aih Eenjit Khagidiinjii

23Nijin gooneegiinjik daj', khants'a' gwik'injiighit najj ts'eegoohoojil.
Ch'anjaa kijh dilk'ii ajjts'a' giinkhih kjh dilk'ii najj nats'aa deegavahnyaa
datthak gavaa gwagwaandak. 24Nijin gwik'injiighit najj datthak geenjit
gwigwiitth'ak daj', datthak khaihlok geenjit Vit'eegwijyahchy'aa ts'a'
khagigideedi', ts'a' jyaa diginyaa, “K'eegwiichy'aa datthak geenjit
Vit'eegwijyahchy'aa inlii. Zhee kat, nankak, chyy choh haa datthak
gwizhit goodlii ittsajj inlii. 25 Diitsii David nakhwatsyaa niljj aii
Ch'anky'aa Shroodiinyaq k'iighai' nakhweenjit ginkhe' daj' jii jyaa dinyaa,

‘Jaghaii dee aakin naijj geenjit gwint'aii
zhagaants'ij? Jaghaii dee gwik'it
gweheelyaa kwaa gaagiindaii gwizhit geenjit
ninjich'agadhat?
26 Jii nankak k'eedeegwaadhat choh
najj nich'itsagahahthat geenjit shrigwigwinlik
aijjts'a' k'eedeegwaadhat naji K'eegwaadhat,
ts'a' Va-Christ haa nehts'j' nihtaa tigeeljil.’
27¢Jii tyaa gwik'it t'igwiizhik, gaagwiindaii. Ajjts'a' Nidinji'
shroodiinyaa Jesus, dinjii neehahshii heelyaa geenjit thok
videegwadqohkii. Jii kwaiik'it gwachoh gwizhit Herod Antipas,
ts'a' Pontius Pilate, Jews gwich'in naij, Jews niljj kwaa najj
haa tigiiljil, “Tr'ahahkhwaa!” giiyahnyaa eenjit. 28 Deenaa daj'
nats'ahts'a' deegwehee'yaa gavaiinyaa chy'aa. Aij taa gwik'it
t'igee'ya'. 29K'eegwaadhat, juk diigahaghjat eenjit jyaa diigahnyaa,
aii gavoodoohk'ij. Nitsyaa najj tr'inlii geh'an diits'iinyaa gwiizhik
tr'ahaanjat kwaa ts'a' niginjik eegwarahaandak. 30 Nidinji'
shroodiinyaa Jesus vat'aii k'iighai' itts'ik najj nizjj neeheelyaa
aijts'a' gwigwii'in ts'a' geegagoolii kwaa gwitr'it t'agwahaa'yaa.”
Peter khadigeedi' ts'a' jyaa nyaa.
31Khagigidiinjii gigiinjik tl'ee zhat giilk'ii gwiizhit khan
hee zheh datthak gwaatrat nagwaanaji. Ajjts'a' Ch'anky'aa
Shroodiinyaa datthak goozhit t'iizhik k'iighai', gaanjat kwaa haa
Vit'eegwijyahchy'aa viginjik eegwagwaandak.

Gwik'injiighit Naij K'aiich'ii Datthak Nihlaa Gwinzii T'eegaahchy'aa

32Dinjii juu gwik'injiighit najj datthak nihk'it ninjich'agadhat
ts'a' digidrii zhit deegwehee'yaa giindhan, ajj tyaa gwik'it t'igii'in.
Ch'ihtak gaa gootee adan zhrih dak'aiich'ii t'aahchy'aa kwaa.
Jidii gii'jij datthak khaihtok t'eegaahchy'aa. 33Nijin Tr'ihil'e' naji,
“Diik'eegwaadhat Jesus neegwiindaii!” ginyaa ts'a' t'aih nint'aii
haa gwagwaah'ya' ts'a' geegwagwaandak. Vit'eegwijyahchy'aa
vich'eegoonzhrii haa gwintsii goots'inyaa. 34-35 Gootee gwats'an
dinjii ch'ihtak gaa k'aiich'ii t'aahchy'aa gwanlii kwaa. Juu zheh,
akwat nan haa dii'ji najj datthak tr'oohookwat googwabhtsii aji
giit'ii laraa goonjii, Tr'ihil'e' najj antl'eegilii. Nijin gootee ch'ihtak
gwat'aahchy'aa gwanlii daj' jii ts'an laraa goots'an gahtsii. Ajj haa
deegwahtsii gwit'eegaahchy'aa gwik'it goots'iginyaa.

36 Ajjts'a' Cyprus nahkat gwats'an dinjii ch'ihtak, Joseph oozhii,
giinkhih Levite naijj ts'an deedhaa niljj. Tr'ihil'e' naji, giiyoozhri'
nittsajj Barnabas giiyahnyaa. (Dinjii tr'igwidii k'it t'inchy'aa naiji
shoo niljj ahtsii gwinyaa t'igwinyaa). 37Adan t'ee gook'it gwanzhijh
deehk'it gwii'ij gwintt'inlii ajj t'ii laraa oonjik ts'a' Tr'ihit'e' naijj
antl'eeyinlii.

Ananias, ts'a' Va'at Sapphira Haa Googwandak

1Dinjii ch'ihtak Ananias oozhii. Aijts'a' va'at Sapphira oozhii.
Daganan' tr'oiinkwat gittsaji. 2Aii gwalaraa lat Tr'ihit'e' naij

antl'eegiinlii, gaa datthak gwintl'eegiiyinlii adagaa'jj. Laraa lat
idigeenjit k'eegaahtii. Va'at dee'in datthak yaandaii ts'a' adan
t'ee veechjj t'igwii'in. 3Peter gwint'aii jyaa diiyahnyaa, “Ananias,
jidii t'ihini'yaa kwaa ajj t'inizhik, Satan jyaa nahnyaa k'iighai'.
Ch'anky'aa Shroodiinyaa ts'a' oonts'it. ‘Nanan tr'oiinkwat, aii
gwalaraa datthak gwantt'eiinlii, diinyaa gaa gwik'it t'inizhik kwaa.
Valat tth'aii hee khadhanzhii. Ajj haa Ch'anky'aa Shroodiinyaa
tsinteehaahkaii gwik'eegwiindaii. 4Nan gwitt'eehinlyaa gwehkiji
daj' gwats'an, nanan niljj t'inchy'aa. Aijitl'ee gwit'jj laraa oodhiinjik,
ajit'ee nalaraa t'inchy'aa. Nats'ahts'a' vat'ootchy'a' oiinyaa gwik'it
vit'eehaahchy'aa goo'aii. Jaghaii jyaa dooshi'ya', yiindhan? Dinjii
zhrijh ts'a' oonts'it kwaa, gaa Vit'eegwijyahchy'aa chan ts'a' oonts'it
gwizhit vininjigwanzhii t'ini'in,” yahnyaa. 5Nijin Ananias gwiintth'ak
daj', khants'a' niindhat. Dinjii najj niindhat gwigwiitth'ak daj', tyaa
datthak gaanjat nagaanaii. 6 Ajjtt'ee tsyaa zhat dilk'ii najj gwach'aa
giingotjik. Aiits'a' cheegiihilchij ti'ee giinaahjik.

7Shriit'ahkhyuk gwahaadhat tt'ee va'at chan zhat nihdeiinzhii.
Vakai' niindhat geenjit tth'aii hee gwiitth'ak kwaa. 8Peter jyaa
yahnyaa, “Nijin nakhwanan gwantl'oolii daj, jii laraa zhrjh lee
gwit'ii oodhoojik?”

“Aaha!, jii zhrih tr'oonjik.” Sapphira yahnyaa.

9“Jaghaii nan ts'a' nakai' haa K'eegwaadhat Vach'anky'aa
Shroodiinyaa tsinteehookaii gwik'eegohdaii? Yee'at chiitajj tsyaa
najj nakaj' anagaahjik juk dilk'ii ts'a' nan chan dzaa gwats'an
chineenagahahchyaa t'oonchy'aa.” Peter yahnyaa. 10 Sapphira
yats'a' nadhat gwiizhik zhat googwahkhan adan t'ee niindhat.
Aijjtl'ee tsyaa naji nihdeegiinjil, niindhat giiyaah'in. Adan t'ee
cheegiiyihilchjj, ts'a' giikaj' eeghaii giinaghjik. 11Jii t'igwiizhik

geh'an juu Jesus k'injiighit naii datthak, gwiitth'ak dai' gwintl'oo
gihilghaa ts'a' gaanjat nagaanaii.

Gwigwee'in ts'3' Nindal Gwaahchy'aa Gwinlejj T'igwiizhik

12Tr'ihil'e' naji dinjii tee gwinlejj gwigwee'in ts'a' nindal
gwaahchy'aa gwitr'it t'agwagwah'in. Kharigidiinjii Zheh gwizhit
gwadajj charantaijj Solomon goozhii, izhik Jesus k'injiighit
najj nihtaa tineegaadal. 13 Dinjii najj datthak goodigihil'e' gaa
gooteegiheedaa geenjit tyaa gagaanjat. 14 Googaa dinjii, ts'a'
tr'injaa haa lejj najj K'eegwaadhat k'injigiindhat ts'a' aij naji
K'eegwaadhat k'injiighit tee giinjil. 15Tr'ihil'e' najj gwigwee'in
gwinlejj t'igii'in gwigwiitth'ak k'iighai' itts'ik naij taji gwinjik
gwats'a' gahaadlii eechehk'it, ts'at haa kat deegoogiinlii. Jii
tigii'in, Peter zhat tajj gwinjik heekhaa goo'aii, vagwank'oh
gookat t'iheenjyaa ji' geenjit,
aii haa gooveenjit gwinzii
neegweheelyaa geenjit.
16 Geeghaih gwa'an kwaiik'it
gwatsal goodlii gwats'an
dinjii leji naji Jerusalem
k'eedal. Dagalak itts'ik naji
aiits'a' dinjii ch'anky'aa iizyy
di'ii najj haa adahaa k'eegilik.
Datthak Tr'ihit'e' Najj goots'a'
tr'iinjik.

Tr'ihil'e' Naij Zhee
Gwaazhraijj Nariinlii
17Ndak khii ginkhih

choh, vaa kjh dilk'ii najj ts'a'
Sadducee ts'an niljj nagjj haa
Tr'ihil'e' najj ts'a' gwintl'oo
shooginlii kwaa. Gooveenjit
k'eegwiichy'aa t'igwehee'yaa
gwizhrijh giindhan. 18 Tr'ihil'e' l‘ 1
najj teegwigwitjik ts'a' zhee
gwaazhraij nagoogiinlii.
191zhik tog K'eegwaadhat (Acts 5.19)

vizheekat gwich'in ch'ihtak zhee gwaazhrajj gindeiinvyaa
giveenjit gihdjintin ts'a' cheegaviinlii. Ts'g' jyaa gavahnyaa,
20“Kharigidiinjii Zheh gwizhit nihdghjyaa. Izhik gwizhit nohthat
ts'a' gwandaii k'eejit eenjit dinjii najj haa goondak,” goovahnyaa.

21Vanh daj', Tr'ihil'e' naji Kharigidiinjii Zheh gwats'a' gahaajil
ts'a' eech'agoaghtan.

Izhik gwiizhik chan ch'adanh gwa'an ndak khii giinkhih choh,
dalak najj haa Jews ch'anjaa niljj najj, Israel nahkat gwats'a'
k'eedeegwaadhat najj haa tigiiljil. Izhik gwiizhik niveet'ah'in
najj zhee gwaazhrajj gwats'a' gihil'e!, Tr'ihit'e' najj oo'ee
neegeheelyaa ts'a' googahaahkat eenjit. 22Gaa niveet'ah'in najj
zhee gwaazhrajj k'eegiidal daj', googwagwah'aji kwaa ts'a' zhyaa
oo'ee neegeejil ts'a' jyaa diginyaa, 23 “Zhee gwaazhraij k'eeriidal
daj', gindeiinvyaa tyaa gwinzii gihdiintin. Ajjts'a' gwak'aahtii naii
chan zhat gwadajij nigiilzhii, tr'agwah'in. Gaa nijin nihdeeriinjil
daj', dinjii ch'ihtak gaa gwizhit dhidii kwaa!” ginyaa. 24 Nijin
niveet'ah'in kjh dhidii Kharigidiinjii Zheh gwizhit gwak'aghtii najj
aiits'a' giinkhih kijh dilk'ii naji haa gwigwiitth'ak daj', Tr'ihit'e'
naji deegiizhik li' gaagoondaii giindhan. 25 Gwiizhit dinjii ch'ihtak
nihdeiinzhii ts'a' gootee khaginkhee, “Shoodoohk'ii! Dinjii zhee
gwaazhraij noolii chy'aa, juk Kharigidiinjii Zheh gwizhit nigeelzhii
ts'a' Jesus eech'agoaghtan!” gavahnyaa. 26 Ajjtl'ee niveet'ah'in
kih dhidii ditsyaa najj haa Kharigidiinjii Zheh gwats'a' gahaajil,
datthak gootee neegwigwiljik ts'a' oo'ee neegoogahaadlii.
Gwint'aii gook'eegahaandak ajj zhit gagaanjat, jyaa digii'in ji',
dinjii naij kii haa diigooheekit giindhan.

27Tr'ihil'e' najj nihdeegoogiinlii daj', k'eedeegwaadhat naij
(council) ts'a' nigiilzhii googittsaij. Aijtl''ee ndak khii giinkhih
choh googahkat, 28 “Dinjii, Jesus oozhii, eech'oohgohchyaa kwaa
gwintl'oo nakhwaraiinyg'. Deenakhwaraiinyq' gaakhwandaii,
googaa nihk'it t'akhwa'in. Jerusalem gwizhit gwich'in naii datthak
jii geech'oaahtan gwigwiitth'ak. Jesus doohkhwajj, diinohnyaa ts'a’
diineegoohkhii diits'q' gideehohtrat gwik'eegohdaii!” goovahnyaa.

29Peter aijts'a' ch'izhii Tr'ihil'e' najj haa jyaa googahnyaa,

“Vit'eegwijyahchy'aa, deeni'in diinahnyaa gwizhrih gwik'it
t'igwehee'yaa goo'aii! Ts'a' dinjii naij, ch'ijuk t'akhwa'in

diinahnyaa, duuyeh gwik'it t'igwii'in t'oonchy'aa! 30 Jesus
cross kat gadhohtsak ts'a' doohkhwaii. Ajjtl'ee diitsii naii,

Goovit'eegwijyahchy'aa, digii Jesus neegwiindaii nittsaii. 31 Ajitl'ee
ndak deeyihilchjj ts'a' dishriits'aji niyaahchii. Vit'eegwijyahchy'aa,
Diik'eegwaadhat yittsaij, diitr'agwaanduu gwats'an neediihahshii
heelyaa geenjit. Israel gwich'in najj, tr'agwaanduu t'igii'in
gwats'an lihts'eedigiheedaa ts'a' gootr'agwaanduu oo'an
gweheelyaa geenjit. 32 Vit'eegwijyahchy'aa dinjii yik'eegwahthat
naij Ch'anky'aa Shroodiinyaa ts'an ittsaij, dilkhwan Ch'anky'aa
Shroodiinyag k'iighai' ti'deegwidlii haa deegwiizhik gwaraah'ya'
geegwaraandak,” t'igwinyaa.

33Jii k'eedeegwaadhat najj deegwinyaa gwigwiitth'ak daj',
gwint'aii gook'ij goodlit ts'a' Tr'ihil'e' najj ehdaa tr'agaroo'aa
ginyaa. 34Gaa goots'an dinjii ch'ihtak Pharisee najj ts'an niljj,
Gamaliel oozhii. Jews naii eenjit Law eech'gaghtan niljj. Dinjii
datthak giihil'ee. K'eedeegwaadhat naij tee nidhikhin ts'a' goots'a'
khaginkhee, “Ch'ihtee chineegavohtii!” goovahnyaa. 35 Ajijts'a’
chineegoogiinlii tl'ee k'eedeegwaadhat najj ts'a' ginkhii, “Shalak
36 Ninghit kwaa gwanaa daj' dinjii, Theudas oozhii, gwiindaii
daij', ‘tyaa dinjii nitsii ihtii,” adaanyaa. Aiits'a' dinjii 400 naij giiyaa
niinjil. Aijtl'ee tr'eetkhwajj. Vitsyaa najj datthak shrihteegaajil.
Jidii t'ee'ya' datthak ndaagwaan'aj', aij zhit ganoondaii. 37Ajjtl'ee
Rome nahkat dinjii tr'eechyaa gwanaa daj', Galilee nahkat
gwats'an dinjii k'ii'an tr'agwah'in Judas oozhii, ajj chan dinjii
leii yaa haajil. Jii dinjii chan tr'iitkhwaij. Aijts'a' vitsyaa naji
datthak chan shrihteegaajil. 38Jii geh'an jii dinjii najj gwik'it
t'igihee'yaa kwaa gavohtsii ji' gwiizyy. Dagakhai' dagat'aii haa
t'igii'in ji', geedan t'ee shrihteegiheedaa t'igiinchy'aa. 39Gaa
Vit'eegwijyahchy'aa vat'aii k'iighai' t'igii'in tee ji', duuyeh gwik'it
t'igii'in kwaa goorahtsii t'igiinchy'aa. Vit'eegwijyahchy'aa ts'a'
nich'itsarahthat t'igwii'in tee gwik'eegahaandal t'oonchy'aa,” jyaa
gavahnyaa.

Aijtl'ee deenyaa giihaa gwik'it t'iindhan. 40 Ajjtl'ee Tr'ihil'e' naij
nihdineegiinlii. Viitrii haa goorahahtrii goots'an gwigwiltsajj.
“Chan Jesus voozhri' eeneegohkhyaa shro'!” tyaa gwint'aii
googahnyaa, ts'a' gooneegiinjik. 41 Nijin k'eedeegwaadhat
najj teeljil gwats'an tr'ineegiijil daj', Jesus voozhri' zhit
khaiinjich'agooritthat geenjit shoo giinlii. 42 Ajjtl'ee drin
gwiteegogwaanchy'aa ajj Kharigidiinjii Zheh ajjts'a' nihti'adan

zheh gwizhit Jesus adan t'ee dinjii neehahshii t'inchy'aa ginyaa
ts'a' eech'agoaahtan.
Dinjii 7 Najj Gwits'iheenjyaa Gwigwiltsaji
6 1Ajjtf'ee juu Jesus k'injigiighit najj tyaa giinlejj gilii. Gaa
gootee gwats'an Jews Greek-ky'aa ginkhii nilij naii tyaa

ch'ats'a' t'iginyaa, “Jews-ky'aa ginkhii naijj tyaa gwinzii t'igii'in
kwaa ts'a' drin gwiteegwagwaanchy'aa tr'injaa vakai' niinjik naij
laraa ts'an gahtsii daj, jii tr'injaa vakai' niinjik naij, gwintsal
ts'an gwagwahtsii.” Jews Greek-ky'aa ginkhii naji jyaa ginyaa.
2Jii geh'an Tr'ihil'e' 12 najj, juu Jesus ik'injigiighit najj datthak
haa nihtaa tigiiljil, “Dzaa diitee laraa khit ik'eeneerahahdak
ji'. Jyaa gwizhrijh t'igwii'in ji', Vit'eegwijyahchy'aa viginjik
eegwarahaandak geenjit gwik'it gweheelyaa, ajj tyaa gwiizyy.
3Shalak gwik'injiighit naij, nakhwatee gwats'an dinjii 7 goonzhji
juu khit Ch'anky'aa Shroodiinyaa doo'ya' yuunyaa gwik'it t'ii'in,
aii najj ohjii. Shih ts'a' laraa haa ik'eegahaandak geenjit. 4 Gwiizhik
diikhwan ajj khit khagareheejyaa ts'a' Vit'eegwijyahchy'aa viginjik
eech'aroohaghchyaa,” googahnyaa.

5Dinjii datthak Tr'ihite' deeginyaa gwigwiitth'ak daj' tyaa geenjit
shoo ginliji. Aiitl'ee Stephen eegwigweelkij. Vit'eegwijyahchy'aa
khit k'injiighit. Ajjts'a' Ch'anky'aa Shroodiinyaa deeyahnyaa
khit gwik'it t'ii'in. Ajj vaa' dinjii 6 najj chan eegwigweelkij.
Philip, Prochorus, Nicanor, Timon, Parmenas, Nicolaus oozhii 3jj,
(Nicolaus Antioch kwaiik'it gwachoh gwats'an niljj. Jews gwich'in
nilij kwaa. Gaa Jews najj ky'aa gwik'injiighit dhidlit, ajjtl'ee Jesus
k'injiighit needhidlit.) 6 Tr'ihil'e' naij ts'a' googahaadlii. Izhik daj'
daganli' haa gook'aa nagaanjik. Ajjts'a' gooveenjit khadigigeedi'.

7Aijits'a' chan dinjii gwandaa t'agnchy'aa naijj
Vit'eegwijyahchy'aa viginjik k'injiighit gwilii. Jerusalem gwizhit
juu gwik'injiighit naji gwandaa lejj gilii. Giinkhih lejj naii gaa
chan Jesus k'injigiighit gilii.

Stephen Goonjik

8Stephen tyaa Vit'eegwijyahchy'aa vat'aii zhit gwinlejj
t'ee'ya'. Dinjii tee nindal gwaahchy'aa ts'a' gwigwee'in gwintsii
gwitr'it t'agwah'ya'. Vit'eegwijyahchy'aa yits'inyaa geh'an
Vit'eegwijyahchy'aa vat'aii ts'a' vich'eegoonzhrii di'ij. 9Gaa zhat

daj' slaves niljj kwaa najj eenjit Jews tr'igiinkhii zheh goo'aii,
goolat najj kwaiik'it Cyrene ts'a' Alexandria gwats'an giinlii,
geedan ts'a' Cilicia nahkat ts'a' Asia nahkat haa gwats'an Jews

najj Stephen haa tr'inehteegoiidlii ts'a' ch'ats'a' t'igiiyahnyaa.
10Stephen Ch'anky'aa Shroodiinyaa k'iighai', gwizhjh nitsii di'ij.
Ajj geh'an khy' gaiiyiideegiiyahtsii. 11Jii geh'an dinjii yeenjit
ooheets'it agogoijinkwat, “Vit'eegwijyahchy'aa, ts'a' Moses haa
gwiizyy eeginkhii, tr'iitth'ak!” goots'it haa jyaa giiyahnyaa. 12 Jyaa
dinjii leji naji, ch'anjaa kih dilk'ii, ts'a' Jews goo-law eech'oaahtan
niljj najj agahnyaa, jii gwigwiitth'ak daj' gwint'aii gook'ji goodlit
haa Stephen gahtsit ts'a' k'eedeegwaadhat najj tigiiljil ehdaa
nigiiyaghchijj. 13Ajjtl'ee dinjii lat naji yeenjit ooheets'it naji
nihdeegiinlii. “Jii dinjii khit ts'a' Moses va-law zhit deekhwa'in
diinahnyaa ajjts'a' Diikharigidiinjii Zheh shroodiinyaa goo'aii
geenjit gwiizyy ginkhii. 14Jii Jesus Nazareth nahkat gwats'an
ahaa Diikharigidiinjii Zheh neegwadahaatthal ts'g' an gwahattsyaa
nyaa, ts'a' Moses deediinahnyaa gwinehts'i' neegweheelyaa chan,’

nyaa tr'iitth'ak!” 15Zhat k'eedeegwaadhat najj datthak Stephen
vinin aakin gaa'ij, akhai' zheekat gwich'in vinin k'it t'inchy'aa lee,
datthak giiyaah'in.

Stephen Goots'a' Giinkhii

7 1“Et'ee tyaa ti'didlii haa neegwagwaandak lee t'iginyaa?” jyaa

ndak khii giinkhih choh Stephen ahnyaa.

2Stephen datthak jyaa goovahnyaa, “Gwiti' najj ts'a' shalak
najj haa, shoodoohk'jj! Yeenaa daj' diiti', Abraham tth'aii hee
Mesopotamia nahkat gwich'jj gwiizhit, Vit'eegwijyahchy'aa
dich'eegwahndit yits'a' igweelkijj. Haran kwaiik'it tth'aii
gweheechy'aa geenjit gwats'a' hahkhaii kwaa daj'. 3Aijts'a’
Vit'eegwijyahchy'aa yits'a' ginkhii, ‘Nanahkat ts'a' nalak naji
datthak haa ihteehinkhaii. Aijtl'ee nijin gwats'a' hinkhaa
gwik'eenahaattyaa,” yahnyaa. 4Aijjts'a' danahkat Chaldea
gihleehaazhii ts'g' Haran kwaiik'it gweheechy'aa geenjit gwats'a'
haazhii. Abraham viti' niindhat ajjtl'ee dzaa juk gweheechy'aa
geenjit Vit'eegwijyahchy'aa gwats'a' haazhii yittsajj. 5Izhik zhat
daj', nan hee'yaa eenjit tth'aii hee yintl'eeya'aji kwaa. Nantsal

yakat niheedhat googaa di'ij kwaa. Gaa ‘nan nintl'eehih'aa, nanan
heelyaa eenjit,” yahnyaa. Niindhat tt'ee, vigii naji nihzhyaaneedijii
nan yahaa'yaa eenjit. Izhik zhat daj', ‘nan nintl'eehih'aa,’ yaiinya'
daj', tr'iinin tth'aii di'jj kwaa. 6 Vit'eegwijyahchy'aa jii jyaa yaiinya',
‘Nihzhyaaneedijii najj aakin nahkat gwa'an gwigweheechy'aa
ts'a' 400 (years) gahkhyuk datthak slaves giheelyaa gwiizhit
gwiizyy khaiinjich'agoogahahthat. 7Gaa aij dinjii naii nigii
nihzhyaaneedijii naji slaves niljj gittsaij aii naii googwahaatshii.
Ajitf'ee aji nahkat gwats'an cheegiheedaa. Dzag gwits'eegiheedaa.
Ajits'a' shats'a' khadigigeheejyaa,” jyaa Vit'eegwijyahchy'aa
Abraham ahnyaa. 8Jyahts'y' t'ee Vit'eegwijyahchy'aa ts'a' Abraham
haa nihtaa gwinzii deegwigwiilttsajj. Nigii tsyaa tsal najj datthak
khangwahaht'ii googwahahkyaa. Nats'ahts'a' nan, shjj haa gwinzii
nihlaa deegwariittsajj gineehoondaii geenjit Vit'eegwijyahchy'aa
yahnyaa. Drin 8 gwahaadhat ajjtl'ee Abraham didinji' Isaac kat
khagwaht'uu. Ajj gwik'it Isaac chan didinji' Jacob jyaa dinlik. Aji
gwik'it Jacob chan didinji' 12 najj kat khagwatt'uu. Jii nihchaa 12
najj deenaadaj' diitsii gwinzii vaagwiindaii naji t'arahnyaa.

9“Aii naii goochaa, Joseph oozhii, k'eegwiichy'aa datthak
eenjit giitr'ii'ee. Yee'an dinjii ts'a' gwintl'eegiiyahchij. Aii naii
giiyoiinkwat, ts'a' Egypt nahkat gwats'a' giihitchij. Izhik t'inchy'aa
datthak Vit'eegwijyahchy'aa yaa niljj. 10Nijin khaiinjich'iidhat daj',
K'eegwaadhat yits'iinya'. Egypt nahkat gwizhit k'eedeegwaadhat
choh kjh dhidii, Pharaoh oozhii, gjj ehdaa nadhat daj',
Vit'eegwijyahchy'aa k'iighai' dinjii nizij nilji ts'a' gwizhjh chan di'jj
ts'a' tyaa yeenjit shoo niljj. Ajjtl'ee Pharaoh danahkat gwizhit ts'a'
dizheh gwizhit dinjii gwich'ii naij eenjit k'eedeegwaadhat yittsajj.
11 Ajjtt'ee Egypt aiits'a' Canaan nahkat gwizhit shih kwaa goodlit.
Aji geh'an dinjii lejj najj khaiinjich'igiidhat. Izhik zhat daj' diitsii
naji khyy' shih gooheendal agwagwah'aiji. 12Gooti' Jacob, “Egypt
nahkat shih lejj k'eerahtii,” gwinyaa gwiitth'ak daj', izhik zhat shih
gooheekwat geenjit didinji' naii gwats'a' goohit'e'. Jii t'ee tr'ookit
zhat gwats'a' gahaajil daj'. 13Jii ti'ee chan zhat nineegiijyaa daj',
‘Shij t'ee, nakhwachaa ihtii chy'aa t'ihchy'aa.” Joseph gavahnyaa.
Ajjtl'ee Pharaoh, Joseph valak najji gwanlii eenjit gwiitth'ak.
14 Ajits'a' Joseph diti' Jacob ts'3' nideech'iin'ajj. ‘Nalak naji datthak
haa dzaa Egypt gwats'a' hinkhaii,” yahnyaa. Datthak khaihtok
dinjii 75 najj ginlii. 15Nijin Jacob gwiitth'ak daj', Egypt gwats'a'

haazhii. Izhik zhat ninghyuk gwahaadhat ajjtl'ee, adan ajits'a’
vidinji' najj ts'a' diitsii ginlii najj haa, datthak nigiinjik. Izhik daj'
Joseph adan t'ee niindhat. 16 Nigiinjik tl'ee, dzaa Shechem kwaiik'it
gwits'eegoogahaadlii. Izhik kii ch'a'an Abraham, Hamor vidinji'
ts'an goiinkwat chy'aa. Izhik gwizhit goonagaahjik.

17“Gwehkiji ninghit daj' gwanaa Vit'eegwijyahchy'aa Abraham
ts'a' ginkhe', Egypt gwats'an cheenakhwahihtyaa nyaa chy'ah,
aiit'ee juk nagwiindhat. Zhat Egypt gwizhit diitsii najj t'inchy'aa
nihzhyaaneedijii gwandaa lejj gilii. 18 Ajjtl'ee Egypt gwizhit
k'eedeegwaadhat choh k'eejit Pharaoh deek'it nineezhii, Joseph
haandaii kwaa. 19Diitsii najj ininjigwaazhii ajjts'a' gwiizyy goots'a'
t'ii'in. Nijin googii tr'iinin tsal gwilik daj', digizheh gwats'an
cheegoogahahchik oo'ok zhyaa nigiheedhaa geenjit, googahtsii.
20 Ajj jyaa gwii'in gwizhit, Moses adan t'ee vagoodlit. Lyaa tr'iinin
tsal gwinzii viyiichy'a' niljj ts'q' Vit'eegwijyahchy'aa yeenjit shoo
nilji. Shree nan tik gwizhit gwizhrijh viyehghan naji nehshrit
giik'aahtj'. 21 AjjtI'ee adan t'ee oo'ok zhyaa niheedhaa eenjit
cheegiiyahchji. Izhik daj' Pharaoh vichi' yagwah'aji. Yuunjik
ts'a' dizheh gwits'ee yihilchjj. Akhai' digii tsyaa dinky'ahkhit k'it
dink'iyahthat. 22Egypt gwizhit dinjii goonzhijj najj googwizhi'
datthak eeroottin. Gwizhjh haa ginkhii ts'q' k'eegwiichy'aa
gwinleji gwinzii gwitr'it t'agwah'in.

23“Nijin 40 years dhidlit daj', valak Jews niljj naji nats'aa
gook'aantii li' geenjit gooveenihihshyaa, yiindhan. 241zhik zhat
valak ch'ihtak Egypt dinjii khaiinjich'iiyahthat, nah'in. Nijin
yaah'in daj', yits'inyaa ts'a' aji Egypt dinjii ditkhwaij. 25Shalak naij
gaageheendaii Vit'eegwijyahchy'aa goots'a' shihil'e' goots'ihjhjyaa
ts'a' Egypt gwats'an tr'ineegoohihtyaa eenjit, yiindhan. Gaa
geedan jyahts'a' ninjich'agadhat kwaa. 26 Gehdaa drin chan
valak neekwaij nihtaaghwaji, gwaah'in. ‘Nihtagahaaghwaa kwaa
goohittsaji, nihlak najj ohtij, jaghaii nihtooghwaii?’ gavahnyaa.
27Dinjii ch'ihtee gaiich'ahtsii, aii Moses an yaahtrat. ‘Juu diineenjit
k'eedeegwaadhat ts'a' ch'oohahkat choh hinlyaa geenjit nittsaji?’
yahnyaa. 28‘K'ehdaj' Egypt dinjii dooghkhwajj gwik'it shii chan
shookhwaa niindhan lee t'iinyaa?’ Moses ahnyaa. 29Nijin Moses
jyaa dinyaa yiitth'ak daj, jii geenjit Egypt gihteehilghaa. Midian
nahkat gwats'a' haazhii, ts'a' zhat gwich'ij. Izhik zhat gwats'an
tr'injaa oonjik ts'a' vidinji' neekwaji naij goodlit.

30“Zhat daj' 40 years gitl'eegoodhat, t'ee gwats'an tr'ineezhii.
Ajitt'ee Ddhah Sinai geeghaih gwa'an nangwinjir gwa'an tr'at
daak'a', nah'in. Izhit zheekat gwich'in vats'y' agweelkij. 31Lyaa
geegoolii kwaa veenjit t'igwiizhik, jyahts'a' gwahaah'yaa tyaa,
yiindhan kwaa. Gwats'a' ninghyuk kwaa niinzhii, gwinzii
gwahaah'yaa eenjit. Izhik zhat gwats'an K'eegwaadhat
yits'a' ginkhii gwiitth'ak. 32‘Shjj t'ee deenaa daj' niti' najj
Goovit'eegwijyahchy'aa ihtjj. Abraham, Isaac, Jacob najj haa
Goovit'eegwijyahchy'aa ihljj,” K'eegwaadhat yahnyaa. Moses naajat
ts'a' daatrat naanaii, ajj tr'al daak'a' noot'ya', niindhan kwaa.
33‘Nakwaiitryaa zhit tr'iin'yaa, shahgoh'ee gwik'eech'ahghtyaa
eenjit. Aij nan juk vakat nindhat, shroodiinyaa niljj t'inchy'aa.
Shij dzaa gwakat t'ihchy'aa, Vit'eegwijyahchy'aa ihtij geh'an.
34Nats'ahts'a' shigii najj datthak Egypt gwizhit khaiinjich'igiijii,
aii gwaal'in. Khagiitree chan giviihtth'ak ts'a' khaiinjich'igiighit
gwats'an tr'ineegoohihtyaa geenjit dzaa gwats'a' hoiizhii. Juk
aanaii, Egypt gwats'a' nahal'aa eenjit.” K'eegwaadhat yahnyaa.

35“Moses t'ee Israel dinjii naji gwehkijj daj', an-giiyaahtrat. Juu
k'eegwaadhat hinlyaa eenjit diineenjit nittsaij,” giiyaiinyq' chy'ah.
Aijjtl'ee tr'at daak'a' zhit zheekat gwich'in nah'ya', gwats'an
k'eedeegwaadhat heelyaa geenjit Vit'eegwijyahchy'aa goots'a'
neeyihit'e'. Gwehkjj daj' giiyeet'iindhan kwaa googaa chan
goots'eeyihit'e'. 36 Egypt gwizhit Chyy Choh Daatsik oozhii deetaa
neegiinjil ajjts'a' nijin nangwinjir gwa'an neegihiidal daj', jii
kwaii gwizhit tyaa gwigwee'in gwintsii gwitr'it t'agwah'ya'. 40
(years) neegwiidhat gahkhyuk gwilii giinjil. 37‘Dinjii ch'ihtak
nakhwatee gwats'an shik'it t'inchy'aa Vit'eegwijyahchy'aa Eenjit
Ginkhii heelyaa yeendaa ji', nakhwats'a' nahahchyaa.” Moses, Israel
gwich'in najj jyaa ahnyaa. 38 Nijin nangwinjir gwa'an datthak
nihtaatigiiljil daj', izhik zhat Moses zhrjh gavaa t'inchy'aa. Nijin
zheekat gwich'in Sinai-Ddhah kat ginkhii daj', Moses zhrjh
ts'a' ginkhe'. Izhik daj' Moses diitsii najj haa t'inchy'aa. Izhik
Vit'eegwijyahchy'aa viginjik nats'ahts'a' gwigweheendaii geenjit
jyaa danakhwahnyaa. Aii Moses nakhweenjit vintl'eerinlii chy'ah.
Aii juk tr'ii'jj.

39“Gaa diitsii naji dahnyaa gwik'it t'igii'in kwaa. Moses goots'a'
k'eedeegwaadhat giiyeet'iindhan kwaa. Egypt gwits'ee tr'ahoojyaa,
aii gwizhrjh datthak giindhan. 40Nijin Moses Sinai-Ddhah kiit'ik

dhidii gwiizhik Aaron ts'a' giginkhii, ‘Adan ataiinjii ghtsii nilji
eenjit. Moses, Egypt gwats'an dzaa gwats'a' nakhwats'jj niinzhii,
aii juk deezhik vaagwiindaii kwaa ginyaa. Ch'ik'itiltsj' kwaii
diivit'eegwijyahchy'aa heelyaa ts'a' taii gwinjik diits'ii gihee'aa
geenjit ghtsii!” jyaa Aaron agahnyaa. 411zhik zhat daj' laraa daatsik
(gold) haa aak'ii viji' gwanlii giik'itiltsj' vit'eegwijyahchy'aa
gahaa'yaa gooveenjit ittsaji. Aak'ii ts'a' divii k'it t'inchy'aa aii
Ajjtt'ee jii ch'ik'itiltsj' geedahkhai' giiyittsaii eenjit tyaa shoo ginlii.
42 Jii geh'an Vit'eegwijyahchy'aa goots'i' an-nil'ee ts'a' zheekat
sa' dhidlii kwaii ts'a' khadigiheejyaa geenjit gwintl'ee goovinlii.
Vit'eegwijyahchy'aa Eenjit Ginkhii niljj naji gwehkijj ninghit daj'
hee geenjit ch'adagaantt'oo:
‘Israel gwich'in naii, nijin 40 years gahkhyuk datthak
nangwinjir gwa'an neehakhwadal daj' nin dohkhwajij
43 Nakhwazheegwadhah zhit nakhwavit'eegwijyahchy'aa voozhri'
Moloch oozhii vik'iteeyiltsj' neehoozhik,
ts'a' ch'ik'itiltsj' Rephan (sa' k'it t'inchy'aa) dhohtsaii
ts'a' khagadohyjii,
aijts'a' t'ee Babylon kwaiik'it gwachoh gehji' gwa'an gwats'a'
nanahkhwahihtyaa.’
44“Diitsii naji nangwinjir neegihiidal daj' Zheegwadhah
adahaa neegahaazhik, ajj zhit Moses va-law khagilzhii.
Vit'eegwijyahchy'aa deegihee'yaa ts'a' deegihee'yaa kwaa
gavahnyaa aii Zheegwadhah zhit chan ts'a' khadigigiinjii. Jii
Zheegwadhah Moses, Vit'eegwijyahchy'aa nats'ahts'a' yats'a'
gwigweelkijj gwik'it hohtsyaa gavahnyaa, K'it giiyittsaii.
45Niighyuk gwahaadhat ajjtl'ee nijin Jews niljj kwaa
nahkat gwats'a' nich'itsigahthat aij gwits'ii Joshua ahaa
daj', Vit'eegwijyahchy'aa jii nan ts'q' gihteegoohaanzhit, zheh
gwadhah zhit khagigidiinjii eenjit t'eegaahchy'aa ajj dahaa
ch'adanh nahkat gwats'a' giihittsuu. Ts'a' dahthee King David
niheehaa gwats'a' datthak giit'aahchy'a'. 46 Vit'eegwijyahchy'aa
lyaa David eet'iinghya', ‘Shik'eegwaadhat, deenaa daj' Jacob
Vivit'eegwijyahchy'aa ajj inlii. Lyaa zheh gwintsii neenjit
gwottsyaa yiihthan, Kharigidiinjii Zheh gweheelyaa eenjit.” David
Vit'eegwijyahchy'aa ahnyaa. 47Vit'eegwijyahchy'aa gwahahtsyaa

gwats'a' geenjit t'iilyahthan kwaa. Gaa vidinji' Solomon oozhii, ajj
zheh gwintsii Vit'eegwijyahchy'aa eenjit gwiltsaji.
48“Gaa Vit'eegwijyahchy'aa jiintsii ajj zheh dinjii gwiltsaii
gwizhit gwich'ij kwaa; Vit'eegwijyahchy'aa Eenjit Ginkhii niljj aji
ch'ihtak gwadaant!'oo,
49 ‘Zheekat, izhik gwats'an t'ee k'eegwaaldhat.
Jii nan datthak eenjit K'eegwaadhat ihtij.
Ts'a' nankat t'ee vakat shakwai' dooldlii.
Jidii k'it t'inchy'aa zheh sheenjit gwahohtsyaa?
Neehalzhii gwideek'it deegwaajii?
50Shjj k'eegwiichy'aa datthak
goottsaji t'oonchy'aa.’ Vit'eegwijyahchy'aa nyaa.
51“Datthak ts'g' tyaa nakhwaki' tth'an dach'at. Vit'eegwijyahchy'aa
deenakhwah'in, nakhwahnyaa gwik'it t'akhwa'in geet'ohthan kwaa.
Aijts'a' chan tyaa gwik'injohkhit kwaa. Yeenii Nakhwati' najj taa
k'it t'ohchy'aa. Ch'anky'aa Shroodiinyaa deekhwa'in, nakhwahnyaa
khit gwik'it t'akhwa'in geet'ohthan kwaa. 52 Yeenii nakhwatsjj naii
Vit'eegwijyahchy'aa Eenjit Ginkhii niljj naji khaiinjich'igitthat, ts'a'
Christ neeheedyaa ginyaa geenjit googiitkhwaii. Christ t'ee khit
Vit'eegwijyahchy'aa k'eegwahthat, ts'a' niighit kwaa daj' juu yitr'ii'ee
najj antl'ohchijj ts'a' giiyiitkhwajj t'oonchy'aa. 53 Vit'eegwijyahchy'aa
zheekat gwich'in k'iighai' Moses va-law yeenii nakhwatsjj naij ts'an
ittsajj. Aiji juk t'ee datthak vakhwa'jj. Gaa vik'injuhkhit kwaa ts'a'
datthak vik'eegohthat kwaa.” Jii datthak Stephen k'eedeegwaadhat
kih dilk'ii naiji ajinya' ts'a' ndaanich'igiinkhee.

Stephen Kii Haa Giiyeelkhwaji

54Nijin k'eedeegwaadhat naij deenyaa giiyiitth'ak daj',
gwintl'oo geenjit gook'ii gwanlii. It'ee shrit gook'ii gwanlii ts'aji
googho' gaa igweech'in. 55Gaa Stephen, Ch'anky'aa Shroodiinyaa
gwintl'oo vizhit t'inchy'aa haa, zheekat k'iidak gwizhrih gwaah'in.
Izhik Vit'eegwijyahchy'aa ch'eegwahndit nah'in ts'y' Jesus,
Vit'eegwijyahchy'aa vishriits'aij nadhat ts'a' yaa K'eegwaadhat
nilji aii gwaah'in. 56 “K'iidak gooh'in! Zheekat nihky'aa t'igwiizhik,
ts'a' Gwidinji' gji Vit'eegwijyahchy'aa vishriits'aji nadhat, yaa
K'eegwaadhat niljj gwaal'in.” Stephen gavahnyaa.

57Shraa haa daganli' digidzii gihdangahtrat. Datthak khaihtok
gwintt'oo gazhral ts'a' gaagal haa giik'aahaajil. Giiyiitth'ak

(Acts 7.58)

geet'igiindhan kwaa eenjit. 58 Ajjtt'ee gwagwahkhan giiyuunjik ts'a'
kwaiik'it gwachoh gwats'an geh'at gwa'an nigiiyaahchjj. Ajjtl'ee
ndakhaij digi'ik nineegilzhii. Ajj tsyaa, Saul oozhii, yik'eehaahtyaa
eenjit antl'eegiiyinlii, ajj gwiizhik Stephen gwint'aii kii haa
gookit, jyahts'a' gilhaahkhwaa eenjit. 59Kii haa giiyuukit gwiizhik
K'eegwaadhat ts'a' khagidiinjii, “K'eegwaadhat Jesus shanky'aa
oiinjii!” nyaa. 60 Ajjtl'ee nikiigwiintthaii ts'a', “K'eegwaadhat, jii
tr'agwaanduu t'igii'in geenjit googoohshii shrq'!” gwintt'oo azhral
ts'a' jyaa nyaa, tt'ee niindhat. Saul tyaa Stephen tr'iitkhwaji geenjit
shoo niljj.
Saul, Jesus K'injigiighit Naij Khaiinjich'ahkhit

8 1Saul tyaa Stephen tr'iitkhwaij geenjit shoo niljj. Izhik

zhat drin daj' Jerusalem gwizhit Jesus k'injigiighit naji
khaiinjich'agoogahkhit ts'a' zhat Judea nihkhy'aa nahkat
ts'a' Samaria gwats'a' gihteegihihjyaa. Tr'ihil'e' naij zhrjh
gihleegahaajil kwaa ts'g' nihtaa t'igiinchy'aa. 2Dinjii lat najj tyaa
Vit'eegwijyahchy'aa k'injigiighit gwintl'oo gazhral ts'g' gitree,
gwizhit Stephen anagaahjik.

3Gaa Saul nihk'it tth'aii hee Jesus ts'a' tr'igiinkhii
zheh nineegiidal najj kanitjj. Zheh gwitee neehidik ts'a’
goovinkeegwaah'in. Nijin goolat agwah'ak daj', gavoondak
ts'a' chiitajj gwats'a' cheegoovihiluu. Ajjtl'ee zhee gwaazhrajj
nagoovilik. Dinjii ts'a' tr'injaa haa nihk'it jyaa dah'in.

Samaria gwizhit Gwa'an Gwandak Nizjj Eegwaraandak

4Jesus Kk'injigiighit najj nihte'edan nankak datthak gwats'a'
gahaajil ts'a' Gwandak Nizjj eegwagwaandak. 5Philip chan
Samaria nahkat gwizhit kwaiik'it gwachoh ch'andaa t'agwabhtsii
gwats'a' haazhii. Izhik dinjii najj Jesus t'ee Christ t'inchy'aa
nyaa ts'a' geech'oaghtan. 61zhik zhat dinjii leji naji Philip jyaa
dagavahnyaa gwinzii googootk'ii. Juu yuutk'ij najj tthak tyaa
gwigwee'in t'ii'in giiyaah'in. 7Dinjii leji naji, goozhit ch'anky'aa
iizyy t'inchy'aa naijj, gwintt'oo gazhral gwiizhik goots'an
cheehahchik. Ajj gaa ts'ik ahchij haa neehidik kwaa naji leji
shranaazhik. 8 Zhat kwaiik'it gwachoh gwizhit dinjii leji naji
geenjit tyaa shoo ginlii.

91zhik kwaiik'it dinjii, Simon oozhii, gwich'ij. Juu gwehkij daj'
gwats'an dinjii dazhan niljj. Dinjii Samaria nahkat gwizhit gwich'ij

(Acts 8.1)

naji datthak nagwahde' haa neegoovan'ee. “Lyaa dinjii gwintsii
veegoo'aii ihtjj!” adaanyaa. 10Ajj kwaiik'it gwachoh gwizhit dinjii
gwintsii deegihil'ee niljj ts'a' dinjii deegihil'ee nilij kwaa naijj
gwinzii giiyotk'ii. “Jii dinjii t'ee Vit'eegwijyahchy'aa ts'an t'aih nitsii
di'jj!” giiyahnyaa. 11Lyaa ninghyuk nagwahde' haa neegoovan'ee.
Aij geh'an tyaa deenyaa giik'injijii. 12Gaa nijin Philip Gwandak
Nizjj Jesus voozhri' zhit Vit'eegwijyahchy'aa Veegwinii'ee eeginkhii
giiyiitth'ak daj' gwik'injigiighit ts'a' dinjii ts'a' tr'injaa haa leji naii
chyy goots'an dhidlit. 13 Ajj dinjii dazhan Simon oozhii googaa
gwik'injindhat ts'a' chyy vats'an tr'ittsaji. Aiitt'ee gweedhaa datthak
Philip haa t'inchy'aa. Philip geegagoolii kwaa ts'a' gwigwee'in
gwintsii gwitr'it t'agwah'in, Simon gwaah'in daj' hilghaa. Aij faa
gwik'it t'igweheenjyaa yiindhan kwaa gwik'it t'igwiizhik geh'an.

14Samaria gwizhit dinjii lejj naji Vit'eegwijyahchy'aa viginjik
k'injiginjik. Nijin Jerusalem gwizhit Tr'ihit'e' najj gwigwiitth'ak
daj', Peter, ts'a' John haa goots'a' gihil'e'. 15Nijin zhat k'eegii'oo
daij', leii naii juu Jesus k'injigiighit najj datthak eenjit khagigideedi',
Ch'anky'aa Shroodiinyaa goohideendal ji' geenjit. 16 Gwehkij daj'
gwats'an, ch'ihtak gaa Ch'anky'aa Shroodiinyaa gook'aa t'iinjii
kwaa. K'eegwaadhat Jesus voozhri' zhit gwizhrjh chyy goots'an
tr'ittsaij. 17Ajjtl'ee Peter, John haa gooki' k'aa nagaanjik. Aijitl'ee
Ch'anky'aa Shroodiinyaa geenjit gook'aa t'iizhik.

18Dzag t'ee Ch'anky'aa Shroodiinyaa goots'an tr'ittsajj Tr'ihit'e'
naji gooki' k'aa nagaanjik daj', Simon adan t'ee gwaah'in. Jii geenjit
Peter, John haa larag haa googoihkwat yiindhan, adan t'ee gook'it
t'ihee'yaa geenjit. 19“Shij chan, jii t'aih shats'an ohtsii, juu viki' k'aa
naaljik najj Ch'anky'aa Shroodiinyaa ooheendal eenjit,” gavahnyaa.

20Gaaq Peter tyaa gwint'aii yits'a' ginkhii, “Jidii
Vit'eegwijyahchy'aa gwit'ii gwakwaa dinjii antl'eeyinlii, aij
oohihkwat, niindhan geenjit nan ts'a' nalaraa haa nijin hohk'an
(hell) ajj gwats'a' hohjyaa! 21Nidrii zhit Vit'eegwijyahchy'aa
doo'ya' noonyaa, aji gwik'it t'ini'in geet'iindhan kwaa geh'an,
diigwitr'it zhit k'eegwiichy'aa duuyeh diinaa gwini'jj t'oonchy'aa.
22 Natr'agwaanduu gwats'an tihts'eedaa'ee. Vit'eegwijyahchy'aa
natr'agwaanduu oo'an gweheelyaa geenjit, vats'a' khadigiinjii
nats'ahts'a' ninjich'indhat, ajj gwik'it t'ini'yaa kwaa geenjit.
23Nidrii zhit gwats'an ch'izhii dinjii jidii di'ji tyaa viyiindhan ts'g'
natr'agwaanduu chan noonta' k'it t'oonchy'aa.”

24“Nakhwan aijj K'eegwaadhat sheenjit vats'a' khagadohjii,
nats'ag shats'a' deegweheenjyaa shohnyaa, gwik'it t'igweheenjyaa
kwaa eenjit.” Simon, Peter, ts'a' John haa ahnyaa.

25Nijin Peter, ts'a' John haa K'eegwaadhat ginjik eenjit dinjii haa
gwagwaandak, tl'ee k'iinjik Jerusalem gwits'ee gahoo'oo. K'iinjik
neegee'al gwiizhit Samaria nahkat gwa'an an-nihtik kwaiik'it
goodlii gehgoo gahaa'oo daj', izhik Gwandak Nizijj eenjit dinjii naii
haa gwagwaandak.

Philip, Dinjii Ethiopia Gwats'an Ahaa, Adaazhii

26 Ajitl'ee K'eegwaadhat zheekat gwich'in ch'ihtak Philip ts'a'
ginkhii, “Shreedaanjii t''ee, Jerusalem gwats'an Gaza kwaiik'it
gwats'a' taij gwin'ee gwats'a' hinkhaii,” yahnyaa. (Ajj taii nangwinjir
gwatl'an k'ii'an gwin'ee.) 27-28 Ajjtl'ee Philip shriidaazhik ts'a' aij taji
gwinjik haazhii. Ethiopia gwats'an dinjii eunuch niljj aji Ethiopia
nahkat gwats'g' tr'injaa k'eedeegwaadhat choh va'at niljij Queen
Candace oozhii eenjit laraa k'aghtii niljj aji Eunuch, khat vitt'ee
neekwajj tits'eedaadhal dhidlii zhit tajj choh (horses) yeelil gwiizhik
Vit'eegwijyahchy'aa Eenjit Ginkhii niljj Isaiah videhtty'aa kat ginkhii.
29Ch'anky'aa Shroodiinyaa Philip dahnyaa, “Oo'ak khat ts'a' niinkhaii
ts'a' veeghaii nahgoo inkhaa.” 30 Ajjtl'ee gwagwahkhan Philip gwats'a'
hilgit ts'a' gwizhit dinjii dhidii ajj Vit'eegwijyahchy'aa Eenjit Ginkhii
Isaiah oozhii gwadaantl'oo kat ginkhii gwiitth'ak. Philip yuahkat,
“Jidii kat ginkhii deegwinyaa lee gaanandaii?” yahnyaa.

31“Ch'ihlee gaa deegwinyaa t'igwinyaa shaa gwaandak kwaa
gwiizhik, nats'ahts'a' deegwinyaa t'igwinyaa gaahashandaii? Dzaa,
deedhinkhaii ts'g' sheeghaii dhindii.” Philip ahnyaq. 32De¢htty'aa
Choh kat ginkhii ts'g' jyaa nyaa,

“Divii tr'oonjik, tr'ahaahkhwaa geenjit,
ajj k'it gihteetr'ihitchjj daj' hahchij kwaa.
Divii vaghai' kharit'ii daj' aji k'it hahchjj kwaa.
Jii dinjii jyaa dinchy'aa, deegwahtsii gwiizyy giits'a' t'ii'in,
googaa k'eegwiichy'aa t'iinya' kwaa.

33 Dinjii iizyy niljj k'it giits'a' t'ee'ya', gaa tyaa dinjii nizijj inli".

Tr'agwaanduu t'ee'ya' kwaa.
Juu vineezhyaadijii najj eegwahaandak? Ninghyuk kwaa
gwizhrih jii nankak gweheendaii, ajj geh'an,”

jyaa gwiinya'.

34“Jii vakat giihkhii, nik'ee duulee geeshaagwaandak?

Jii juu dinjii dee Vit'eegwijyahchy'aa Eenjit Ginkhii niljj
Vit'eegwijyahchy'aa deenyaa geeginkhii? Ideeginkhii? Gaa
yee'an dinjii eenjit ginkhii lee t'inyaa?” jyaa Philip ahnyaa.

35 Ajjtl'ee Philip jidii Vit'eegwijyahchy'aa viginjik kat ginkhii
eenjit geeyaagwihelndak, Ajjtl'ee Gwandak Nizjj Jesus eenjit
yaagwaandak. 36 Tajj gwinjik tajj choh gavahchyaa gwa'an, chyy
gaah'in. “Zhik chyy nah'in, nik'ee duulee chyy shats'an ghtsii?”
Philip ahnyaa.

37“Aaha', gwintl'oo gwik'injinghit ji', chyy nats'an hattsyaa.”
Philip yahnyaa.

“Lyaa gwik'injihkhit! Jesus Christ Vit'eegwijyahchy'aa Vidinji'
nilji gwik'injihkhit!” ajj dinjii Philip ahnyaa.

38 Ajitl'ee aii dinjii, taji choh khal neehahkhal ajj, ‘Ako' t'ee!’
ahnyaa. Ajitl'ee aji dinjii ts'a' Philip haa chyy zhit teegin'oo ts'a’
Philip chyy yats'an ittsaji. 39Nijin chyy ts'an teeneegee'oo daj',
Ch'anky'aa Shroodiinyaa k'iighai' khants'a' Philip k'igwaanaii.
Izhik gwats'an Philip naan'ya' kwaa, ts'a' gwintt'oo vizhit shoo

dha'aii haa danahkat gwats'a' needyaa. 40 Googwahkhan Philip
Azotus kwaiik'it vigwiilkjj. Izhik gwats'an Caesarea kwaiik'it
k'eeheedik gwats'y', zhit kwaiik'it goodlii datthak gwitee haazhii,
ts'a' Vit'eegwijyahchy'aa Vagwandak Nizjj eegwaandak.

Saul Ch'ijuk Dinjii Needhidlit

11zhik zhat daj' Saul dinjii lejj juu K'eegwaadhat Jesus
k'injiighit ts'a' taii adaa najj ts'a' gwiizyy t'ii'in nyaa ts'a’

tyaa, datthak gavoihkha' yiindhan. Jii geh'an ndak khii giinkhih
choh ts'3" haazhii, 23jj dehtty'aa yeenjit hideentl'oo eenjit oahkat
ts'a' t'aih haa yats'an hahtsyaa. Ajj haa Damascus kwaiik'it
gwachoh gwizhit Jews naij tr'igiinkhii zheh gwahaah'yaa geenjit,
izhik gwa'an Jesus k'it gwandaii najj agwahah'aa ji' eenjit. Aii
naji agwah'aji ji', dinjii, ts'a' tr'injaa haa giinlii ji', googaa nihk'it
goovooheendal. Ajjtl'ee Jerusalem gwits'ee gooheelyaa, ts'a' zhee
gwaazhrajj nagooreheelyaa geenjit.

3Nijin Damascus gwats'a' ninghit kwaa ahaa daj', khan hee
zheekat gwats'an vak'aa ts'a' vindiih datthak ch'eegwahndit
nagwaanaiji. 4 Gwagwahkhan nankak neet'aanaii. “Saul, Saul,
jaghaii dee shagwahaahshii eenjit shataji neehindik?” gwideezhuh
yahnyaa.

5“Juu inlii, K'eegwaadhat?” Saul yahnyaa. “Jesus,
vagwahaahshii eenjit vatajj neehindik, aij ihtjj,” gwideezhuh
yahnyaa. 6 “Gaa nininjii tl'ee, Damascus gwizhit nihdeiinkhaii.
Zhat dinjii ch'ihlee deehini'yaa datthak geenjit naa gwahaandak,”
jyaa gwideezhuh yahnyaa.

7Dinjii yaa adaa naij datthak chan khy' gaa giginkhii ts'a’
k'eegwiichy'aa t'iginyaa kwaa. Gwideezhuh giitth'ak gaa
k'eegwiichy'aa gwagwaah'in kwaa. 8Saul nankak gwats'an
ninehjin. Ajjtl'ee dandee nihky'aa t'igwinlik, gaa k'eegwiichy'aa
gwaah'in kwaa, vindee kwaa nagwaanajj geh'an. Giiyanli'
oota' ts'a' Damascus gwizhit nihdeegiiniin'ak. 2 Ajjtl'ee drin tik
gahkhyuk datthak gwaah'in kwaa. Aij gahkhyuk datthak ch'a'aa
kwaa ts'g' chyy chan dinjj kwaa.

10Damascus gwizhit dinjii gwik'injiighit ch'ihtak Ananias oozhii,
aii K'eegwaadhat k'iighai' gineiinlyaa k'it t'inchy'aa zhit, gineiinlyaa
gwizhit K'eegwaadhat yits'a' niinzhii, nah'in ts'a' yuuzhrii,
“Ananias!” yahnyaa. “Dzaa dhiidii, K'eegwaadhat!” Ananias yahnyaa.

11“Cheehinkhaii ts'a', Taij K'igwaa'ee goozhii, gwats'a' hinkhaii.
Izhik zhat Judas vizheh gwizhit Tarsus kwaiik'it gwachoh gwats'an
ahaa Saul, juk khagidiinjii, aij vach'oahkat, 12ts'a' gineiinlyaa k'it
t'inchy'aa zhit nan Ananias nihdeiinkhaii ts'a' viki' kat naanjik, vaa
gweech'in neegweheelyaa geenjit.” K'eegwaadhat Ananias ahnyaa.

13“Gaa K'eegwaadhat, jii dinjii tyaa Jerusalem gwizhit
gwik'injiighit naij leji ts'a' gwiizyy gwitr'it t'agwah'in, gwiihtth'ak.
14 Juk dzaa Damascus kwaiik'it gwats'a' haazhii giinkhii kjh dilk'ii
t'aih giits'an ittsaij. Juu noozhri' oozhii najj tee gwahahdal eenjit.”
Ananias yahnyaa.

15K'eegwaadhat Ananias jyaa dahnyaa, “Vats'a' hinkhaii.
Sheenjit gwitr'it t'agwahah'yaa eenjit vagwadoolkij t'inchy'aa.
Israel gwich'in niljj kwaa naji, k'eedeegwaadhat choh najj, Israel
gwich'in najj sheenjit goohaahchyaa t'inchy'aa. 16 Ts'a' sheh'an
gwintl'oo khaiinjich'iheedhat vats'a' gwagwahaatkyaa t'inchy'aa.”

17K'eegwaadhat jyaa diiyahnyaa, geh'an ajj zheh gwats'a'
haazhii. Gwizhit nihdeiinzhii tl'ee danli' haa Saul ki' k'ag
naanjik, “Shachaa Saul, K'eegwaadhat nats'a' shihit'e'. Jesus adan
nilij, nah'ya' dzaa gwats'a' taij gwin'ee gwinjik inkhaa daj'. Aii
nats'a' shihil'e' gwahaah'yaa ts'a' Ch'anky'aa Shroodiinyaa ‘nats'a’
doo'ya'; noonyaa gwik'it t'inihi'yaa geenjit.” Ananias, Saul ahnyaa.
18 Googwahkhan tuk gyuu' k'it t'inchy'aa vindee zhit gwats'an
khaiinjil ts'a' gwaah'in needhidlit, tt'ee ninehjin. Aijtl'ee chyuy
yats'an ittsaji. 19Ajjts'a' ch'in'al tl'ee vat'aii neegahoodlit.

Saul, Damascus Kwaiik'it gwizhit Jesus Eegwaandak

Ajitl'ee drin gwinlejj kwaa gwizhit Damascus zhit Jesus
k'injiighit najj haa indi'. 20 Ajjtl'ee khants'a' Jews najj tr'igiinkhii
zheh kwaii gwats'a' haazhii. Izhik Jesus eegwaandak, “Jesus t'ee
Vit'eegwijyahchy'aa Vidinji' niljj!” nyaa.

21 Juu yiitth'ak naijj datthak eenjit tyaa geegagoolii kwaa
t'inyaa, “Jii dinjii Jerusalem gwizhit Jesus k'injigiighit najj datthak
agwaahshii, aji lee t'inchy'aa? Dzaa gwats'a' haazhii ts'a' Jesus
k'injigiighit naii ooheendal, aji eenjit gwizhrjh. Ajjtl'ee giinkhih
kih dilk'ii najj ts'eegooheelyaa, googwarahaahshii eenjit, ajj lee
t'ohnyaa?” juu yuulk'ij naij jyaa ginyaa.

22Saul, Jesus vagwandak Nizjj goaghtan gwandaa gwinzii
t'inyaa ilii, “Jesus adan Christ niljj, ajjt'ee narool'in chy'aa

t'inchy'aa,” nyaa. Jii jyaa nyaa dai', tyaa gwinzii gwik'it
teech'igiinkhee. Jews najj Damascus kwaiik'it gwizhit t'inchy'aa,
aii naji nats'ahts'a' giidii giheehkhyaa gaagiindaii kwaa.

23 Ajitt'ee niighyuk gwahaadhat tl'ee Jews naij nihtaa tigiiljil,
nats'ahts'a' Saul gahaahkhwaa, googwahahtsyaa geenjit. 24Gaa
deeginyaa datthak giveenjit gwiitth'ak. Gweedhaa datthak
drin, tQo haa
kwaiik'it gwachoh
kii gwineedhi'ee
nju' charantajj
giiyeenjit gwak'aghtii,
giiyuuheendal ts'a'
giihaahkhwaa eenjit.
Gaa jii datthak chan
gwiitth'ak. 25Saul,
vijyaa gwik'injiighit
najj tog gwizhit
tl'oo tyah choh
k'it t'inchy'aa
zhit giiyahchiji
ts'a' kwaiik'it kii 1
gwineedhi'ee ohts'ajj
tty'ah haa k'iizhak
neegivyaagiiyiin'aii.

Saul, Jerusalem
gwizhit Jesus
Eegwaandak

26 Ajjtl'ee Saul
Jerusalem gwats'a'
haazhii. Izhik zhat
Jesus Kk'injigiighit
najj tee khwaihshi'
yiindhan, “Shiji,
Jesus vitsyaa juk
ihtjj,” nyaa, gaa
chan giik'injiighit
kwaa. Ajjts'a' chan (Acts 9.25)

giiyaanjat. 27Ajjtl'ee Barnabas yuunjik ts'a' Tr'ihil'e' najj ts'a’'
yihelchjj. “Saul Damascus gwits'eehaa gwiizhik K'eegwaadhat
yits'a' ginkhii, nah'ya'. Ajjtl'ee Damascus gwizhit tyaa naajat kwaa
haa Jesus eegwaandak.” Barnabas gavahnyaa. 28 Ajjtl'ee gavaa
t'inchy'aa. Gwiizhit Jerusalem gwizhit datthak naajat kwaa ts'a'
K'eegwaadhat Jesus eegoovaagwaandak. 29Zhat Jews Greek-ky'aa
ginkhii nilij najj haa ginkhii gaa tr'agavoiidlii. Gaa giiyehdaa
tr'igwihee'aa gwik'eegoogoonjik. 30Nijin gwik'injiighit najj geenjit
gwigwiitth'ak daj', Saul goonjik ts'a' Caesarea kwaiik'it gwats'a'
giihitchii. Ajitt'ee izhik gwats'an tyaa ninghit Tarsus kwaiik'it
gwachoh goo'aii gwats'a' nineegiiyaahchjj.

31Ajjtl'ee Judea, Galilee, ts'a' Samaria nahkat gwa'an datthak
Jesus k'injiighit najj haa gwintsal goovaa tsinehdan gwanlii.
Ch'anky'aa Shroodiinyaa k'iighai' goot'aii gwanlii ts'a' ginleji
gaadlit. K'eegwaadhat Jesus deegihil'ee ts'a' doo'ya' gavoonyaa
gwik'it t'igii'in.

Peter, Lydda aijts'a' Joppa Kwaiik'it Haa gwats'a' Haazhii

32Peter nijuk datthak neehidik. Ch'ihtan Lydda kwaiik'it gwats'a'
haazhii, Jesus k'injigiighit najj zhat t'inchy'aa, hagh'yaa eenjit.
331zhik zhat dinjii, Aeneas oozhii, nah'in. 8 (years) neegwiidhat
gahkhyuk datthak ichehk'it nakhaii kwaa, ts'ik ahchij haa itts'ik
geh'an. 34“Aeneas, juk dzaa Jesus Christ shrineeninlik. Ndak
ninkhaii ts'a' nats'at shrininlii.” Peter yahnyaa. Googwahkhan
gwik'it t'iizhik ts'Q' ndak niinzhii. 35Nijin dinjii datthak Lydda
kwaiik'it ts'g' Sharon goozhii gwichyah gwa'an chyy choh
geeghaih goo'aii, gwats'an leij naji nizjj neehoodlit, giiyaah'in daj',
aii naji datthak K'eegwaadhat k'injigiighit gaadlit.

36 Joppa kwaiik'it gwizhit tr'injaa, Tabitha oozhii, aji chan
Jesus k'injiighit najj ch'ihtak niljj. (Greek ginjik ky'aa Dorcas
oozhii. Ajj (deer) vadzaih tsal k'it t'inchy'aa, gwinyaa t'igwinyaa.)
Gweedhaa datthak gwinzii gwitr'it t'agwah'in ajjts'a' dinjii
neeshraahchy'aa najj khit k'aghtii ts'a' ts'inyaa. 371zhit daj'
itts'ik naanaii ts'a' niindhat. Ajjts'a' giichj' k'eech'ahtryaa ts'a'
ch'iyeedak zheh gwizhit nigiiyaahchij. 38 Joppa kwaiik'it aji
Lydda kwaiik'it geeghaih ninghit kwaa goo'aii. Aijts'a' juu Joppa
gwizhit Jesus k'injigiighit niljj najj, “Peter, Lydda kwaiik'it
gwizhit t'inchy'aa,” gwinyaa gwigwiitth'ak daj', dinjii neekwaji

(Acts 9.41)

najj giits'a' hit'e'. “Khants'a' diikwaiik'it gwizhik diits'a' hinkhaii,”
giiyahnyaa. 39Jii geenjit Peter shriidaazhik ts'a' gavaa haazhii.
Izhik zhat zheh ch'ihtak gwizhit nihdeiinzhii daj', ch'iyeedak zheh
deegiiyitchji. Tr'injaa ch'adaj' vakai' niinjik naji datthak giiyeelin
neelzhii, Dorcas jidii gwach'aa ajjts'a' ik haa inghan, aji kwaii
giits'a' k'eech'aghtii gwiizhik datthak gitree. 40 Ajjtl'ee datthak
cheegoohaadlii. Aijjts'a' yeeghaii nikiigwiintthaii ts'a' khagidiinjii.
Ajjtl'ee yichi' ts'a' nil'ee ts'a' yaah'in gwiizhit, “Tabitha, k'iidak
ninkhee!” yahnyaa. Aijjtl'ee gwizhit dandee nihky'aa t'igwinlik.
Nijin Peter nah'in daj', k'iidak naadii. 41 Ajjt'ee yinli' oonjik
yits'inyaa ts'a' k'iidak niyitkhin. Ajjtl'ee juu Jesus Kk'injigiighit

naji ajits'a’ juu vakai' niinjik najji haa, “Nihdineekhwajyaa!”
ahnyaa. Aijtl'ee ajj tr'injaa niindhat chy'aa, neegwiindaii goots'a'
gwik'eech'eettii. 42Joppa gwizhit dinjii leij najj datthak geenjit
gwigwiitth'ak. Ajitl'ee izhik zhat dinjii lejj naji chan K'eegwaadhat
Jesus giinjik deenyaa k'injiginjik. 43 Ajjtl'ee drin gwinlejj gwizhit
Peter, Joppa kwaiik'it gwizhit indi'. Dinjii Simon oozhii, haa
gwinch'j'. Simon ch'adhah ahkhii niljj.

Cornelius, Peter Oo'an Kach'il'e'

1 O 11zhik Caesarea gwizhit niveet'ah'in kih dhidii Cornelius
oozhii, niveet'ah'in 100 najj, gavoozhri', “Italy Nankak
Gwats'an,” goorahnyaa, ajj eenjit k'eedeegwaadhat niljj. Rome

dinjii naii ts'an niveet'ah'in niljj najj tee gwats'an ginlii. 2 Cornelius
tyaa dinjii nizjj nilji. Adan ajjts'a' dinjii juu vizheh gwich'ij naii
datthak drin gwiteegwagwaanchy'aa khit Vit'eegwijyahchy'aa ts'a’
khagigidiinjii. Jews neeshraahchy'aa lejj naijj ts'iginyaa. 3Ch'ihtan
drin drintl'an 3 o'clock gwandaa gweedhaa gwiizhik gineiinlyaa
k'it t'inchy'aa haa gineiinlyaa. Izhit Vit'eegwijyahchy'aa zheekat
gwich'in yits'a' niinzhii, tyaa gwinzii nah'in daj', “Cornelius!”
yahnyaa. 4Lyaa gwiint'aii zheekat gwich'in yaah'in, gwiizhik tyaa
gwintl'oo naajat. “Shik'eegwaadhat, jidii yiindhan?” yahnyaa.
“Nijin khagidiinjii daj', Vit'eegwijyahchy'aa khit niitth'ak.
Nats'ahts'a' khit neeshraahchy'aa najj ts'iinyaa, aii datthak
gwaah'in ts'a' nashoo ahljj t'inchy'aa. 5Juk Joppa kwaiik'it gwizhit
dinjii, Simon Peter oozhii, nats'a' heekhaa eenjit vakanch'ah'ee.
61zhik zhat chyy choh vee gwa'an dinjii, Simon oozhii, ch'adhah
ahkhii niljj, aii haa gwich'ij t'inchy'aa,” zheekat gwich'in
yahnyaa. 7Gihteedahoodhat, aijtl'ee Cornelius ditsyaa neekwaji
najj ajits'a’ diniveet'ah'in ch'ihtak ajj haa, “Aanaii!” ahnyaa. Aii
niveet'ah'in khit yeenjit gwitr'it t'agwah'in niljj. Aijt'ee tyaa
dinjii Vit'eegwijyahchy'aa k'injiighit niljj. 8 Cornelius deegwiizhik
datthak gavaa gwaandak. Ajjtl'ee Joppa gwats'a' goovihit'e'.
9Gehdaa drin tl'an tth'aii hee Joppa gwats'a' geedaa. It'ee
lyaa Joppa gwats'a' ninghit kwaa nigijyaa. Aii gwiizhik Joppa
gwizhit Peter zheh gwakat deedhizhii, khagiheejyaa geenjit.
101zhik zhat t'inchy'aa gwiizhik tyaa vizhit gwitts'ik ts'a' ch'oih'aa,
yiindhan. Gaa tth'aii hee vikeech'arahchy'aa gwiizhit gineiinlyaa
k'it t'inchy'aa haa gineiinlyaa gwiizhik k'eegwiichy'aa gwaah'in.
11 Ajjts'a' zheekat nihky'aa t'igwiizhik gwaah'in. Ajj gwats'an ts'at
daagaii k'it t'inchy'aa k'iidaa tr'iindak. Dog gwagwaanchy'aa aji
ts'at danch'ahochaa ts'a' nankak neevyaatth'at. 12Ajj vizhit nin
dzaa nankak gwats'an nihlehts'j' t'iichy'aa vizhit dilk'ii. Gyyy
k'it t'inchy'aa kwaii ajjts'a' dziitsal kwaii yizhit nah'in. 13“Peter,
k'iidak nindhat nin inghan ts'' en'aa!” gwideezhuh yahnyaa.
14“Gaa Shik'eegwaadhat, tyaa duuyeh gwik'it t'ishi'in. Tth'aii
ch'ihtok 1aa k'aiich'ii shroodiinyaa niljj kwaa ih'aa kwaa. Dii-law
zhit jii nin kwaii datthak diineenjit shroodiinyaa nilij kwaa. Aij k'it
t'inch'ii tyaa duuyeh ih'aa.” Peter yahnyaa.
15“Chan shih shroodiinyaa niljj kwaa doiinyg' shro"!
Vit'eegwijyahchy'aa jidii ts'a' ginkhe' datthak shroodiinyaa

niljj t'oonchy'aa,” gwideezhuh yahnyaa. 16 Gwideezhuh tik
gwagwaanchy'aa nihk'it t'iiyaiinya'. Ajjtl'ee ts'at daagaijj k'it
t'inchy'aa zhit nin dilk'ii kwaii zheekat gwats'a' neeroonjik.

17Nijjin Simon Peter gineiinlyaa Kk'it t'inchy'aa zhit gwaah'ya' daj',
gininjich'ahthat ts'a' jidii eenjit t'igwii'in 1i', yiindhan. Ajj gwiizhik
dinjii Cornelius, Simon Peter ts'a' yihil'e', qii naii giikwantee niinjil.
18“Dinjii Simon Peter oozhii, aji lee dzaa gwich'ij?” gazhral ts'a'
ginyaa.

19Aji gwiizhik tth'aii hee Peter gwintt'oo gininjich'ahthat,
jidii gwaah'ya' deegwinyaa t'igwinyaa li' yiindhan. Ch'anky'aa
Shroodiinyaa jyaa yahnyaa, “Juk dinjii tik najj ninkeegwagwaah'in ts'a'
nakwaiitee nigiilzhii t'igiinchy'aa. 20Nineendii ts'a' goovaahinkhaii.
Geenyjit tr'agoiindii shr'! Shji dzaa nankagooval'ee t'igii'in.” 21Jii
geh'an vakwantee dinjii niilzhii najj ts'a' nineezhii, “Shiij t'ee dinjii
vankeegooh'in chy'aa t'ihchy'aa. Jidii nohthan?” gavahnyaa.

22“Dinjii niveet'ah'in kjh Cornelius oozhii nats'a' diinah'ee
t'igwii'in. Lyaa dinjii nizjj niljj ts'a' Vit'eegwijyahchy'aa ts'a' khit

khagidiinjii. Jews najj tyaa giihil'ee. Vit'eegwijyahchy'aa vizheekat
gwich'in ch'ihtee yits'a' ginkhe'. Vizheh veenihinkhaa ajjts'a’
deiinyaa datthak noohaaky'aa geenjit,” giiyahnyaa. 23 “Nihdohjyaa
ts'a' shaa nohshaa,” gavahnyaa.

Gehdaa drin zhit nijin idishriinaanjik daj', k'iinjik gavaa
neehoozhii. Joppa kwaiik'it gwats'an Jesus k'injigiighit lat naji
chan giiyaahaajil. 24 Ajjtl'ee gehdaa drin Caesarea kwaiik'it k'idik.
Izhik Cornelius niyuul'in. Vijyaa ts'a' valak yinlii najj zhat gwats'a’'
givinkeeginkhe'. 25Peter nihdeehahkhaii gwiizhit Cornelius yits'g'
chiinzhii ts'a' yakwai' chan neet'aanajj ts'a' nikiigwiintthaii.

26 Gaa “Ndak nininjii, ts'a' k'iidak nindhat. Shehdaa nikiigwah'ee
gishrigwaahchy'aa kwaa t'oonchy'aa. Shant'ee dinjii nik'it
t'inchy'aa ihljj t'ihchy'aa.” Peter yahnyaa. 27Peter, Cornelius
vizheh gwizhit nihdeegiin'oo gwiizhik, ajj datthak Peter yaa
ginkhii. Gwizhit dinjii leji naij nihtaa tigiiljil tee. Peter gavagh'in.
28 Ajitl'ee goots'a' ginkhii. Jyaa dinyaa, “Diikhwan Jews gwich'in
najj tr'inlii ts'a' dii-law zhit, Israel gwich'in niljj kwaa eenarehee'al
aiits'a' goozheh gwizhit nihdeerehee'al. Ajj tyaa tr'agwaanduu,
gwiindhan. Jii nakhwan t'ee tyaa gaakhwandaii. ‘Israel gwich'in
niljj kwaa najj tyaa ginzijj kwaa ajjts'a' shroodiinyaa ginlii kwaa.’
Gaa shjj, Vit'eegwijyahchy'aa datthak jyahts'a' ininjich'atthat kwaa
giveet'ihijhkhyaa eenjit, datthak gwik'eesh'eettii. 29Jii geh'an nijin
shankach'ah'ee daj', tyaa nagwal'ya' kwaa ts'a' dzaa khan nats'a'
hoiizhii. Jaghaii shankach'ah'e'?” Peter yahnyaa.

30 Cornelius jyaa nyaa, “Drin tl'an gehdaa 3 o'clock gwandaa
juk nats'ag nagwiindhat gwik'it gweedhaa gwiizhik, dzaa shizheh
gwizhit khagidihjii ts'q' adach'al'aa kwaa. Gwiizhik gineiinlyaa k'it
t'inchy'aa zhit khan hee dinjii ik ch'ahndit naazhii, shandaa nadhat,
nal'in. 31‘Cornelius, nijin khagidiinjii daj', Vit'eegwijyahchy'aa khit
niitth'ak t'oonchy'aa. Nats'ahts'a' neeshraahchy'aa najj ts'iinyaa.
Aij datthak chan nah'in. 32Dinjii Joppa kwaiik'it gwats'a' hah'ee,
dinjii Simon Peter oozhii, “dzaq gwats'y' hinkhaii,” ahaanjyaa
eenjit. Chyy choh vee dinjii, Simon oozhii, ch'adhah ahkhii
nilji. Ajj haa gwich'jj t'inchy'aa,” jyaa, dinjii ik ch'ahndit naazhii
shahnyaa. 33 Ajjtl'ee khants'a' dinjii ch'ihtee nonkadhat'e'. Juk
dzaa k'indik, geenjit tyaa shoo ihtjj. Juk K'eegwaadhat andah
datthak tiriiljil. Izhik Vit'eegwijyahchy'aa nats'aa deenaiinyg'
datthak geenjit naroohaahky'aa.” Cornelius yahnyaa.

Peter Goots'a' Ginkhii

34 Ajitt'ee Peter goots'a' gahaakhe'. Jyaa dinyaa, “Vit'eegwijyahchy'aa
dinjii najj datthak ts'a' tyaa nihk'it t'ii'in. 35Juu datthak nijin
gwats'an ahaa ji', googaa yits'a' khagidiinjii najj ts'a' gwinzii
t'ii'in, Vit'eegwijyahchy'aa tyaa giveenjit shoo nilji. Ajj tyaa juk
ti'deegwidlii gwanlii gaashandaii. 36 Israel gwich'in najj eenjit
Gwandak Nizjj ajj tyaa gohtth'ak gwizhrih gaakhwandaii, Jesus
Christ k'iighai' Vit'eegwijyahchy'aa vats'an tsinehdan gwanlii, dinjii
najj datthak eenjit K'eegwaadhat niljj t'inchy'aa. 37Jii datthak
gaakhwandaii, tr'ookit John chyy gwats'an ahtsii ajj dinjii najj ts'a'
ginkhe' ts'a' chyy goots'an ittsajj. Ajitl'ee Jesus, Galilee nahkat ts'g'
Judea nahkat gwizhit datthak gwintsii t'ee'ya'. 38 Nats'ahts'a' Jesus
Nazareth gwats'an Vit'eegwijyahchy'aa yigwiitkij ts'a' Ch'anky'aa
Shroodiinyaa yats'an ittsaji. Jyahts'a' dat'aii yats'an ittsaiji. Aii datthak
gaakhwandaii. Nijuk datthak neehidik ts'a' dinjii ts'a' gwinzii t'ii'in.
Juu dinjii Ch'anky'aa Tr'aanduu vizhit najj goozhit cheehahchik ajjts'a’
nizjj neegoovahtsik. Jyaa dii'in, Vit'eegwijyahchy'aa khit yaa niljj
geh'an. Ajj datthak gaakhwandaii. 39Israel nahkat ajjts'a' Jerusalem
kwaiik'it gwizhit gwa'an datthak jidii t'ee'ya', gwaraah'ya'. Aji datthak
dinjii ts'y' geegwaandak. Giiyuunjik ts'a' Cross kat gigiiyittsak ts'a’
giiyiitkhwajj. 40Gaa drin tik gwiindhat ajjt'ee Vit'eegwijyahchy'aa
ch'ichj' ts'an nineeyitkhin. Ajjt'ee Vit'eegwijyahchy'aa k'iighai'
diits'a' vigwiilkjj. 41 Dinjii datthak yaah'ya' kwaa gaa diikhwan zhrijh
tr'agh'ya'. Aji gwehkii daj', Jesus veegwarahaandak eenyjit diigwiitkii.
Vit'eegwijyahchy'aa ch'ichj' ts'an nineeyitkhin ts'a' vaa ch'irin'al ts'a'
vaa chyy tr'eenj'". 42Jii Gwandak Nizjj dinjii haa gwarahaandak eenjit
gwats'a' diihil'e'. Jyaa dagoorahaanjyaa, ‘Adan tyaa Vit'eegwijyahchy'aa
yigwiitkiji niljj t'inchy'aa!” Dinjii ch'adaj' niinjik naii aiits'a' juu
gwandaii najj oohaahkat heelyaa eenjit t'iiyah'in. 43Juu deenaa daj'
Vit'eegwijyahchy'aa Eenjit Ginkhii inli' najj datthak giiyeeginkhe'. Jesus
voozhri' zhit juu deenyaa yik'injiighit najj datthak gootr'agwaanduu
gooveenjit oo'an gweheelyaa, zhit Vit'eegwijyahchy'aa Eenjit Ginkhii
inli' najj datthak jyaa giiyeeginkhe'.” Peter gavahnyaa.

Israel Gwich'in Niljj Kwaa Naij Ch'anky'aa Shroodiinyaa Goonjii

44Peter tth'aii hee goots'a' ginkhii gwiizhik datthak Ch'anky'aa
Shroodiinyaa juu yuutk'ij naii k'aa t'iizhik. 45Jews najj Jesus

k'injigiighit nilji najj Joppa kwaiik'it gwats'an giiyaak'eedal aij naii
Israel gwich'in niljj kwaa najj googaa Ch'anky'aa Shroodiinyaa
oonjii, tyaa geegagoolii kwaa giveenjit t'igwii'in. 46 Ch'anky'aa
Shroodiinyaa gwikyaa zhit giginkhii geh'an. Vit'eegwijyahchy'aa
jiintsii deegihiil'ee gooviitth'ak geh'an. Peter jyaa goovahnyaa,
47¢Jii dinjii najj geedan t'ee diik'it Ch'anky'aa Shroodiinyaa
goonjik. Khan chuyy goots'an tr'ahtsii kwaa gwarahahtsyaa lee
t'oonchy'aa?” nyaa. 48“Nakhwan t'ee Jesus Christ voozhri' zhit
chyy nakhwats'an tr'ahtsii,” jyaa Israel niljj kwaa naji ahnyaa.
“Aii ji', dzaa drin shriit'agwaanchy'aa tth'aii hee diihaa dhindii?”
giiyahnyaa.

Jerusalem gwizhit Juu Jesus K'injigiighit Naijj Cornelius
Vizheh gwizhit Deegwiizhik Eenjit Peter Gavaa Gwaandak

1 1 1Israel gwich'in niljj kwaa najj googaa Vit'eegwijyahchy'aa
viginjik k'injigiighit. Tr'ihil'e' najj qiits'a' gwik'injiighit

naij Judea nahkat gwizhit datthak gwigwiitth'ak. 2Nijin Peter
Jerusalem k'idik daj', izhik zhat Jews naji Jesus k'injigiighit naii
gwiizyy giiyeeginkhii. 3“Israel gwich'in nilii kwaa naij gootthaj'
kat khangwaraht'ii kwaa ts'a' googwaraakii kwaa, aij naii
jaghaii goozheh gwizhit gavaa gwinch'jj ajits'a' gavaa ch'in'aa?”
giiyahnyaa. 4Ajits'a' t'ee Peter nats'ahts'a' tr'ookit gwats'an
deegwiizhik datthak gavaa gwaandak.

5“Joppa kwaiik'it gwachoh gwizhit khadigihjii gwiizhik
gineiinlyaa Kk'it t'inchy'aa shats'a' gwagweelkij haa. Izhit ts'at
choh daagajj k'it t'inchy'aa zheekat gwats'an neevyaatth'at, nal'in.
Doq gwagwaanchy'aa ajj ts'at dakhwachaa ts'a' dzaa sheeghaii
neevyaatth'at. 6Nijin vizhit gwaal'in daj', nin vatth'an dgo gwanlii,
nin iizyy, gyyy k'it t'inchy'aa ajjts'a' dziitsal nihtinehts'j' t'iichy'aa,
aii kwaii vizhit nal'in. 7Ajjtl'ee gwideezhuh shats'a' ginkhii. ‘Peter
ndak ninkhaii. Inghan ts'a' en'aa!’ gwinyaa gwiihtth'ak. 8‘Gaa
Shik'eegwaadhat, tyaa duuyeh gwik'it t'ishi'in. Tth'aii ch'ihtok
1aa shih shroodiinyaa niljj kwaa taq ih'aa kwaa. Jii nin kwaii
datthak shroodiinyaa niljj kwaa, gwinyaa. Aji k'it t'inch'ii tyaa
duuyeh ih'aa,” vaihnyaa. 9Ajitl'ee zheekat gwats'an chan hee
gwideezhuh, jyaa shahnyaa. Jidii K'eegwaadhat shroodiinyaa
yahnyaa, aji kwaii shroodiinyaa niljj kwaa doiinyg' shro'V’
Gwideezhuh shahnyaa. 10 Gwideezhuh tik gwagwaanchy'aa

nihk'it t'ashaiinya'. Ajitl'ee datthak zheekat gwats'a' t'ineezhik.
111zhik gwiizhik Caesarea kwaiik'it gwats'an dinjii tik naij shats'a'
tr'ihil'e!, nijin t'ihchy'aa kwaiitee nigiinjil tee. 12‘Nagoodhan'in
kwaa ts'q' goovaahinkhaii,” Ch'anky'aa Shroodiinyaa shahnyaa.
‘Gwik'injiighit 6 naji chan Caesarea gwats'a' shaahaajil. Izhik
Cornelius vizheh gwizhit datthak nihdeeriinjil. 131zhik zhat,
zheekat gwich'in shizheh gwizhit nadhat ts'a' shats'a' ginkhii,
nal'yq'’ Cornelius shahnyaa. Joppa kwaiik'it gwats'a' dinjii
hah'ee izhik dinjii Simon Peter oozhii, haa gwagwahaandak ts'q',
dzaa gwats'a' heekhaa geenjit. 14Deehini'yaa goo'aii gwik'iighai'
neehjjnzhii geenjit naagwahaandak. Ajj haa nan ajjts'a' nizheh
gwizhit gwich'ij najj datthak neegeheezhii. Zheekat gwich'in

jyaa dashahnyaa.” Cornelius shahnyaa. 15Ajjtl'ee nijin goots'a'
goohoihkhe' daj' Ch'anky'aa Shroodiinyaa gwehkij diik'aa t'iizhik,
aii gwik'it gook'aa t'iizhik. 16 ‘John, dinjii chyy haa gwats'an
ittsaij, gaa nakhwan tyaa Ch'anky'aa Shroodiinyaa nakhwats'an
tr'ahahtsyaa.’ K'eegwaadhat gwehkii daj', jyaa dinyaa chy'ah,

aii ganaldaii. 17Nijin diikhwan t'ee K'eegwaadhat Jesus Christ
vik'injiriighit daj', Ch'anky'aa Shroodiinyaa diits'an ittsaij. Israel
gwich'in niljj kwaa najj chan googaa Ch'anky'aa Shroodiinyaa
ts'an ittsajj. Vit'eegwijyahchy'aa Ch'anky'aa Shroodiinyaa goots'an
hahtsyaa, aji gwik'it t'ihee'yaa kwaa gwahaattsyaa? Aii sheenjit
gashragwahchy'aa kwaa.” Peter gavahnyaa.

ts'a' Vit'eegwijyahchy'aa deegihiil'ee, “Israel gwich'in nilij kwaa
naii gaa, juk lihts'eegihideedaa ts'a' k'iinjik neegeheedaa giveenjit
goodlit, khit gwandaii gihee'yaa eenjit, Vit'eegwijyahchy'aa
jyahts'a' diindhan gwik'it t'iizhik!” ginyaa.

Antioch Kwaiik'it Gwachoh gwizhit Juu
Jesus K'injigiighit Naii Googwandak
19Nijin Stephen tr'iitkhwajj dai', juu Jesus k'injigiighit naii

datthak shrihteegaajil, khaiinjich'agoorahthat geh'an. Goolat naijj
ninghit Phoenicia nahkat, gijjts'a' Cyprus njuu kat, aijjts'a' Antioch
kwaiik'it gwachoh gwitee gwats'a' gahaajil. Izhik gwa'an Jews niljj
najj zhrih, Gwandak Nizjj eenjit gavaa gwagwaandak. 20 Gaa goolat
naij Jesus k'injigiighit najj Cyprus njuu kat ts'a' Cyrene kwaiik'it
gwats'an, ajj naij Antioch kwaiik'it gwats'a' gahaajil. Izhik Israel

gwich'in niljj kwaa najj K'eegwaadhat Jesus Vagwandak Nizjj chan
gavaa gwagwagwaandak. 21Vit'eegwijyahchy'aa vat'aih gii'ii, aii
haa goots'y' giginkhii. Aji geh'an dinjii lejj najj K'eegwaadhat ts'a'
lihts'eedigeel'ee ts'a' Jesus k'injigiighit gaadlit.

22 Jerusalem gwizhit Jesus k'injigiighit najj geenjit gwigwiitth'ak.
Ajjtf'ee dinjii Barnabas oozhii Antioch gwats'a' nagaahchijj. 231zhik
k'idik tl'ee, nats'ahts'a' Vit'eegwijyahchy'aa vich'eegoonzhrii
gwintl'oo dinjii naij ts'iinyaa, aji gwaah'in, eenjit shoo niljj,
“Datthak ts'a' khit K'eegwaadhat vik'injuhkhit nakhwahnyaa aii
datthak gwik'it t'akhwa'in.” Barnabas gavahnyaa. 24 Barnabas tyaa
dinjii nizjj niljj. Khit K'eegwaadhat k'injiighit. Ajits'a' Ch'anky'aa
Shroodiinyaa, “Deeni'in!” yahnyaa, aij datthak gwik'it t'ii'in. Dinjii
leii naij yik'iighai' K'eegwaadhat k'injigiighit gaadlit.

25 Ajitl'ee Barnabas, Tarsus kwaiik'it gwachoh gwats'a’
haazhii, Saul oo'an keegwahaah'yaa eenjit. 26 Nijin yagwah'aji
daj', Antioch gwits'ee yihelchjj. Shree drin ch'ihtak gwahaadhat

(Acts 11.25)

gahkhyuk nihtaa Jesus k'injigiighit leji naii haa tineegaadal. Ajits'a'
geech'agoahtan. Antioch kwaiik'it gwizhit Christ k'injigiighit naii,
izhik daj'* tr'ookit “Christian” goorahnyaa ts'a' goovoozhri' dhidlit.

271zhik zhat daj' Vit'eegwijyahchy'aa Eenjit Ginkhii nilji naji
goolat Jerusalem gwats'an Antioch kwaiik'it k'eegiidal. 28 Aji dinjii
ch'ihtak, Agabus oozhii, nidhikhin, giheehkhyaa eenjit. Ajjtl'ee
Ch'anky'aa Shroodiinyaaq t'aih k'iighai' ginkhe', “Nankak datthak
ninghit kwaa gwandaa ji', shih agwantrii nagahahdal gweheelyaa!”
nyaa. (Nijin dinjii Claudius oozhii, Rome gwizhit k'eedeegwaadhat
niljj daj', t'igwiizhik.) 29 Juu zhat Jesus K'injigiighit nilii naij, laraa
goots'an tr'ahahtsyaa, aji haa gwik'injighit najj Judea nahkat
gwizhit gwich'ij najj ts'a' neereheelyaa, goots'ireheenjyaa eenjit,
giindhan. 30 Gwik'it t'igiizhik, Barnabas ts'a' Saul haa laraa
antl'eegiinlii, Judea tr'igiinkhii zheh ch'anjaa gwik'injiighit kjh
dilk'ii najj antl'eegiiheelyaa geenjit.

Jesus K'injigiighit Nilji Naji Ch'andaa Khaiinjich'agahthat

1 2 11zhik zhat daj', k'eedeegwaadhat choh (King) Herod
Agrippa, Jesus k'injigiighit lat najj khaiinjich'igiighit
gwahtsii. 2Shriichoo haa John voondee James oozhii,
tr'iitkhwaij gwittsaij. 3Jyaa diizhik dai', Jews naji eechij t'ii'in
gwiky'aanjik daj', gwandaa t'ii'in dhidlit, ts'a' Peter chan oonjik.
(Drin shroodiinyaa, zhit tyhchy'aa vaa naatuu kwaa tr'a'aa
daj' tigwiizhik.) 4 Ajitl'ee Peter zhee gwaazhraij nagaahchjj.
Aijjtl'ee niveet'ah'in dinjii 16 naij giik'aahtii. Do naji ginlii
ts'a' nihjjijkhaii neegeedaa. Passover gwideetaa gwahaadhat
tr'ee dinjii leji najj andaa nahalchyaa tr'oohahkat Herod jyaa
diindhan. 5Deegwahkhyuk Peter zhee gwaazhraji giltdii datthak
tr'igiinkhii zheh najj giiyeenjit Vit'eegwijyahchy'aa ts'a' gwint'aii
khadigigiinjii.
Peter Zhee Gwaazhrajj Gwats'an Cheerihilchijj

6Herod, dinjii leji naji ndaaniyahahchyaa gwats'a' khaa daj',
Peter, niveet'ah'in neekwajj yik'aahtii najj deetak dhichij ch'iitsii
tty'ah neekwajj haa gakhwachaa niveet'ah'in najj chan gindeiinvyaa
gwadaji gwik'eegahtii. 7Khan hee K'eegwaadhat vizheekat gwich'in

*11.26 Christian-Jesus Christ k'it dinjii nilij gwinyaa t'igwinyaa.

zhat nadhat nagwaanaij, ts'a' zheh gwaazhrajj gwizhit ch'eegwahndit
nagwaanajj. Zheekat gwich'in, Peter vahk'at gahtrat haa
tr'ineeyaahthat, “Khan, k'iidak ninkhee!” yahnyaa, gwiizhit ch'iitsii
tly'ah vanli' ts'an dineetraa. 8“Tthah nazhrak tl'an gaanahchaa ts'a'
nakwaiitryaa zheeni'yaa!” yahnyaa. Peter gwik'it t'iizhik. “Ch'iyeedak
ik nanantsuu ts'a' shaa hinkhaii,” zheekat gwich'in yahnyaa. 9Ajjtt'ee
zhee gwaazhraijj gwats'an Peter yaa haazhii. Gaa jii deegwii'in
t'igwii'in tyaa gaandaii kwaa, gineiihtyaa t'igwii'in, yiindhan.

10 Ajjts'a' gehdaa niveet'ah'in tr'ookit gook'aahtii deek'it, kwaii ehgoo
gahaa'oo. Ajjtl'ee khaiinkqg zhee gwaazhraij gwats'an kwaiik'it
gwachoh gwats'a' chigweedii. Izhik ch'iitsii gindeiinvyaa dhitin,
geeghaih k'eegii'oo. Gwiizhik gindeiinvyaa adakhai' gideenghaa.
AiitY'ee chigiin'oo ts'a' kwaiik'it gwitee'an tr'antajj, izhik k'ii'an gee'al
gwiizhik zheekat gwich'in Peter ihlee dahoodhat.

11Peter nats'ahts'a' vats'a' deegwiizhik giky'aanjik ts'a' jyaa nyaa,
“King Herod ajits'a' Jews naij haa nats'ahts'a' vats'a' deerehee'yaa,
shagoonyaa. Aij gwats'an K'eegwaadhat neeshahahshii eenjit
dizheekat gwich'in shats'a' hit'e'. Aij juk tyaa ti'deegwidlii gwanlii
gaashandaii.”
12 Jii t'igwiizhik giky'aanjik Googwahkhan John Mark oozhii

vahan, Mary, vizheh gwats'a' haazhii. Izhik lejj naij nihtaa tigiiljil

ts'a' khagigidiinjii. 13 Aij gwiizhik Peter izhik zhat tthat zheh
gwineedhi'ee gindeiinvyaa kat ganlaanaii. Slave niljj nich'it, Rhoda
oozhii, gwats'q' haazhii, juu zhat ganlaanaii, gwahaah'yaa geenjit.
14Nijin Rhoda, Peter deezhuh diitth'ak daj', yinaanjik. Lyaa yeenjit
shoo dhidlit, zhat k'idik geenjit. Khants'a' zheh gwizhit nihdanaagik,
zhat k'idik yeegwahaandak eenjit. Gaa nihdeeyaahchij kwaa. Ajijts'a'
tth'aii hee kwaiitee nadhat. “Peter chiitaij nadhat!” gavahnyaa.
15“Fyaa nahkhii t'iinyaa!” giiyahnyaa. “Gaa tyaa chiitajj nadhat,
t'aihnyaq!” gavahnyaa. “Peter t'inchy'aa kwaa, Vit'eegwijyahchy'aa
vizheekat gwich'in gij Peter haa niljj t'inchy'aa!” giiyahnyaa.

16 Aji gwiizhik Peter tth'aii nihk'it ganlaanaii. Gohch'it dee
ch'ihlee gootee gich'idiintin. Gaa nijin nigiiyiit'in daj', tyaa
geegagoolii kwaa giveenyjit t'igwiizhik. 17Googwahkhan danli' haa
gooneehahdak deegohtsai' kwaa ts'a' sh'oodoohk'ij goovahnyaa.
Ajjtf'ee nats'ahts'a' K'eegwaadhat zhee gwaazhraji cheeyaahchij
eenjit gavaa gwaandak. “James ajjts'a' gah gwik'injiighit
najj datthak geenjit gavaagoondak,” gavahnyaa. Ajjtl'ee
goovihteehoozhii ts'a' ch'adanh gwa'an gwats'a' haazhii.

18Nijin vanh gach'ahaa'aij daj', niveet'ah'in zhee gwaazhraii
gwadaijj gwak'aahtii naii gwizhit tyaa deegwiizhik gaagiindaii kwaa,
ts'a' Peter deezhik gaagiindaii kwaa. 19Herod, giiyankaheentyaa
geenjit goohil'e' gaa giigwah'ajj kwaa. Zhee gwaazhraji gwadaii
gwak'aahtii najj deegwiizhik lee eenjit goovahkat gaa gaagiindaii
kwaa ts'a' gjj geh'an, “Gavohkhan!” Herod gavahnyaa.

Aijtl'ee Herod Judea nahkat gihleehoozhii ts'a' Caesarea
kwaiik'it gweheechy'aa geenjit gwats'q' haazhii.

Vit'eegwijyahchy'aa Zheekat Gwich'in
Ch'ihtee Ts'ik Haa Herod Dilkhwaii

20Herod tyaa Tyre ts'a' Sidon kwaiik'it gwachoh gwich'in
naij ts'a' zhyaants'jj. Jii geh'an Tyre, ts'a' Sidon gwich'in najj
nihtaa tigiiljil gahah'yaa geenjit. Dinjii Blastus oozhii, t'ee Herod
vizheh gwizhit gwats'a' k'eedeegwaadhat nilji, aji lak giltsaii,
goots'iheenyaa geenjit, gjitl'ee Herod ts'a' gahaajil, tsinehdan
gweheelyaa geenjit. K'eedeegwaadhat Herod vanahkat gwats'an
shih neegoondak geh'an t'iginyaa.

21Ch'ihfan drin ik chil'ee yaa k'eedeegwaadhat eenjit niljj
nanaazhii ts'a' vakat k'eedeegwaraadhat ts'a' daraadii, ajj kat

naadii. Ajitl'ee datthak giiyaa teeljil. Izhik datthak goots'a' ginkhii.
224Jii faa dinjii t'inchy'aa kwaa, gaa vit'eegwijyahchy'aa naji
ch'ihlee nilji,” ginyaa ts'a' gazhral. 23 Vit'eegwijyahchy'aa ts'a’'
deehil'ee kwaa geh'an, googwahkhan K'eegwaadhat vizheekat
gwich'in ch'ihtee Herod hahts'ik eenjit yats'an gwittsaii. Gyyu
yin'al ts'a' niindhat.

24Gwiizhik dinjii lejj najj Vit'eegwijyahchy'aa viginjik giitth'ak,
aijts'a' Jesus k'injigiighit naji gwandaa lejj gilii.

25Nijin Barnabas, ts'a' Saul haa Jerusalem kwaiik'it gwizhit
digwigwitr'it gigiinjik daj', Antioch kwaiik'it gwits'ee gahoo'oo.
John Mark gavaa tr'agwahaah'ya' eenjit dahaa neegiiyihitchjj.

Barnabas, ts'a' Saul Haa Goorigwiitkii aijts'a' Goorihil'e'

1 3 1 Antioch kwaiik'it gwachoh gwizhit Jesus k'injigiighit naij

tee gwats'an goolat Vit'eegwijyahchy'aa Eenjit Ginkhii
niljj ajits'a’' geech'gaghtan najj ginlii. Gavoozhri' Barnabas, ts'a'
Saul, haa ajjts'a' Simeon (“Ajj Dinjii Zhraijj,” giiyahnyaa), Lucius
(Cyrene kwaiik'it gwats'an), Manaen (k'eedeegwaadhat Herod
Antipas haa nihtaa dink'igiindhat), aii naji haa. 2Ch'aga'aa kwaa
ts'a' Vit'eegwijyahchy'aa ts'q' khagidiinjii gwiizhit Ch'anky'aa
Shroodiinyaa jyaa goovahnyaa, “Barnabas ts'a' Saul haa sheenjit
googookii, gwitr'it gavantt'eegwii'aii ajj t'agwagwahah'yaa geenjit.”

3Ajjtl'ee adach'agaa'aa kwaa ts'a' khagigideedi'. Gooki' kat

nagaanjik, “Vit'eegwijyahchy'aa nakhwaa oolj'!” googahnyaa.
Aijtl'ee Vit'eegwijyahchy'aa gwitr'it t'agogwahah'yaa eenjit
googihit'e.

Nijin Barnabas, ts'q' Saul Haa Cyprus Njuu Kat
Gwitr'it T'agoogwah'in Eenjit Gaadii Daj'

4Barnabas, Saul haa Ch'anky'aa Shroodiinyaa k'iighai' goorihit'e'.
Seleucia kwaiik'it gwachoh gwats'a' gahaa'oo. Ajjtl'ee izhik
gwats'an Cyprus njuu kat goo'aii gwats'a' gahaa'oo. 51zhik Salamis
kwaiik'it gwachoh goozhii k'eegii'oo daj', Jews tr'igiinkhii zheh
kwaii gwizhit Vit'eegwijyahchy'aa viginjik eegwagwaandak.
Digwigwitr'it t'agwagwah'in goots'inyaa eenjit, John Mark gavaa
t'inchy'aa.

6 Ajitl'ee njuu deetaa Paphos kwaiik'it goo'aii gwats'a'
neegiinjil. Izhik zhat dinjii ch'ihtee, Jews niljj, Bar-Jesus oozhii,

gaah'in. Lyaa dinjii dazhan niljj. “Shii t'ee, Vit'eegwijyahchy'aa
Eenjit Ginkhii ihtii, nyaa!” oots'it haa gavahnyaa. 7Aij njuu kat
gwats'a' k'eedeegwaadhat Sergius Paulus oozhii tyaa lak yaa'jj.
Sergius Paulus tyaa dinjii gaandaii niljj. Barnabas, Saul haa
giiyandah nigiheedhat eenjit keeginkhe', Vit'eegwijyahchy'aa
viginjik oohaaghky'aa eenjit. 8Gaa dinjii dazhan Bar-Jesus
goodadaa'ee. “Elymas,” aij gaa giiyahnyaa. Aijjt'ee “dinjii
nagwahtsj' haa gwitr'it t'agwah'in,” gwinyaa t'igwinyaa. Sergius
Paulus Vit'eegwijyahchy'aa viginjik k'injiheedhaa gwits'j' ootq'.
9Saul ajj Paul chan giiyahnyaa. Ch'anky'aa Shroodiinyaa vizhit
t'iizhit haa ajj dinjii dazhan niighyuk aakin a'ii. 10“Ch'anky'aa
Tr'aanduu gii inlii. Lyaa gwinzii datthak gwats'a' gwil'ajj inlii.
Jidii tr'agwaanduu nagwarahtsj' datthak khit gwik'it t'ini'in.
Jidii Vit'eegwijyahchy'aa ‘ti'didlii,’ nyaa, aij ‘ti'didlii t'inchy'aa

kwaa,” khit yahnyaa. 11 Juk K'eegwaadhat nagwahahshjj ts'a'
gwahaah'yaa kwaa t'oonchy'aa. Drin gwinlejj gwizhit shree ts'an
ch'aadrii, aij googaa gwahaah'yaa kwaa.” Paul yahnyaa.
Googwahkhan vandee kwaa nagwaanajj ts'a' k'eegwiichy'aa
datthak gwaah'in kwaa. Ajjtl'ee gwizhit nihidik ts'a' dinjii
k'eeyiheen'ee keehandak ts'a' kanitjj. 12Nijin Sergius Paulus jii
t'igwiizhik gwaah'in daj', Vit'eegwijyahchy'aa viginjik k'injiindhat.
K'eegwaadhat eech'aroahtan, gwizhit tth'aii hee jyaa t'igwinyaa
gwiitth'ak kwaa geh'an geegaroolii kwaa veenjit t'igwinyaa.

Antioch Kwaiik'it Pisidia Nankak Giilk'ii Daj'

13Paphos kwaiik'it gwats'an Perga kwaiik'it gwachoh Pamphylia
nahkat gwats'a' Paul vijyaa neekwajj tr'ihchoo neevyaa niljj
haa neegiinjil. Nijin zhat k'eegiidal daj', John Mark oozhii
khants'a' gooteehoozhii ts'a' Jerusalem gwits'eehoozhii. 14Perga
kwaiik'it gwachoh gwats'an Antioch kwaiik'it gwachoh Pisidia
nahkat goo'aii Paul ts'a' Barnabas haa gwats'a' gahaa'oo.
Izhik Jews naij Neegwaazhii Drin zhit Jews najj tr'igiinkhii
zheh nihdeegahaa'oo ts'a' gaandii. 15Moses va-law ajits'a' juu
Vit'eegwijyahchy'aa Eenjit Ginkhii inli' najj ch'adaantlt'oo, ajj kat
giginkhe'. Ajjtl'ee Jews tr'igiinkhii zheh k'eedeegwaadhat naji
goots'a' nideech'igidiin'ajj. “Diilak naji, k'eegwiichy'aa dinjii t'aih
ts'an hohtsyaa geenjit ginjik haa gahohkhyaa goohoh'jj ji', juk dzaa
gwik'it t'ohnyaa,” googahnyaa. 16 Ajijtl'ee Paul nidhikhin ts'a' danli'
haa gooneehghdak, deegweheetsai' kwaa eenjit. Ajjtl'ee goots'a’
gahaakhe',

“Israel gwich'in najj, ts'a' aakin najj haa Vit'eegwijyahchy'aa
ts'a' khagigidiinjii niljj naji shoodoohk'ji. 17Vit'eegwijyahchy'aa
diikhwan, Israel gwich'in tr'inlii, vats'a' kharigidiinjii. Aii geh'an
deenaa daj' diitsii najj igweelkijj. Nijin tth'aii Egypt nahkat
gwizhit gwigwich'ii dai', zhat aakin ginlii, aii googaa datthak
ts'a' ginleji goovittsaji. Aiits'a' dat'aii nitsii k'iighai' Egypt nahkat
gwats'an tr'ineegiviinlii. 18 Neegwiidhat 40 (years) gahkhyuk,
nangwinjir gwa'an, ndaanihtik k'eegwiichy'aa datthak gwiizyy
t'igii'in. Googaa Vit'eegwijyahchy'aa gavaa t'inchy'aa. 19Canaan
nahkat gwizhit nahkat seven nihtehjuk t'iichy'aa gwich'in najj
Vit'eegwijyahchy'aa an goovilttsaii. Ajjtl'ee aii goonan diikhwan
Israel gwich'in tr'iinlii ts'a' tr'ahah'yaa geenjit diinantl'eeyin'ajj.

20“Ajitl'ee aji zhit gwats'an neegwiidhat 450 (years)
gwahaadhat, ajjtl'ee Canaan nahkat diitsii haa nijin gavaa
gwich'ii ajitt'ee, Vit'eegwijyahchy'aa juu goots'a' k'eedeegwaadhat
igwiitkiji, datthak Samuel, Vit'eegwijyahchy'aa Eenjit Ginkhii niljj
datthak goots'a' k'eedeegwahaadhat gwats'a'. 21 Ajjtt'ee dinjii
k'eedeegwaadhat choh giihaa'yaa eenjit Vit'eegwijyahchy'aa ts'a'
ch'oodigiikwat daj', Kish vidinji', Saul goots'a' k'eedeegwahaadhat
eenjit gavantt'ahchjj. Ajjtl'ee neegwiidhat 40 (years) giveenjit
k'eegwaadhat choh inli'. Saul, Benjamin vineezheedijii naij
ts'an deedhaa. 22 Ajjtl'ee nijin Vit'eegwijyahchy'aa, Saul
k'eedeegwaadhat neeheelyaa kwaa yittsaij daj', David ajj goots'a'
k'eedeegwaadhat choh ittsaij, ‘David, Jesse vidinji' nats'aa
dinjii niljj geenjit veet'iihthan. Doo'ya' oihnyaa datthak gwik'it
t'ihee'yaa.” Vit'eegwijyahchy'aa yeenjit jyaa diinya'. 23 Jesus, t'ee
King David ts'an deedhaa. Aii deenaa daj', Vit'eegwijyahchy'aa
‘nakhwantl'eehaalchyaa,” yaiinya'. ‘Aij Israel gwich'in najj ohtjj
ts'a' neenakhwahahshii eenjit nakhwats'a' nahaatchyaa,” yahnyaa
chy'aa t'inchy'aa. 24Nijin Jesus geech'oohijjttin gwehkijj daj', John
chyy gwats'an ahtsii, Israel gwich'in najj datthak haa gwaandak,
‘Juk gwats'an nakhwatr'agwaanduu gwats'an tihts'eedog'ee ts'a’'
chyu nakhwats'an tr'ahtsii, gavahnyaa. 25 Ajjtl'ee nijin gwitr'it
dagavahnyaa, ‘Juu t'ihchy'aa shroo shohnyaa? Juu noodhoo'in
aii t'ihchy'aa kwaa. Gaa jii dinjii shandaa t'aih nitsii di'jj shataji
ahaa, it'ee shrit hil'ee ts'ajj vakwaiitryaa dineehih'ak geenjit gaa
sheegoo'aii kwaa.’

26 “Shalak najj, Abraham ts'an deedhaa najj, ajjts'a' Israel
gwich'in niljj kwaa najj, juu Vit'eegwijyahchy'aa ts'a' khagigidiinjii
nilji najj, datthak haa jii Gwandak Nizjj t'ee Vit'eegwijyahchy'aa
neediihahshii diits'an ittsaji t'oonchy'aa. 27Jerusalem gwich'in naji
ts'a' gook'eedeegwaadhat naji haa, tyaa Jesus dinjii neediihahshii
niljj juu giiyaandaii kwaa. Deenaa daj' Vit'eegwijyahchy'aa
Eenjit Ginkhii niljj gwadaantl'oo naij. Aii Jews Neegwaazhii
Drin zhit Jews najj tr'igiinkhii zheh gwizhit Dehtty'aa Choh kat
giginkhii. Googaa giiky'anjii kwaa. Nijin Jesus tr'ahaahkhwaa,
ginyaa daj', Vit'eegwijyahchy'aa Eenjit Ginkhii nilji najj googinjik
1'didlii haa gwik'it teegweheedhat gwittsaji. 28 Pilate goahkat,
Jesus gahaahkhwaa eenjit, jidii eenjit tr'ahaahkhwaa giiyeenjit

gogwah'aji kwaa googaa. 29Nijin giiyiitkhwaijj daj', nats'ahts'y'
Vit'eegwijyahchy'aa Eenjit Ginkhii niljj najj yeenjit gwadaantt'oo
datthak gwik'it t'igwiizhik. Niindhat tl'ee cross kat gwats'an
neegiiyahchjj. Ajits'a' kii ch'a'an gwizhit giinaghjik. 30 Ajjtl'ee
Vit'eegwijyahchy'aa ch'ichj' ts'an nineeyitkhin ts'3' yineegwitdaii.
31 Juu gwehkij daj', Galilee kwaiik'it gwats'an Jerusalem kwaiik'it
gwats'a' yaa haajil naji, drin gwinleji gwizhit ndaanihtik
neegiiyaa'ik ts'a' Israel dinjii datthak ts'q' giiyeegwaandak.
32-33 “Psalms dehtty'aa chapter neekwajj zhit
jyahts'a' geenjit gwadanakhwatt'oo,

‘Nan Shidinji' inlii.

Juk drin niti' dhiidlit.’

Nats'ahts'a' Vit'eegwijyahchy'aa nakhwati' naij daiinya',
jyaa dihishi'yaa nyaa. Aii juk dzaa goonihzhyaaneedijii naji
ohtij, nakhweenjit gwik'it t'ee'ya'. Jii jyaa diinya' geh'an Jesus
gwandaii nittsajj. Diikhwan t'ee chan juk Gwandak Nizjj eenjit
nakhwaagwaraandak.
34“Chan ch'adanh gwa'an Vit'eegwijyahchy'aa viginjik zhit jyahts'a'
gwadanakhwatt'oo.

‘Nats'ahts'a' yeenii King David nakhweenjit deehishi'yaa,
vaihnya',
aii tyaa gwik'it t'ihishi'yaa.’
Jii ginjik danakhwatl'oo kwaii eh'an,
Vit'eegwijyahchy'aa Jesus gwandaii, neehahtsyaa.
Ajits'a' tth'ank'it zhit vatthaj' shrahteegiheelyaa
gwats'' akhooheenjyaa kwaa gwinyaa.
35Chan ch'adanh Psalms dehtty'aa zhit Jesus veenjit
gwadanakhwatl'oo.
‘Nitsyaa Shroodiinyaa vatthaj' shrahteeheelyaa gwats'a'
t'ahghkhyaa kwaa.

36 “David, Israel gii naji datthak ts'eenya', Vit'eegwijyahchy'aa
doo'ya' yuunyaa gwik'it t'ee'ya'. Ajjtl'ee niindhat. Viti' najj
eeghaii vanaraghjik. Aijts'a' vatthaj' shrahteedhidlit ts'a' nan
ts'an needhidlit. 37Gaa Jesus vatthaj' shrahteeneedhidlit kwaa
ts'a' nan ts'an needhidlit kwaa, Vit'eegwijyahchy'aa gwandaii
neeyittsajj geh'an. 38-39Jii datthak nakhweenyjit, shalak Israel
naij. Jesus k'iighai' nakhwatr'agwaanduu oo'an gweheelyaa
aii nakhwaagwaldak juu Jesus k'injiighit najj datthak

gootr'agwaanduu gwats'an neegoorahahshii, gaa Moses va-law
aii tyaa vik'iighai' neenakhwarahahshii kwaa t'oonchy'aa. 40Lyaa
dak'oontii. Nats'ahts'a' Vit'eegwijyahchy'aa Eenjit Ginkhii niljj najj
ch'adaantt'oo, gwik'it nakhwats'a' t'igweheenjyaa kwaa geenyjit.
41 ‘Nakhwaki' dach'at, gooh'in ajjts'a' gininjich'ohthat.
Ajitl'ee noohnjii. Aii gwehkij gohdaii ji',
Vit'eegwijyahchy'aa ihlij ts'a' gwitr'it gwintsii
gwik'eech'ahaattyaa.
Gaa ch'ihtee geenjit nakhwaagwaandak ji',
gaa tth'aii gwik'injihohthaa kwaa.
Jii gwadanakhwatl'oo zhit Vit'eegwijyahchy'aa jyaa diinya'.
Paul gavahnyaa.
42Nijin Paul ts'a' Barnabas haa Jews tr'igiinkhii zheh
chineegii'oo daj', “Gehdaa Neegwaazhii Drin zhit ji', chan dzaa
gwits'ee neehoo'oo ts'q' jii jidii nihtehts'j' t'igwiichy'aa eenjit
diinaa neegahoondak eenjit,” dinjii najj jyaa googahnyaa. 43 Dinjii
datthak Jews tr'igiinkhii zheh gwats'an cheehoojil tt'ee, Jews leji
najj ts'a' Jews niljj kwaa naijj Judaism k'injigiighit gaadlit najj Paul
ts'a' Barnabas taji neegekhiidal. Tr'ihil'e' najji goots'a' ginkhii ts'a’
khit Vit'eegwijyahchy'aa vich'eegoonzhrii zhit gohdaii googahnyaa.
44Gehdaa Jews Neegwaazhii Drin zhit daj', Jews naij tr'igiinkhii

2

viginjik goohaahky'aa eenjit gwats'a' haajil. 45Nijin Jews naijj
dinjii lejj zhat teeljil gwagwaah'in daj', datthak geenjit goots'j'
t'igiinchy'aa, “Nats'ahts'a' dinjii Paul oozhii, ginkhii, tyaa ti'didlii
gwanlii kwaa,” ginyaa. Ajitl'ee tr'igiiyoiidlii ts'a' giizheedeiin'ee
aiits'a' gwiizyy giiyeeginkhii. 46 Ajjtl'ee Paul ts'a' Barnabas
haa gaanjat kwaa ts'a' gwandaa goots'a' giginkhii. “Nakhwan
Jews najj ohtjj geh'an tr'ookit Vit'eegwijyahchy'aa viginjik haa
nakhwaagwarahaandak goo'aii. Gaa nakhwan ajj gohtth'ak
nohthan kwaa. ‘K'eegwaadhat haa khit t'igweheechy'aa,” izhik
geet'ohthan kwaa. Jii geh'an nakhwehtleerehee'al. Jews niljj kwaa
najj ts'a' tr'ihee'al ts'y' Vit'eegwijyahchy'aa viginjik eenjit gavaa
gwarahaandak. 47Jii gwik'it t'igwehee'yaa. Ninghit daj' gwanaa
jyahts'a' K'eegwaadhat viginjik zhit diineenjit gwadanakhwatt'oo
geh'an.

‘Jews nilii kwaa naijj eenjit aadrii hohtyaa geenjit

nakhwagwadootkij,

nankak gwich'in najj datthak nats'ahts'a'
neegeheezhii gavaa gwarahaandak eenyjit,
jyahts'a' Paul ts'a' Barnabas haa Jews naij agahnyaa.

48 Nijin Jews nilij kwaa najj jyahts'a' gwigwiitth'ak daj', tyaa
shoo ginlijj, “Vit'eegwijyahchy'aa viginjik tyaa deegihil'ee,” ginyaa.
Juu gwehkij daj' gwaandaii ndaanaa'aj' kwaa hee'yaa geenyjit
googwiritkij najj Jesus k'injigiighit gaadlit.

49 Ajits'a' izhik nahkat gwa'an datthak Jesus k'injigiighit naii
K'eegwaadhat viginjik dinjii najj datthak haa gwagwaandak.
50Gaa Jews Jesus k'injigiighit kwaa leji naij kwaiik'it
gwachoh k'eedeegwaadhat najj, Israel gwich'in niljj kwaa
najj tr'injaa gwiintsii veegoo'aii najj ts'a' Vit'eegwijyahchy'aa
ts'a' khagidiinjii nilii naji haa, giginkhe', Paul ts'a' Barnabas
haa khaiinjich'agoogahthat giindhan. Ajj naji k'iighai' dinjii
goots'a' shoo niljj kwaa goodlit. Ajj geh'an zhat gwats'an
cheet'eegooreheetnaii. 51 Paul ts'a' Barnabas haa gihteegihee'al
gwehkijj zhat dinjii najj andaa dagakwai' neeginghat. Gwiizyy
t'igii'in ajj goots'a' gwik'eech'agaahtii geenjit. Ajjtl'ee Iconium
kwaiik'it gwats'a' gahaa'oo. 52Gaa Antioch kwaiik'it gwachoh
gwizhit juu Jesus k'injigiighit niljj najj tyaa gavaa shroonchy'aa
aiits'a' Ch'anky'aa Shroodiinyaa niint'aii gii'ij.

2

Nijin Paul ts'a' Barnabas Haa Iconium Gaadii Daj'

1 4 INijin Iconium kwaiik'it k'eegii'oo daj', nats'aa kwaiik'it

Antioch deegwiizhik aji chan gwik'it t'igwiizhik. Paul
ts'a' Barnabas haa Jews tr'igiinkhii zheh gwats'a' gahaa'oo.
Zhat Jews lejj najj ts'a' Jews niljj kwaa lejj najj Gwandak Nizjj
eech'oogwahtan, ts'a' leji najj Jesus k'injigiighit gaadlit. 2Gaa
Jews Jesus k'injigiighit niljj kwaa najj Jews nilij kwaa naijj Jesus
k'injigiighit naijj eenjit gwiizyy ninjich'igiheedhat googittsaijj. 3Lyaa
ninghyuk Paul ts'a' Barnabas haa zhat t'iginchy'aa. Gaanjat kwaa
haa K'eegwaadhat Jesus eegwagwaandak. Gwigwee'in ts'a' nindal
gwaahchy'aa t'igihee'yaa eenjit t'aih goots'an ittsajj. Jyahts'a'
dinjii najj gaageheendaii eenjit Vit'eegwijyahchy'aa khit Paul
ts'a' Barnabas haa shoo niljj, giich'eegoonzhrij ti'deegwidlii niljj
eegwagwahaandak eenjit. 4Gaa aii kwaiik'it gwachoh gwizhit dinjii
datthak nihk'it ninjich'agadhat kwaa. Goolat naiji Jews naii ts'aii
niilzhii. Ajits'a' goolat najj Paul ts'a' Barnabas haa ts'aij nigiilzhii.

5Aijitl'ee Jews naij, k'eedeegwaadhat nilij naji, Jews niljj
kwaa najj haa nihtaa gwinzii gwigwiltsaiji. Paul ts'a' Barnabas
haa khaiinjich'agoorohthat googoonyaa ajits'a' kii haa goorookit
giindhan. 6 Gaa nijin Paul ts'q' Barnabas haa gwigwiitth'ak daj',
zhat khan gihteegahoo'oo. Ajjts'a' Lycaonia nahkat gwizhit, Lystra
kwaiik'it, ts'a' Derbe kwaiik'it, ajjts'a' zhat kwaiik'it goodlii gwa'an
k'eegaa'oo. 71zhik zhat gwa'an Gwandak Nizij eenjit dinjii haa
gwagwaandak.

Nijin Paul ts'3' Barnabas Lystra Kwaiik'it Gaadii Daj'

8Lystra kwaiik'it gwizhit dinjii vagoodlit daj' gwats'an neehidik kwaa
niljj dhidii, vatth'an ts'ik ahchjj niljj haa itts'ik. 9Paul ginkhii daj', zhat
dhidii ts'a' ootk'jj. Paul ajj dinjii gwik'injiindhat ts'' Vit'eegwijyahchy'aa
khan shreeyeheelyaa gaandaii, Paul yindee ts'a' gwinzii yaah'in.
10 Ajjtt'ee yineeshraadiintrat, “K'iidak nindhat, ts'a' k'iidak k'igwaa'ee
nindhat.” Paul yahnyaa. Aijtl'ee googwahkhan k'iidak k'igwaa'ee
nadhat naanaii ts'a' zhat
gwa'an neehaattat ts'a'
neehidik. 11Nijin dinjii lejj
najj Paul ajj dinjii eenjit
jyaa dee'ya' googwaah'in
daj', Lycaonia gwich'in
najj digiginjik ky'aa
gwint'aii gazhral nagaanaii,
“Diivit'eegwijyahchy'aa
neekwaii najj dinjii gaadlit.
Ajijts'a' nankak oodaa
diits'a' nigiinjil!” ginyaa
ts'a' gazhral. 12Barnabas
aii goovit'eegwijyahchy'aa
Zeus oozhii ky'aa
giiyoozhrii. Paul chan
goovit'eegwijyahchy'aa
ch'ihtee Hermes oozhii
ky'aa giiyoozhrii, Hermes
gwintl'oo ginkhii, k'it
t'inyaq geh'an. 13Kwaiik'it
khaiinjii angwaa'aj' gwa'an (Acts 14.9)

kharigidiinjii zheh gwigwil'aii, aij gwizhit goovit'eegwijyahchy'aa Zeus

t'iginchy'aa!” googoonyaa geh'an.

14Nijin Paul ts'' Barnabas deegihee'yaa t'igii'in gook'igaanjik daj',
dagwagwach'aa' k'at t'igilch'aa”, ts'a' dinjii tfan gazhral haa nihgaagik.
15“Jyaa dakhwa'in kwaa!” googahnyaa. “Diikhwan t'ee nakhwak'it
dzaa nankak gwidinjii tr'inlii t'oonchy'aa. Ajjts'a' jii gogoonlii kwaa
t'akhwa'in. Aji gwik'it t'ahokhwa'yaa kwaa, ts'q' Vit'eegwijyahchy'aa
khit gwandaii niljj, ajit'ee gwahoolyaa geenjit Gwandak Nizjj
eenakhwarahtan t'igwinyaa, Vit'eegwijyahchy'aa zhee, nan, chyy choh
datthak k'eegwiichy'aa gwinlejj gwiltsaiji. 16 Ninghit daj' gwanaa nijin
dinjii najj nats'ahts'a' goiihndaii, yiindhan gwik'it gwagwandaii, googaa
Vit'eegwijyahchy'aa gogwaahshii kwaa. 17Gaa Vit'eegwijyahchy'aa
aij dinjii ts'a' gwigweelkij, k'eegwiichy'aa gwinzii t'ii'in geenyjit, tsin
chan diits'an ghtsii. Nan kat gwanzhjh, tr'ihee'aa eenjit haahshii chan
diineenjit gwittsaijj. Datthak chan shih lejj diits'an ghtsii. Ajj tr'a'aa haa
diidrii zhit shoo tr'inlii.” Paul ts'g' Barnabas haa googahnyaa. 18 Gaa
nijin jyaa diginyaa daj' googaa nihk'it aak'ii goots'a' ataiinjii tr'ohtsyaa,
giindhan. Lyaa khyy' gwik'it t'igii'in kwaa googahtsii.

19 Jews lat najj Pisidia nahkat gwizhit Antioch kwaiik'it gwachoh
ts'a' Iconium kwaiik'it haa gwats'an zhat dilk'ii, aii naiji dinjii leij
goots'aji niinjil. Paul kii haa gookit ts'a' gaa tr'igiiyahdaii, ajjtl'ee
kwaiik'it geh'at gwa'an chegiiyeenluu, niindhat giiyuunyaa geh'an
zhat gwa'an akhagiiyuunyaa. 20Gaa juu Jesus k'injigiighit naji
nijin t'inchy'aa izhik k'eegiidal ts'a' giiyeelin neelzhii, gwiizhit
ninehjin, ts'a' kK'iinjik kwaiik'it gwizhit nihdineezhii. Ajjtl'ee
gehdaa drin Barnabas haa Derbe kwaiik'it gwats'a' gahaa'oo.

Paul ts'3' Barnabas Haa Syria Nankak gwizhit
Antioch Kwaiik'it Gwits'ee Goohoo'oo

21Paul ts'g' Barnabas haa Derbe kwaiik'it gwizhit dinjii leji
najj ts'a' Gwandak Nizji eech'oogwahtan, ts'a' dinjii leji naji

* 14.14 Jyahts'q' tr'igwigwidii t'igii'in gavaa giheendaii eenjit.

gwik'injigiighit gaadlit. AjjtY'ee kwaiik'it Lystra, ts'a' Iconium,
ts'a' Pisidia nahkat gwizhit Antioch kwaiik'it gwachoh gwits'ee
gahaa'oo. 22Lyaa juu Jesus Kk'injigiighit najj t'aih googwahtsii.
“Ts'a' gweedhaa datthak gwik'injigiighit ji', tyaa gwinzii. Gaa
tr'ookit tyaa gwinleji khaiinjich'igiighit, aiitl'ee gwizhrih, nijin
Vit'eegwijyahchy'aa k'eedeegwahaadhat tr'agwahaah'yaa.” Paul
ts'a' Barnabas haa googahnyaa. 23 Aji gah an-nihtik kwaiik'it
gwa'an tr'igiinkhii zheh gwizhit juu dinjii Jesus k'injiighit najj
ch'anjaa k'eedeegwaadhat heelyaa najj agwagweetkiji. Lyaa
gwint'aii khagigiheejyaa geenjit ch'ihtee adach'agaa'aa kwaa
gwagwabhtsii. Vit'eegwijyahchy'aa antl'eegooginlii, i'deegwidlii
haa giit'injyahchy'aa geenjit.

24 Ajjtl'ee Pisidia nahkat gwa'an k'eegaa'oo. Ajitt'ee Pamphylia
nahkat k'eegii'oo. 251zhik Perga kwaiik'it gwachoh gwizhit chan
Gwandak Nizjj eegwagwaandak. Ajjtl'ee Attalia kwaiik'it gwats'a'
gahaa'oo. 261zhik gwats'an tr'ihchoo zhit gin'oo ts'a' Syria nahkat
gwizhit Antioch kwaiik'it gwachoh gwits'ee goohoo'oo. 1zhik
Jesus k'injigiighit eenjit kih nilii najj giveenjit khagideedi' chy'aa,

“Vit'eegwijyahchy'aa nich'eegoonzhrii haa gwinzii gook'eehaahtyaa
neenjit gwitr'it t'agwagwah'in gwiizhik!” ajj eenjit giveenjit
khagigideedi' chy'aa. Aij gwitr'it juk gigiinjik.

27Nijin Antioch kwaiik'it gwachoh k'ineegii'oo daj', izhik zhat
juu Jesus K'injigiighit datthak gavaa tigiiljil. K'eegwiichy'aa
datthak Vit'eegwijyahchy'aa k'iighai' gwitr'it t'agwah'ya', ajits'a'
nats'aa aakin naij yik'injiindhat eenjit gwats'a' t'ahkhya', aii eenjit
gavaa gwagwaandak. 28LEyaa ninghyuk zhat Jesus k'injigiighit naiji
haa gwigwinch'i".

Jerusalem gwizhit Nihlaa Ligiiljil

1 5 11zhik zhat daj' Jews, Jesus k'injigiighit najj Judea nahkat
gwats'an Antioch kwaiik'it k'eegiidal. Aii naji Jesus
k'injigiighit najj geegoaahtan, ““Nakhwatr'agwaanduu gwats'an
neeroozhii,’ yuuhthan ji', tr'ookit nakhwakat khangwarahaht'ii ts'a’
nakhwagwarahahkyaa. Jii t'ee deenaa daj' Moses ch'adaanti'oo
deenakhweiinya' chy'aa gwik'it t'agwarahnyaa,” googahnyaa.
2“Lyaa t'ohnyaa kwaa,” Paul ts'a' Barnabas haa googahnyaa. Gaa
dinjii najj gwintt'oo tr'agoogoiidlii. Aji googaa nihtaa gwinzii
gwigwiltsaij kwaa. Aij geh'an zhat juu Jesus k'injigiighit naii, Paul

ts'a' Barnabas, ts'a' Antioch gwats'an dinjii naij haa Jerusalem
gwats'a' nareheelyaa. Izhik zhat Tr'ihil'e' najj, ts'a' ch'anjaa
gwik'injiighit kijh dilk'ii ngjj haa giveenjit gigiheehkhyaa, giindhan.

3 Aij juu Jesus k'injigiighit najj googihil'e'. Ajitl'ee nijin
Phoenicia nahkat Samaria nahkat haa gehgoogihijyaa daj', zhat
dinjii najj haa gwagwaandak. Nats'ahts'a' Jews nilji kwaa naji
gwehkiji daj', nats'aa gwagwaandaii akhagagoonyaa, aijts'a' juk
Jesus k'injigiighit gaadlit. Zhat Jesus Kk'injigiighit najj geenjit
gwigwiitth'ak daj', tyaa gwintl'oo geenjit shoo ginlii. 4Nijin
Paul ts'a' Barnabas ajjts'a' juu gavaa haajil najj haa Jerusalem
k'eegiidal daj', zhat Tr'ihil'e' najj, ts'a' ch'anjaa gwik'injiighit kih
dilk'ii naii, Jesus k'injigiighit naij datthak shoh haa gavaa tigiiljil.
Aijjtl'ee nats'ahts'a' Vit'eegwijyahchy'aa k'iighai' deegee'ya', gavaa
gwagwaandak. 5Gaa Pharisee lat Jesus k'injigiighit gaadlit naij
zhat gigiheehkhyaa eenjit nigijyaa, “Juu Jews niljji kwaa naji
Jesus k'injigiighit gaadlit naji gootthaj' kat khangwarahaht'ii
ts'a' googwarahahkyaa. Ajjts'a' Moses va-law daantt'oo, aji chan
k'eegwagwahahthat jyaa dagoorahaanjyaa,” ginyaa.

6 Tr'ihit'e' najj, ch'anjaa gwik'injiighit kih dilk'ii najj haa datthak
nihtaa tigiiljil, juu Israel gwich'in niljj kwaa najj Jesus k'injigiighit
naijj tthaj' kat khangwarahaht'ii ts'a' googwarahahkyaa ji' geenjit.
7Lyaa ninghyuk giginkhe'. Ajitt'ee Peter giheehkhyaa eenjit
nidhikhin, “Shalak najj, ninghit daj' gwanaa, hee, nakhwatee
gwats'an Vit'eegwijyahchy'aa shigwiitkii, Gwandak Nizjj Israel
gwich'in niljj kwaa naji haa gwahaaldak eenjit. Jyahts'a' gwik'iighai'
gwigweheetth'ak ts'a' gwik'injigeheeghit eenjit. 8 Vit'eegwijyahchy'aa,
jidii dinjii yinji' zhit goodlii, datthak gaandaii. Nats'ahts'a' Ch'anky'aa
Shroodiinyaa diits'an ittsaji, gwik'it Ch'anky'aa Shroodiinyaa
goots'an chan ittsajj. Jyahts'a' gwik'iighai' Israel gwich'in niljj
kwaa najj eenjit shoo nilji, vaa gwiindaii. 9Vit'eegwijyahchy'aa
diineet'iindhan, gwik'it gooveet'iindhan. Jesus k'injigiighit geh'an
gootr'agwaanduu datthak oo'an gwahaadlii. 10Ajjts'a' t'ee, jaghaii,
Vit'eegwijyahchy'aa dee'ya' geenjit it'ee lee ti'deegwidlii 1i' nohthan
ts'a' Israel gwich'in niljj kwaa naji Jesus k'injigiheeghit geenjit (Law)
gwinlejj t'agog'ya' gavoohnyaa? Yeenii diitsii najj ts'a' dilkhwan haa
gaa Moses va-law khyy' k'eegwarahthat gwiizhit. 11Lyaa nakwaa,
gwik'injiriighit ts'q' K'eegwaadhat Jesus vich'eegoonzhrii k'iighai'
neediinitshii t'oonchy'aa, geedan chan gwik'it.” Peter gavahnyaa.

12 AjjtY'ee nijin Barnabas, Paul haa gwigwee'in ts'a' nindal
gwaahchy'aa gwinlejj Israel gwich'in nilij kwaa naij tee
Vit'eegwijyahchy'aa k'iighai' t'igee'ya'. Ajj juu datthak haa
gwagwaandak daj', datthak gahahchjj kwaa ts'a' googootk'ji.
13Nijin giginkhii gigiinjik tl'ee, James chan gahaakhe', “Shijyaa
naji, shoodoohk'jj. 14‘Nats'aa Vit'eegwijyahchy'aa, Israel gwich'in
nilij kwaa najj eet'iindhan ts'a' googwiitkji, ts'an googwahaah'yaa
geenjit,” Jii Simon Peter jyaa nakhwahnyaa. 15Ninghit daj' gwanaa
Vit'eegwijyahchy'aa Eenjit Ginkhii niljj lat najj googinjik jyahts'a'
gwadanakhwatl'oo. Jii gwadanakhwatl'oo nats'aa Simon Peter
ginkhe' taa gwik'it t'oonchy'aa t'inyaa,

16 Jii ajjtl'ee nineehihdyaa,

ts'a' yeenii King David veegwinii'ee neegwahattsyaa.
K'eegwaadhat nyaa,
gwiizyy goodlit aii gwinzii neegwahattsyaa
ts'a' gwint'aii chan neegwahattsyaa.
17 Ajits'a' nihky'aa dinjii datthak shats'a' giheedaa,
Jews niljj kwaa najj shitsyaa goohaihjyaa.
18 Ts'a' K'eegwaadhat jyaa nyaa,
juu yeenaa daj' jyaa dinya'"’

19“Shjj ajj jyaa dihthan.” James nyaa, ts'a' tth'aii nihk'it ginkhii,
“Jii Israel gwich'in niljj kwaa najj Vit'eegwijyahchy'aa k'injiindhat
najj, ‘gavaanaragoo'aa,” gavoihnyaa kwaa. 20Gaa goots'a’
ch'aradaantl'oo ts'a' jidii kwaii t'igihee'yaa kwaa eenjit gavaa
gwarahaandak. Tr'injaa veedhohdii kwaa, aji haa nagoh'aa shro',
dhoolaih ts'a' dhookhwajj ajj vadaa vats'an anrahtsii kwaa, 3jj
oh'aa shrq' goovahnyaa. 21Deenaa daj' gwats'an Neegwaazhii Drin
gwiteegwagwaanchy'aa, kwaiik'it goodlii kwaii gwizhit, Jews
najj tr'igiinkhii zheh gwizhit Moses va-law daantt'oo, Aji k'it
teech'iriginkhii.” James gavahnyaa.

Jews Niljj Kwaa Juu Jesus K'injigiighit
Naij ts'a' Dehtly'aa Gadaantl'oo
22 Ajjtt'ee Tr'ihil'e' ts'a' ch'anjaa gwik'injiighit kih dilk'ii naii,
aiits'a' Jesus K'injigiighit najj datthak haa dinjii neekwajj gwintl'oo
googihil'ee najj adats'an agwarahahkyaa, giindhan. Ajjtl'ee Paul
ts'a' Barnabas, ajj naji haa Antioch kwaiik'it gwachoh gwats'a'

nagoorahahchyaa, googoonyaa. Dinjii neekwaji gavoozhri'

Judas aij Barsabbas chan oozhii, Silas oozhii eegwagwiitkii,
Jesus k'injigiighit eenjit ch'anjaa kijh niljj najj tee gwats'an
tr'agoogahchij. 23Dehtly'aa danakhwatl'oo giveenagahtsuu. Izhit
jyahts'a' ch'adagaantt'oo,

“Tr'ihil'e', ts'a' ch'anjaa gwik'injiighit kih dilk'ii, aji gah Jesus
k'injigiighit naji tr'inlii. Datthak ts'a' Antioch gwizhit gohch'ji
naij, Syria nahkat, ajjts'a' Cilicia nahkat gwich'ji naji, ch'adanh
nahkat diik'it Jesus k'injigiighit naji ohtji haa diich'eet'igwiindhan
nakhwaa oolj'. 24Gwehkij daj', dzaa diitee gwats'an dinjii naji
nakhwatee t'inchy'aa. Aiji najj gwinzii geenakhwagahtan kwaa
ts'a' deeginyaa gwinzii goovaakhwandaii kwaa haa nats'ahts'a'
ninjich'ahohthat gaa gaakhwandaii kwaa gwinyaq gwiriitth'ak.
Jyaa dohnyaa goorahnyaa t'igii'in kwaa. 25 Jyaa danakhwagahnyaa
geh'an, dinjii neekwaij naijj diitee gwats'an agwarahahkyaa,
gwiindhan nihtaa tiriiljil. Aii najj nakhwats'q' narahahchyaa
diilak Paul ts'a' Barnabas haa gihee'al. 26 Diik'eegwaadhat Jesus
Christ eenjit gwitr'it t'agwagwah'in geh'an. Izhik gwa'an gwinlejj
narahchiji, gavoozhri' Judas, ts'a' Silas haa goozhii. Jii dehtty'aa
nakhwats'y' tr'adaantt'oo. Izhit jidii eenjit daraantt'oo datthak
nakhwaa gwagwahaandak geenjit. 28 Jidii law leji nakhweenyjit
vagwantrii datthak nakhwats'an tr'ahahtsyaa kwaa, gaa jidii
law vat'oohchy'aa, aji zhrih nakhwats'an tr'ahahtsyaa. Jyahts'a'
gwizhrjh nakhweenjit gweheezyaa. Ch'anky'aa Shroodiinyaa
k'iighai' jyahts'a' ‘t'igwehee'yaa,” gwinyaa. 29Jidii shih ch'ik'itiltsj’'
vadaa vats'an anrahtsii kwaa, ajj niljj oh'aa shro' Juu veedhoodii
kwaa, aji haa chan nagahoh'aa kwaa! Jii kwaii datthak t'akhwa'in
kwaa ji', tyaa gwinzii t'ahokhwa'yaa. K'eegwaadhat nakhwaa oolj',”
googahnyaa. Jyahts'a' goots'a' ch'agadaantt'oo.

30 Ajjtl'ee aji Jesus k'injigiighit najj Antioch kwaiik'it gwats'a'
gahaajil. Aijts'a' zhat juu Jesus k'injigiighit najj datthak haa
igiiljil. Ajitl'ee dehtly'aa goots'a' tr'adaantl'oo givintl'eegahtsuu.
31 Ajj dinjii najj nijin dehtly'aa goots'a' tr'adaantt'oo gaah'ya' daj',
tyaa gwintl'oo shoo ginlii ts'a' goot'aii neegwigwittsajj. 32 Judas,
ts'a' Silas haa Vit'eegwijyahchy'aa Eenjit Ginkhii ginlii. Lyaa
niighyuk gavaa giginkhii. Jyahts'a' t'aih goots'an gahtsii ts'g'

gahaanjat kwaa geenjit. 33 Shriit'ahkhyuk zhat gindi' tf'ee, “Juu
dzaa gwats'a' nidiinaahchii, aii najj k'iinjik ts'eerehee'al,” ginyaa.
“Vit'eegwijyahchy'aa veenjit khaihtak gohtsii ts'a' tsinehdan haa
neehakhwa'oo ts'a' gwinzii nakhwak'gohtii!” googahnyaa. 34Gaa
Silas, k'iinjik neehidii kwaa ts'a' zhat gwihihchy'aa, yiindhan.

35Gaa Paul ts'a' Barnabas haa zhat Antioch tth'aii hee
gwigwich'ii. Geedan chan ts'a' juu Jesus k'injigiighit leji naji haa
zhat dinjii geegoaahtan. Ajijts'a' K'eegwaadhat viginjik eenjit gavaa
gwagwaandak.

Paul ts'a' Barnabas Haa Nihlihleegahoo'oo

36 Ajjtl'ee shriht'agwahthee gwandaa', “Nijin gwa'an kwaiik'it
gwizhit K'eegwaadhat viginjik haa tr'iginkhe' chy'aa izhik
neegoorQQ'ya'. Zhat gwa'an gwik'injigwiighit najj neeroo'ya',
nats'ag deegii'in li' geenjit.” Paul, gij Barnabas jyaa dahnyaa.
37Barnabas, John Mark shaa hoozhi', yiindhan, 38gaa Paul tyaa
gweheezyaa kwaa, yiindhan, Pamphylia nahkat daj', k'iinjik
goots'i' neehoozhii geh'an. Digwigwitr'it gigiheendal gwats'a'
datthak goots'iinya' kwaa geh'an. 39 Aijj geenjit gwint'aii ch'ats'a’
t'inihtagaiinya'. Aji geh'an nihtihleegahoo'oo. Barnabas aii
Mark adahaahitchijj. Aijts'a' tr'ihchoo haa Cyprus njuu kat
gwats'a' gahaa'oo. 40 Ajjtl'ee Paul ajj Silas adahaa hitchjj,

“Vit'eegwijyahchy'aa nich'eegoonzhrii haa gwinzii nakhwak'qohti'!”
juu zhat Jesus k'injigiighit naii jyaa ginyaa ts'a' khagideedi' tt'ee
Paul ts'g' Silas haa gahaa'oo. 41Syria nahkat ajjts'a' Cilicia nahkat
gwa'an datthak k'eegaa'oo. Juu zhat gwa'an tr'igiinkhii zheh
nineedal najj tyaa gook'iighai' nint'aii neegaadlit.

Timothy, aji Paul, ts'a' Silas Haa Haazhii

1 6 1Paul ts'y' Silas haa chan Derbe, ts'3' Lystra kwaiik'it
k'eegii'oo. Izhik zhat dinjii ch'ihtee Jesus k'injiighit
Timothy oozhii gwich'jj. Vahan Jews niljj ts'a' Jesus k'injiighit
niljj. Viti' chan Greek niljj. 2Lystra ts'a' Iconium kwaiik'it gwizhit
juu Jesus K'injigiighit naij datthak, “Lyaa Timothy dinjii nizjj
nilij,” ginyaa. 3Jii geh'an Paul, Timothy shaa hoozhi', yiindhan,
yits'iheenjyaa eenjit. Tr'ookit yatthaj' kat khagwaht'uu ts'g'
yigwiitkjj, nijin gwats'q' gihee'al izhik tyaa Jews najj gwanlii
geh'an. Aii najj datthak viti' Greek niljj ts'a' giiyaandaii geh'an.

4Nijin kwaiik'it gwa'an neegihii'oo, datthak juu Jesus k'injigiighit
naij haa giginkhii. Tr'ihil'e!, aiits'a' ch'anjaa gwik'injiighit kih
dilk'ii naji, Jerusalem gwizhit dilk'ii najj Jews niljj kwaa Jesus
k'injigiighit naiij, law giit'ahaahchy'aa giveenjit nizii gittsaii. Aii
t'ahoohchy'aa googaiinya' eenjit gavaa gwagwaandak. 5Zhat juu
tr'igiinkhii zheh nineedal najj datthak tyaa gook'injigwiighit ts'a'
gwandaa giint'aii gaadlit. Drin gwiteegwagwaanchy'aa gwandaa
dinjii leji Jesus k'injigiighit najj gwilii.

Troas Kwaiik'it gwizhit Paul Gineiinlyaa K'it
T'inchy'aa Haa Vats'a' Gwigwiilkij

6 Asia nahkat gwizhit Ch'anky'aa Shroodiinyaa Gwandak Nizjj
eegwagwahaandak gwats'a' t'agavahthan kwaa. Jii geh'an Phrygia,
Galatia nahkat gwizhit datthak k'eegaho'oo. 7Nijin Mysia nahkat
tr'ahoo'oo, giindhan. Gaa izhik chan Ch'anky'aa Shroodiinyaa
gwats'a' t'agavahthan kwaa. 8Jii geh'an Mysia nahkat gwideetaa
Troas kwaiik'it gwachoh gwats'a' neegiin'oo. 91zhik zhat tgg Troas
kwaiik'it gwizhit Paul gineiinlyaa k'it t'inchy'aa haa Macedonia
nahkat gwats'an dinjii yehdaa nadhat, yats'a' ch'oodiikwat nah'in,

“Macedonia nahkat gwizhit diits'ihinjyaa eenjit diits'Q' hinkhaii!”
yahnyaa. 10Jii geh'an khants'g' idishriineegaanjik, Macedonia

(Acts 16.9)

ts'a' gavaahoihshi' yiihthan. Zhat gwats'an Vit'eegwijyahchy'aa
diihit'e', Gwandak Nizjj zhat dinjii haa gwarahaandak eenjit ts'a’
gwik'it t'igwiizhik.

Philippi Kwaiik'it gwizhit Tr'injaa Ch'ihlak,
Lydia Oozhii, Jesus K'injiighit Dhidlit

11 Tr'ihchoo haa Troas kwaiik'it gwats'an Samothrace njuu kat
gwats'a' k'igwaa'ee tr'ahaajil. Gehdaa drin zhit tr'ihchoo haa
Neapolis kwaiik'it k'eeriidal. 12Izhik gwats'an nankak gwideetaa
Philippi kwaiik'it gwachoh gwats'a' tr'ahaajil. Aji kwaiik'it Rome
gwich'in najj gwittsaji. Lyaa Macedonia nahkat gwizhit kwaiik'it
gwintsii gwanlii. Izhik gwizhit shriit'agwahkhyuk kwaa gwats'a'
tr'aak'j'. 13Nijin Jews najj Neegwaazhii Drin nigwiindhat daj',
kwaiik'it gwachoh gwats'an han teeghaii gwats'a' tr'ahaajil.

Izhik Jews najj khagigidiinjii eenjit gwits'ee gihiidal t'iginchy'aa,
gooroonyaa. Ajjtl'ee datthak tr'iilk'ij, ts'a' zhat tr'injaa nihtaa
tigiiljil naji Gwandak Nizijj eenjit gavaa gwaraandak. 14 Gootee
gwats'an tr'injaa ch'ihtee Thyatira kwaiik'it gwats'an niljj, Lydia
oozhii. Gwach'aa (purple) daatt'oo, ajj tr'ookwat gwahtsii, aii
kliighai' gweheendaii gaiigwahtsii. Vit'eegwijyahchy'aa ts'a’
khagidiinjii niljj. Deegwinyaa diinQotk'ii, Paul deenyaa gwik'iighai'
K'eegwaadhat k'injiighit dhidlit. 15Ajjtl'ee adan ajits'a' juu yizheh
gwizhit gwich'ij najj datthak haa chyy goots'an tr'ittsajj, “Lyaa
li'deegwidlii haa Jesus k'injihkhit t'ihchy'aa, shoohnyaa ji', shats'g'
hohjyaa ts'a' shaa gohch'jj!” diinahnyaa. Jyaa dinyaa geh'an vats'a'
tr'ahaajil ts'a' vaagwirich'jj.

Philippi Kwaiik'it gwizhit Paul ts'a' Silas
Haa Zhee Gwaazhraij Nagooraahchiji

16 Ch'ihtan drin kharigeheejyaa gwats'a' tr'eedaa gwizhit daj',
nich'it ch'ihtak vizhit ch'anky'aa iizyy t'inchy'aa tr'aah'in. Ajj
k'iighai' dinjii ts'a' yeendaa deegwehee'yaa geegwaandak niljj.
Dinjii yats'a' k'eedeegwaadhat niljj naii, aii nich'it deegwehee'yaa
datthak geegwaandak gwik'iighai' laraa leji gahtsii. 17Diitaij
neehidik, “Jii dinjii naijj t'ee Vit'eegwijyahchy'aa jiintsii niljj aii
vitsyaa najj t'igiinchy'aa. Nats'ahts'a' nakhwatr'agwaanduu gwats'an
neenakhwahahshii geenjit nakhwaa googwahaandak t'igii'in,” jyaa

nyaa ts'y' gwintt'oo azhral. 18 Drin gwinleji gwizhit khit jyaa dinyaa.
Gohch'it dee Paul jyaa dinyaa yiitth'ak yeecheendak. Gohch'it yits'a’'
lihts'eediil'ee ts'q' yaah'in ts'a' t'iiyahnyaa, “Jesus Christ voozhri'
zhit vats'an cheehinkhaii!” ch'anky'aa iizyy ahnyaa. Ajjtt'ee
googwahkhan ch'anky'aa iizyy yats'an cheediindhat.
gwagwaah'ya' daj', laraq giik'iighai' neehahtsyaa kwaa giky'aanjik
daj', Paul ts'g' Silas haa gahtsit. Ajjtl'ee kwaiik'it dinjii }inaadal
gwats'a' googehetchijj. 20Rome gwich'in k'eedeegwaadhat niljj
najj andaa nagoogaahchijj ts'a' jyaa diginyaa, “Jii dinjii Jews naji
ginlii. Dzaa diikwaiik'it gwachoh gwizhit dinjii gwintl'oo haa
nagwagwii'aii ginyaa. 21 Gwarandaii gwizhit deegwehee'yaa goo'aii
aii geediigwahtan aij jyahts'a' gwarandaii dii-law gwinehts';'
t'igwii'in t'oonchy'aa. Roman gwich'jj tr'iinlii ts'a' duuyeh jyaa
digwii'in t'oonchy'aa.” 22 Ajjtl'ee dinjii lejj teeljil najj Paul ts'a'
Silas haa nich'itsigahthat, “Gookat digwigwitchaa. Aijjtl'ee viitrii
haa gavoohtrii,” k'eedeegwaadhat najj googahnyaa. 23 Gwintl'oo
googahtrii tl'ee, zhee gwaazhrajj nagoogiinlii, “Jii najj cheegihee'al
gwits'i' gook'oohtii!” niveet'ah'in zhee gwaazhraii gwak'aahtii
niljij agahnyaa. 24Jyaa digiinya' geh'an, zhee gwaazhrajj gwizhit
gwatl'an zheh goo'aii, izhik givehdeech'igidiintin. Dachan
deetak gootth'an
geegiintthaii, gji haa
gootth'an tigittl'jj.
251zhik zhat tQo
tl'an gwandaa daj',
Vit'eegwijyahchy'aa
deegihil'ee ts'a'
khagigidiinjii ts'a'
ch'igiilii. Gaa zhat
zhee gwaazhrajj
dilk'ii najj datthak
gavoolk'jj. 26 Ajjtl'ee
khants'a' zhat
gavaa gwint'aii nan
daatrat nagwaanajj.
Zhee gwaazhraij
aijts'a’' gwitt'ee haa (Acts 16.24)

datthak gwint'aii gwaadhak. Googwahkhan gindeiinvyaa datthak
nihky'aa t'iizhik. Zhee gwaazhraij dilk'ii najj datthak kat ch'iitsii
tty'ah gwats'an tr'iinjil. 27Nan daatrat geh'an zhee gwaazhrajj
gwak'aahtii khakee'ajj daj', gindeiinvyaa datthak nihky'aa
t'inchy'aa gwaah'in. Ajjtl'ee dishriichoo khaiintin, adahaaghwaa
eenjit, zhee gwaazhrajj dilk'ii naji datthak gihleegahaajil, yiindhan
geh'an. 28 Gaa Paul yineeshraadiintrat, “Adgonghwaa shro"!
Datthak tth'aii dzaa tr'iilk'jj t'oonchy'aa!” yahnyaa.

29 Ajjtl'ee “Neech'ohdrii!” gavahnyaa. Ajitl'ee neech'agahdrii
daj', gwagwahkhan zhee gwaazhraijj gwats'a' haazhii. Lyaa
zhyaa datthak daatrat ts'a' naajat gwizhit Paul ts'3' Silas haa ts'a'
nikiigwiintthaii. 30 Ajjtl'ee ninehjin ts'a' chineegavaahchijij, “Shalak
naij, deehishi'yaa ts'a' shatr'agwaanduu gwats'an nats'ahts'a'
neehishizhii t'oonchy'aa?” gavahnyaa.

31“K'eegwaadhat Jesus k'injiinghit ajj gwik'iighai'
natr'agwaanduu ts'an neehjinzhii t'oonchy'aa nan ajjts'a' nizheh
k'aa najj haa,” giiyahnyaa. 32 Ajjtl'ee dizheh gwits'ee goohaadlii.
Izhik adan ts'a' gah zhat gwich'jj naij datthak Gwandak Nizjj
K'eegwaadhat eenjit gavaa gwagwaandak. 33 Tth'aii too gwanlii
gwiizhit, googaa nijin googwiinjik gwa'an datthak giveenjit
gwik'eech'ahtryaa. Ajitl'ee khants'a' adan ts'a' vizhehk'aa najj haa
datthak chyy goots'an dhidlit. 34 Ajjtl'ee dizheh nihdeegaviinlii.
Ts'a' shih tr'ihee'aa goovandaa niinlii. Adan ts'q' vizhehk'aa
datthak tyaa gwintl'oo shoo ginlii, juk Vit'eegwijyahchy'aa
k'injigiighit geh'an. Ajjtl'ee zhee gwaazhrajj gwits'ee goohitchij.

35Gehdaa vanh, Rome k'eedeegwaadhat naijj Police najj zhee
gwaazhraijj gwak'aahtii ts'a' googihit'e', “Aji dinjii neekwajj naji
chineegavohchjj,” googahnyaa.

36 Ajitt'ee zhee gwaazhrajj gwak'aghtii, Paul jyaa ahnyaa,
“K'eedeegwaadhat najj ‘juk zhat cheeho'oo,” nakhwagahnyaa. Aji
geh'an, tsinehdan zhit khai' ts'a' cheeho'oo,” gavahnyaa.

37Gaa Paul geet'iindhan kwaa ts'a' Police najj haa ginkhii,
“Diikhwan Rome gwich'in tr'iinlii, googaa dinjii andaa
nidiigaahchij ts'q' viitrii haa diigahtrii. Gwak'aahtii choh andaa
l'didlii haa tr'agwahaandak, izhik nidiigaahchijj kwaa. Zhyaa
zhee gwaazhraji nidiigaahchjj gwizhrijh t'igiizhik. Ajjtl'ee juk
dinjii diihagh'yaa kwaa ts'a' nagwaan'ji haa zhee gwaazhraiij
gwats'an cheeho'oo, diigahnyaa. Lyaa duuyeh gwik'it t'igwii'in.

The New Testament in Gwich'in of USA, 1st ed., © 2013, Wycliffe Bible Translators, Inc.



Acts 17 403

Dzaa gwats'a' hohjyaa aiits'a' diineenjit gach'adoohchijj. Ajits'a’
cheediinohchijj. Jyaa digwinyaa gavaiinyaa,” Paul yahnyaa.

38 Ajitl'ee Police k'eedeegwaadhat najj ts'eehoozhii ts'a' gavaa
gwaandak. Lyaa nijin Paul ts'g' Silas haa Rome gwich'in najj ginlii
lee, gik'igaanjik daj', gwintl'oo gaanjat. 39 Ajjtl'ee k'eedeegwaadhat
naji zhee gwaazhrajj gwats'a' gahaajil. “Jidii nakhwats'a'
t'igwee'ya' gineedhoondee ji', tyaa geenjit shootr'iheelyaa, ”
jyaa Silas, Paul haa agahnyaa. Ajjtl'ee zhee gwaazhraijj
cheegoogaahchij. “Khants'a' diikwaiik'it gwachoh gihteehoo'oo
ji', tyaa gweheezyaa!” googahnyaa. 40 Ajjtl'ee Paul ts'a' Silas haa,
Lydia vizheh gwats'a' gahaa'oo. Izhik juu Jesus k'injigiighit naji
haa giginkhe'. Paul ts'a' Silas haa tyaa gahaanjat kwaa eenjit
goots'a' giginkhe'. Ajitl'ee zhat gwats'an gihteegahoo'oo.

Paul ts'g' Silas Haa Thessalonica gwizhit T'igiinchy'aa Daj'

1 7 1Paul ts'g' Silas haa Amphipolis ajits'a' Apollonia kwaiik'it

gwachoh gwideetaa giin'oo k'eegii'oo daj', ajitt'ee

Thessalonica kwaiik'it gwachoh k'eegii'oo. Izhik zhat Jews naji
tr'igiinkhii zheh goo'aii. 2I1zhik Paul Jews najj tr'igiinkhii zheh
gwats'a' haazhii, nats'ag gwehkij khit dee'in chy'aa gwik'it
t'ii'in. Jews naijj Neegwaazhii Drin tik gwagwaanchy'aa datthak
zhat ninidik, Vit'eegwijyahchy'aa viginjik danakhwat}t'oo
eech'oaahtan eenjit. 3 Gwadanakhwatl'oo gwizhit tyaa gwinzii,
Christ khaiinjich'iheedhat, gwinyaa eenjit gavaa gwaandak.

“Nijin niindhat t'ee, chan neegweheendaii, gwiinya'. Jii Jesus,
adan niljj t'ee Christ niljj t'inchy'aa veenjit nakhwaa gwaldak.”
Paul gavahnyaa. 4Jews lat naij Paul ts'a' Silas haa deeginyaa
gook'injigighik ts'a' datthak goohaa tagaajil, tr'injaa chil'ee leji
najj ts'a' Greek gwich'in najj haa datthak Vit'eegwijyahchy'aa ts'a’
khagidiinjii gwiizhit gwik'injigiighit gaadlit.

5Gaa zhat Jews lat najj, juu Jesus k'injigiighit kwaa najj
deegii'in geenjit gootr'igii'ee ts'a' goots'a' shoo ginlii kwaa, leji naji

Jesus k'injigiighit gaadlit geh'an. Kwaiik'it gwachoh gwizhit dinjii
tr'aanduu najj gwitr'it t'agwah'in kwaa ts'a' zhyaa taji gwinjik
niilzhii najj datthak khaihtan nigiinlii. Ajjtt'ee gwint'aii gootee
giginkhii. Kwaiik'it gwich'in naji datthak gook'ij gwanlii gittsaji.
AjitY'ee dinjii Jason oozhii vizheh gigiinghaa ts'a' ginleegaanaii
haa nihdeetreegwigwihiittik, Paul ts'q' Silas haa kagantii t'igii'in.

Kwaiik'it gwats'a' k'eedeegwaadhat najj ts'a' nagoogahahchyaa
geenjit. 6 Gaa nijin googwagwah'aij kwaa daj', Jason chan ts'a' juu
Jesus k'injigiighit najj haa chagahaaluu. Ajjtl'ee kwaiik'it gwachoh
k'eedeegwaadhat najj ts'a' nagoogiinlii, ts'a' gwintl'oo ginyaa

haa gwint'aii gazhral, “Jii dinjii najj haa dzaa gwats'a' gahaa'oo
lyaa gwintl'oo dinjii najj haa nigwigwii'aji. Kwaiik'it gwachoh
gwa'an neegihii'oo datthak dinjii naii eenjit gwiizyy gwagwahtsii.
Aijts'a' juk diikwaiik'it chan k'eegii'oo. 7Jii dinjii Jason, naij haa
gwigwich'ji ts'a' gook'aghtii. Diik'eedeegwaadhat choh Caesar va-
law teegahnaii t'igii'in. Caesar diik'eedeegwaadhat t'inchy'aa kwaa.
Dinjii, Jesus oozhii, ajj diik'eedeegwaadhat (King) nilji, ginyaa.”
Jews juu Jesus k'injigiighit kwaa naij jyaa diginyaa. 8 Dinjii zhat
dilk'ii najj ts'a' dinjii datthak gook'ii goodlit ts'a' gwint'aii gazhral.
9Jason ts'g' dinjii yaa t'inchy'aa naij haa laraa idigeenjit nigiinlii
googittsaii. “Nijin Paul ts'a' Silas haa neegahoo'oo ji', nakhwalaraa
nakhwantl'eeneereheelyaa,” googahnyaa. Aiitt'ee Jason, ts'a' juu
yaa t'inchy'aa najj haa datthak ineegiinjik.

Nijin Paul ts'a' Silas Haa Berea Kwaiik'it T'igiinchy'aa Daj'

10ToQ nagwaanaijj googwahkhan, juu zhat Jesus Kk'injigiighit
najj Paul ts'y' Silas haa Berea kwaiik'it gwats'a' nagaahchii. Nijin
zhat k'eegii'oo daj', Jews najj tr'igiinkhii zheh gwats'a' gahaa'oo.
111zhik Jews t'inchy'aa najj Thessalonica Jews najj andaa ts'a'
ch'agootk'ij. Lyaa Paul ts'g' Silas haa goots'a' Gwandak Nizjj
haa giginkhii, shoo giinlii haa ch'agootk'jj, tyaa Gwandak Nizjj
tr'ootth'ak giindhan geh'an. Ajjtl'ee drin gwiteegwagwaanchy'aa
K'eegwaadhat ginjik danahootl'oo ajj agwagwaa'e', Paul
li'deegwidlii haa gwaandak t'inyaa ji', gaagoondaii, giindhan.
12 Jews leji naij, ts'a' Greek tr'injaa gwintsii veegoo'aii lejj najj, ts'a’
Greek dinjii leji naji datthak haa Jesus k'injigiighit gaadlit. 13 Nijin
Jews Thessalonica kwaiik'it gwich'ii naiji, Paul Vit'eegwijyahchy'aa
viginjik Berea kwaiik'it gwizhit chan eegwaandak, gwinyaa
gwigwiitth'ak daj', zhat gwats'a' gahaajil. Dinjii lejj naji
dagats'aji nigiheelyaa, ajj haa giits'a' nich'itsahahthat eenjit.
14Gaa khants'a' juu Jesus k'injigiighit najj Paul chyy choh vee
shriit'agwahthee gwa'an gwats'a' nigiiyaahchiji. Silas, Timothy
haa zhrjh Berea gaadii. 15Dinjii lat najj Paul haa gahaajil.
Athens kwaiik'it gwachoh tr'ihchoo haa gwats'a' datthak giiyaa

niinjil. “Silas, Timothy haa khants'a' dzaa shats'a' gihee'al. Jyaa
dagavoohohnjyaa yuu,” gavahnyaa. Aiitt'ee giiyiiteehoojil k'iinjik
Berea kwaiik'it gwits'ee goohoojil.

Nijin Paul Athens Kwaiik'it T'inchy'aa Daj'

16 Paul Athens kwaiik'it gwachoh t'inchy'aa, izhik Silas, Timothy
haa nool'in, gwiizhit tyaa gwintt'oo tr'igwidii, zhat kwaiik'it
gwachoh dinjii najj ch'ik'itiltsj' tyaa leji gii'ii gwaah'in geh'an.
17Ajj geh'an Jews tr'igiinkhii zheh gwizhit Jews giinlii kwaa
gaa Vit'eegwijyahchy'aa ts'a' khagidiinjii najj ts'a' Jews naij haa
gwintl'oo ts'3' ginkhii. Gaa drin gwiteegwagwaanchy'aa chan
kwaiik'it gwatl'an ch'arookwat zheh goodlii gwa'an ninidik. Izhik
juu dinjii zhat gwits'eehiidal naijj haa gwint'oo ginkhii. 18 Ajjtl'ee
dinjii najj tr'igiiyoiidlii geh'an gwint'aii giidii ginkhii. Ajj goolat
najj dinjii Epicurus oozhii geech'gaghtan k'injigijii. Goolat naji
chan Stoic gwich'in najj geech'oaahtan k'injigijii, “Jii juu dinjii dee
zhyaa khit ginkhii, diinaa gwahaandak gwik'eegwandaii?” goolat
naji nyaa.

“Vit'eegwijyahchy'aa ch'ijuk t'inchy'aa eegwaandak k'it
t'inyaa,” goolat naji chan nyaa, “Jesus eenjit gavaa gwaandak ajj
dinjii niindhat najj neegwiindaii,” gavahnyaa geh'an. 19Ajjts'a'
Paul goonjik ts'a' kwaiik'it gwachoh gwats'a' k'eedeegwaadhat
najj Areopagus goozhii aji najj taih Mars kat tigiiljil najj ts'a’
nigiiyaahchiji, ts'a' jyaa ginyaa, “Jii ginjik k'eejit haa geech'gaghtan.
Aji eenjit gwinzii diinaa gwandak, tyaa gaagoondaii gwiindhan.
20Jii jidii ch'ijuk t'inchy'aa geeginkhii, ajj tyaa tth'aii hee
gwehkij tr'igwiitth'ak kwaa. Nats'aa deegwinyaa t'igwinyaa
lyaa gaagoondaii gwiindhan,” giiyahnyaa. 21 (Athens gwich'in
najj ts'a' ch'adanh nahkat gwich'in najj haa, zhyaa drin
gwiteegwagwaanchy'aa gwiriitth'ak kwaa geegiginkhii ts'a' chan
googootk'ii haa gwizhrjh goohaa drin neegwiidhak najj t'inyaa.)

22 Paul, Areopagus najj ts'a' nadhat ts'a' jyaa nyaa, “Athens
Gwich'in ¢htjj ts'a' tyaa nihtehjuk datthak gwintl'oo gwik'injuhkhit
nakhwal'in.” 23Nijin gwa'an nakhwavit'eegwijyahchy'aa
najj ts'a' khadagohjii goodlii kwaii datthak, gwaat'in daj'.

vit'eegwijyahchy'aa vaagwiindaii kwaa eenjit t'inchy'aa,” gwinyaa.
Ajj Vit'eegwijyahchy'aa vats'a' khadagohjii, gaa vaakhwandaii
kwaa, aji geenjit juk veenjit nakhwaa gwahaaldak t'ihnyaa.
24 Ajj Vit'eegwijyahchy'aa jii nan ts'a' vakat jidii goodlii datthak
gwiltsajj. Zheekat, nankak haa gwats'a' k'eegwaadhat niljj. Dinjii
yeenjit zheh gwittsaji, izhik gwizhit gweheechy'aa eenjit, gaa zheh
gwat'aahchy'aa kwaa t'inchy'aa. 25Ajjts'a' chan jidii datthak di'jj.
Jidii dinjii yittsaii, aii chan t'aahchy'aa kwaa t'inchy'aa. Adan
t'ee nin datthak gwandaii ts'a' dazhak ittsajj ts'a' dinjii najj jidii
t'eegahchy'aa datthak goots'an ittsaij t'inchy'aa. 26 Tr'ookit dinjii
ch'ihtak ittsaii, aii yats'an dinjii nihtich'ijuk t'inchy'aa najj ittsaji.
Ajitl'ee nankak nihta'adan datthak gwigweheechy'aa givittsajj.
Jii gwehkii ninghit daj' gwanaa dinjii gweheechy'aa giveenjit
gwinzii gwittsajj. Ajits'a' nihta'adan nankak googweheelyaa.
Izhik gwiteegagahaanchy'aa ts'a' gwigweheechy'aa ts'a’
gwigweheendaii, gavoonyaa eenjit. 27Jii jyaa diizhik gwik'iighai'
dinjii najj giiyankeegwahah'yaa ts'q' duulee giiyankeeheetrat haa
gigwiihah'aa. Googaa Vit'eegwijyahchy'aa tyaa diineeghaii niighit
kwaa t'inchy'aa t'oonchy'aa. 28 Dinjii ch'ihtee jyaa nyaa gwik'it,
‘Adan vik'iighai' tr'agwandaii
ts'a' neereheediindik ts'a' diigwiitkii.’

Nakhwatee dinjii goonzhjj dehtly'aa dantl'oo najij lat jyaa

diginyaa,
‘Diikhwan t'ee vigii tr'iinlii t'oonchy'aa.’

29“tyaa dinjii naji laraa daatsik (gold), ch'iitsii daagaii
(silver), kii haa vit'eegwijyahchy'aa idigeenjit gahtsii. Aiji tyaa
Vit'eegwijyahchy'aa t'inchy'aa kwaa. Jii jyahts'a' ninjich'aradhat
gishrigwaahchy'aa kwaa, Vit'eegwijyahchy'aa vigii tr'inlii
geh'an. 30 Gwehkijj dinjii Vit'eegwijyahchy'aa haandaii kwaa daj',
k'eegwiichy'aa tr'agwaanduu t'iginjik, ajj geenjit k'eegwiichy'aa
t'ii'in kwaa. Gaa juk nijin gwa'an datthak nakhwatr'agwaanduu
ts'an tihts'eedgq'ee ts'a' shik'eegohthat Vit'eegwijyahchy'aa
dinjii najj datthak jyaa ahnyaa. 31Diitr'agwaanduu gwats'an
lihtseedaroo'ee Vit'eegwijyahchy'aa vats'a' diinoonyaa, dinjii
datthak nijin drin Ch'aroahkat Drin gwigwiitkjj, izhik vandaa
narahaazhyaa geh'an. Ch'adaj' aji dinjii yeenjit gwinzii
ch'oohahkat igwiitkij. Ajjt'ee nijin niindhat tt'ee, gwandaii
neeyittsaji. Aii haa dinjii datthak ts'a' gwik'eech'jjttii, ‘nats'aa
deehishi'yaa,” diinya' chy'aa, aji gwik'it t'iizhik.” Paul gavahnyaa.

32Nijin Paul, dinjii niindhat neegwiindaii, nyaa, giiyiitth'ak daj',
tyaa dinjii lat najj gwintt'oo giiyeedlaa. Gaa ch'izhii dinjii naji, “Aii
chan ji' diinaaneegwandak naroonyaa,” giiyahnyaa. 33 Ajjtl'ee Paul
nihtaa tagaajil gihteehoozhii. 34Dinjii lat najj giiyahaajil ts'a' Jesus
k'injigiighit. Gootee dinjii ch'ihtee Dionysius oozhii, Areopagus
k'eedeegwaadhat najj ch'ihtee niljj. Izhik chan tr'injaa Damaris
oozhii gjits'a' ch'izhii dinjii shriit'aanchy'aa naij haa datthak Jesus
k'injigiighit gaadlit.

Nijin Paul, Corinth Kwaiik'it Gwachoo T'inchy'aa Daj'

1 8 1Ajjtl'ee Paul Athens kwaiik'it gwats'an Corinth kwaiik'it
gwachoh gwats'a' haazhii. 21zhik dinjii Jews niljj Pontus
nahkat gwizhit vagoodlit, Aquila oozhii, k'at deedhizhii. Lyaa
ninghit kwaa daj' gwanaa, da'at Priscilla haa Italy nahkat
gwats'an zhat k'eegii'oo, Rome” gwizhit k'eedeegwaadhat choh,
Claudius oozhii, “Jews naji datthak Rome kwaiik'it gwachoh
gihteekhwajyaa!” ahnyaa geh'an. Paul goovahah'yaa geenjit

* 18.2 Rome tyaa k'eedeegwaadhat kwaiik'it ch'andaa t'agwahtsii Italy nahkat
gwizhit goo'aii.

goots'a' haazhii. 3Zheegwadhah gahtsii haa gwagwandaii
gaayiigwagwahtsii. Paul adan t'ee zheegwadhah ahtsii niljj. Aij
geh'an gavaa gwich'jj ts'q' khaihtok gwitr'it t'lagwagwah'in.
4 Jews naijj Neegwaazhii Drin zhit gwiteegwagwaanchy'aa Jews
tr'igiinkhii zheh gwits'eehidik. Izhik Jews ajjts'a' Israel gwich'in
niljj kwaa najj haa tr'igiiyoiidlii gaa nihk'it goots'a' ginkhii, “Jesus
k'injigooghit,” gavoonyaa geh'an.

5Nijin Silas, Timothy haa Macedonia nahkat gwats'an k'eegii'oo
daj', drin gwiteegwagwaanchy'aa Paul Vit'eegwijyahchy'aa
viginjik eenjit dinjii najj ts'a' ginkhii, gagh'in. “Jesus tyaa Christ
niljj t'inchy'aa. Jii dinjii ch'ihtak Vit'eegwijyahchy'aa yigwiitkii
t'inchy'aa.” Jews najj ahnyaa. 6 Nijin giits'a' shoo dhidlit kwaa ts'a'
gwiizyy giiyeeginkhii daj', dagwach'aa ts'an tyh needhaghat.” “Khit
gwandaii danaa'ai' kwaa oodhoojik kwaa ji' nakhwan khadeh'an
t'ahahchy'aa t'oonchy'aa. Shij sheh'an t'ahohchy'aa kwaa! Juk
gwats'an Jews niljj kwaa naijj zhrjh haa t'ihihchy'aa.” Paul
gavahnyaa. 7Ajjtl'ee Jews tr'igiinkhii zheh, izhik gooteehoozhii,
ts'a' geeghaih ninghit kwaa gwa'an, dinjii Israel gwich'in niljj
kwaa niljj, Titius Justus oozhii, vizheh gwats'a' haazhii. Aii dinjii
Vit'eegwijyahchy'aa ts'a' khagidiinjii nilij. Aijj haa gwich'jj. 81zhik
dinjii, Crispus oozhii, K'eegwaadhat Jesus k'injiighit dhidlit. Izhik
Jews najj tr'igiinkhii zheh gwizhit gwats'a' k'eedeegwaadhat niljj.
Vizhehk'aa datthak chan K'eegwaadhat Jesus k'injigiinjik. Corinth
kwaiik'it gwachoh gwich'in lejj najj chan Vit'eegwijyahchy'aa
viginjik giitth'ak ts'a' chan K'eegwaadhat Jesus k'injigiighit gaadlit.
Aijtl'ee ajj naij datthak chyuy goots'an tr'ittsajj.

9Ch'ihtan tQq Paul gineiinlyaa k'it t'inchy'aa haa gwaah'in. Izhit
K'eegwaadhat yits'a' ginkhii, “Lyaa noonjat shro'! Nihk'it shiginjik
haa dinjii ts'a' ginkhii, ajjts'a' akhagoiinya' shro'! 10Khit nak'aattii
t'oonchy'aa, dinjii ch'ihtak gaa gwiizyy nats'a' t'ihee'yaa kwaa.
Dzaa kwaiik'it gwachoh gwizhit dinjii leji naji shigii niljj geh'an.”
K'eegwaadhat yahnyaa. 11 Ajjts'a' neegwiidhat ch'ihtak ants'a’
teetl'an (1% years) zhat t'inchy'aa ts'' khit Vit'eegwijyahchy'aa
viginjik eech'oaahtan.

12Nijin dinjii Gallio oozhii, Achaia (Greece) nahkat gwats'a'
Roman k'eedeegwaadhat kjh dhidii giiyittsaii dai', Jews leji naiji

* 18.6 Ajit'ee Jews najj nijin gitr'igii'ee daj' jyaa digii'in gwik'it.

tigiijil ts'a' Paul goonjik ts'a' ch'aroahkat zheh nihdeegiiyaahchjj.
134Jii dinjii Vit'eegwijyahchy'aa ts'a' kharigeheejyaa eenjit dinjii
naji goaahtan, ajj dii-law t'inchy'aa, diinahnyaa gwinehts'i!, t'ii'in
t'inyaa.” Paul agahnyaa.

14Paul goots'a' khaginkhee gwiizhit Gallio ajj Jews najj ts'a'
khaginkhee, “Nakhwan, Jews naji ohtii, shoodoohk'ji! Shaa
nagooh'aij kwaa. Jii dinjii ch'an'ij ts'a' aii gah dinjii ditkhwaii, ts'a’
gwiizyy t'ii'in ji', izhik t'ee tyaa nakhweenjit oohaatkat goo'aii.
15Gaa jii ginjik ts'a' ch'oozhri' ts'a' nakhwa-law kwaii eenjit
nihzheedgg'ee t'ohnyaa geh'an nakhwan nakhwakhai' shragohtii,
shii duuyeh nakhweenjit oatkat t'oonchy'aa!” Gallio gavahnyaa.
16 Ajjtl'ee ch'aroahkat zheh gwats'an datthak cheegoohaanzhit.
17 AjitY'ee zhat chiitajj Greek gwich'in najj dinjii, Sosthenes oozhii,
gahtsit. Jews tr'igiinkhii zheh gwats'q' k'eedeegwaadhat niljj. Zhat
gwintl'oo giiyaghkhwaii gwaah'in. Googaa Gallio veenjit t'oohtii
t'oonchy'aa kwaa.

Paul K'iinjik Antioch Gwa'an Gwits'ee Hoozhii

18 Paul, Corinth kwaiik'it gwachoh gwizhit Jesus k'injigiighit
najj haa ninghyuk t'inchy'a'. Aiitl'ee zhat gwats'an Aquila,
va'at Priscilla najj haa Syria nahkat gwats'a' gahaajil.
Vit'eegwijyahchy'aa deeshi'yaa ajinya' ajj geh'an, Cenchreae
kwaiik'it chyy choh vee geeghaih goo'aii gwats'a' giheedaa
gwehkij daj', Paul diki' kal gwittsajj. 19Nijin Ephesus kwaiik'it
k'eegiidal daj', Jews naiij tr'igiinkhii zheh gwats'a' haazhii.
Izhik Jews najj ts'a' ginkhii. 20“Dzaa niighyuk diihaa dhindii,”
giiyahnyaa. Gaa aji gwik'it t'ii'in, geet'iindhan kwaa. 21“Gaa,
Vit'eegwijyahchy'aa ‘aij gwik'it t'asho'ya', shoonyaa ji', dzaa
nakhwats'eehihdyaa.” Paul gavahnyaa. Aijtl'ee izhik Ephesus
gwats'an tr'ihchoo haa gihleehaazhii. Gaa Aquila, va'at Priscilla
haa tth'aii hee zhat gaadii.

22Nijin Caesarea kwaiik'it k'idik daj', izhik gwats'an Jerusalem
gwats'a' haazhii, juu Jesus K'injigiighit naij datthak ts'a'
giheehkhyaa eenjit shoo niljj haa goovanli' oonjik. Aijjtl'ee Antioch
kwaiik'it gwachoh gwats'a' haazhii. 231zhik tyaa shriit'ahkhyuk
gwinch'j', tt'ee gihleehoozhii, Galatia nahkat ajjts'a' Phrygia
nahkat gwa'an neehidik. Izhik gwa'an juu Jesus k'injigiighit najj
datthak t'aih goots'an ahtsii, gwandaa Jesus k'injigiheeghit eenjit.

Dinjii Apollos Oozhii, Ephesus ts'a' Corinth
Kwaiik'it gwizhit T'inchy'aa Daj'

241zhik zhat daj' Jews ch'ihtak, dinjii Apollos oozhii, Ephesus
k'idik. Alexandria kwaiik'it gwachoh gwizhit vagoodlit Egypt
nahkat goo'aii. Lyaa dinjii gwinzii ginkhii niljj ts'a' Dehtty'aa
Choh tyaa haandaii. 25Lyaa K'eegwaadhat ky'aa gwinzii gooltin.
Giinkhii ts'a' ti'deegwidlii haa Jesus eech'gaahtan. Gaa John chyy
gwats'an ahtsii niljj nats'ahts'a' geech'gaahtan aii zhit gwizhrijh
gaandaii. 26Lyaa naajat kwaa ts'a' Jews najj tr'igiinkhii zheh
gwizhit gwaandak. Nijin Aquila, va'at Priscilla haa giiyiitth'ak
daj', digizheh gwits'ee giihitchjj. Ts'a' jidii Vit'eegwijyahchy'aa
eenjit gaandaii kwaa, aij datthak geegiiyyyttin. 27Ajjtl'ee Apollos,
Achaia (Greece) nahkat gwats'a' hoihshi!, yiindhan. Juu Jesus
k'injigiighit naii giiyeenjit dehtty'aa gadaantt'oo. Greece nahkat
Jesus k'injigiighit najj ts'a' adahaa yiheltsuu, nijin giveek'idik
ji', tyaa giiyeenjit shoo heelyaa eenjit. Nijin zhat k'idik daj', juu
Vit'eegwijyahchy'aa vich'eegoonzhrii k'iighai' Jesus k'injigiighit
naijj gwintl'oo goots'inya'. 28 Nijin Jews leji naij dinjii tanaadal
zheh gwizhit gwint'aii nihzheedagaan'ee daj', deenaa daj'
nats'ahts'a' Dehtty'aa Choh zhit gwadanakhwatl'oo ajj goots'a'
gwik'eech'eettii, aiizhit Jesus tyaa Christ niljj tee gwik'igaanjik
goovittsaij geh'an nats'ahts'a' giidii giheehkhyaa gaagiindaii kwaa.

Nijin Paul Ephesus Kwaiik'it gwizhit T'inchy'aa Daj'

19 1Apollos, Corinth kwaiik'it gwachoh gwizhit t'inchy'aa
gwiizhit, Paul zhat gwa'an nahkat kwaiik'it goodlii gwizhit
datthak gwitee neehidik. Ajjtl'ee Ephesus kwaiik'it k'idik. Izhik
Jesus k'injigiighit naji agwah'aji. 2“Nijin Jesus vik'injuhkhit
dhoodlit daj', nik'ee Ch'anky'aa Shroodiinyaa oodhoojik?” Paul
gavahnyaa.
“Ch'anky'aa Shroodiinyaa gwanlii ts'a' tag geenyjit tr'igwiitth'ak
kwaa t'iinyaa,” giiyahnyaa.
3“Aiji ji', nats'ahts'a' chyy nakhwats'an tr'ittsaji?” gavahnyaa.
“John vik'it chyy diits'an tr'ittsajj, adan chyy gwats'an ahtsii niljj
geech'gaahtan gwik'it t'igwiizhik?” giiyahnyaa.
4“John chyy gwats'an ilttsajj t'ee juu datr'agwaanduu gwats'an
an-neediil'ee najj eenjit t'oonchy'aa, ts'a' Israel gwich'in naijj juu

yataii k'eeheedik goo'aii goovahnyaa aii vik'injuhkhit, ajit'ee Jesus
oozhii t'inchy'aa.” Paul gavahnyaa.

5Nijin aii gwigwiitth'ak daj', Jesus oozhri' zhit, chyy goots'an
tr'ittsaii. 6Paul danli' haa gooki' k'aa naanjik. Ch'anky'aa
Shroodiinyaa goonjik ts'a' Vit'eegwijyahchy'aa eenjit giginkhii ts'a'
Ch'anky'aa Shroodiinyaa vikyaa haa giginkhii goovittsaii. 7Dinjii
12 aanchy'aa najj jyaa dinlik.

8Shreenanh tik gahkhyuk Paul Jews najij tr'igiinkhii zheh
gwits'eehidik. Izhik naajat kwaa ts'a' Vit'eegwijyahchy'aa viginjik
eenjit gavaa gwaandak, Vit'eegwijyahchy'aa Veegwinii'ee t'ee
li'deegwidlii t'igwinyaa nyaa ts'a' goots'a' ginkhii. 9Gaa goolat
naji tyaa gooki' dach'at ts'a' Jesus k'injirooghit, giindhan kwaa.
Dinjii leji andah Jesus vataji eenjit tr'agwaanduu eegiginkhii.
Aijts'a' Paul zhat gihteehoozhii. Adan chan ts'' gaa Jesus
k'injigiighit naij haa Tyrannus geech'gaghtan zheh goo'aii, ajj drin
gwiteegwagwaanchy'aa Paul zhat gwits'eehidik, ts'a' geech'oaahtan.
10Neegwiidhat neekwajj (2 years) gahkhyuk zhat jyaa dii'in. Ajj
geh'an Jews ts'g' Israel gwich'in niljj kwaa Asia nahkat gwich'ij naii
datthak K'eegwaadhat viginjik giitth'ak goovittsaii.

Sceva Vidinji' Najj Deegiizhik Geenjit

11Vit'eegwijyahchy'aa, Paul k'iighai' gwigwee'in jiintsii
gwinlejj t'ii'in. 12K'goneet'ajj aijts'a' diivat nint'aii haa Paul
gwitr'it t'agwah'in, izhik yit'aahchy'aa, ajj goondak ts'g' itts'ik
naij antl'eegiiyilii, aii haa ilts'ik najj itts'ik kwaa neegiilii. Dinjii
vizhit ch'anky'aa iizyy t'inchy'aa najj, googaa akhagavoonjik ts'a'
goots'an tr'ineediindhat. 13 Jews lat naijj zhit gwa'an kwaiik'it
gwitee neegihiidal ts'a' ch'anky'aa iizyy dinjii ts'an tr'igilii naji
K'eegwaadhat Jesus k'iighai' t'igii'in gwik'eegogwandaii. Aii
ch'anky'aa tr'aanduu naijj jyaa dagahnyaa, “Jesus vat'aii k'iighai',
juu Paul eech'Qaahtan voozhri' zhit, gwats'an tr'ohjyaa!” ginyaa.
14 Aji naijj t'ee Jews ndak khii giinkhih choh Sceva oozhii vidinji' 7
najj t'ii'in.

15Gaa dinjii vizhit ch'anky'aa iizyy jyaa gavahnyaa, “Jesus
vaashandaii. Ajjts'a' Paul chan vaashandaii. Gaa nakhwan ajj juu
t'ohchy'aa?”

16 Aji dinjii vizhit ch'anky'aa iizyy t'inchy'aa gook'aa haazhii.
Aijts'a' tyaa gwintl'oo chigiheendaa gwats'a' datthak gavaahkhwaii.

Aijts'a' chan gwintl'oo gookat dich'ilchaa. Ajjtl'ee tyaa gwintl'oo
googwiinjik ts'a' gwach'aa ch'aa haa giizheh gwats'an
cheegagihiljil. 17Jii Ephesus kwaiik'it gwizhit deegwiizhik ajj Jews
ts'a' Israel gwich'in niljj kwaa najj datthak geenjit gwigwiitth'ak
ts'a' tyaa gwintl'oo gaanjat nagaanaii. Ajj geh'an datthak
K'eegwaadhat Jesus deegihil'e' gaadlit. 18 Ajjtl'ee Jesus k'injigiighit
naij leii, dinjii najj andaa, gwehkij daj' tr'agwaanduu t'igee'ya' aii
datthak geegwagwaandak. 19Lejj nagwahtsj' naji nats'aa
nagwarahtsj' gwidehtty'aa gii'jii kwaii datthak gwizhrih nigiinlii
ts'a' giiyak'an. Aji dehtty'aa deegwahtsii veegoo'aii giihaatin daj'
$50,000 laraa ghoo (silver)” agwahtsii niljj.

20Dinjii gwandaa t'aanchy'aa
naji K'eegwaadhat viginjik
k'injigiinjik. Dinjii datthak tyaa
Vit'eegwijyahchy'aa viginjik
nint'aii tee gwik'igaanjik.

Ephesus Kwaiik'it gwizhit

21]Jii jyaa digwiizhik ajjtl'ee
Paul, Jerusalem gwits'ee
heedyaa gwehkijj Macedonia
ts'a' Achaia (Greece) nahkat
gwats'a' hinkhaii, Ch'anky'aa
Shroodiinyaa yahnyaa nindhan.
“Ts'a' Rome gwats'a' hihshyaa
gwizhrjh!” nyaa. 22 Ajjts'a’
~ dinjii neekwajj, Timothy ts'a'
7~ Erastus oozhii naij, dits'ii
A 0 1/ ? Macedonia nahkat gwats'a'

(Acts 19.19) goohil'e'. Jii dinjii najj khit

Vit'eegwijyahchy'aa gwitr'it

eenjit giits'inyaa. Gaa adan ajj tth'aii hee shriit'ahkhyuk Asia
nahkat gwizhit dhidii.

*19.19 Izhit gwanaa daj' drin ch'ihtak dinjii tr'agwah'in daj' (silver) laraa
ch'ihtak haa googwagookwat

Paul aji Jesus vataii eeginkhii gwigwiitth'ak geet'igiindhan
kwaa geh'an. 24Dinjii Demetrius oozhii, gwiizyy gwahtsii
geh'an. Ch'iitsii daagaij (silver) haa gwitr'it t'agwah'in niljj. Aji
haa tr'injaa goovit'eegwijyahchy'aa ch'ik'itiltsj' niljj, aii Artemis
oozhii, vakharigidiinjii zheh k'itiltsj' tsal kwaii aaghan. Aijj kwaii
tr'ookwat googwahtsii haa dinjii lejj naij yeenjit gwitr'it t'agwah'in
naijj tyaa laraa nitsii gahtsii. 25Ajj juu yeenjit gwitr'it t'agwah'in
najj datthak ts'a' geh'ok dinjii jyahts'a' gwitr'it t'agwah'in ts'a'
laraa gahtsii najj datthak khaihtan niinlii ts'a' goots'a' ginkhii,
tr'agwandaii. Ajj datthak gaakhwandaii. 26 Juk Paul noh'in. Nats'aa
oo'ok neehidik ts'a' ginkhii, aii veenjit gootth'ak. ‘Ch'ik'itiltsj'
dinjii yahtsii ajj Vit'eegwijyahchy'aa t'inchy'aa kwaa, nyaa. Aji
geh'an dinjii leij dzaa gwizhit ajits'a' khaiinjii Asia nahkat gwizhit
datthak giik'injiighit. 27Ajj tyaa gwiizyy. Duulee geh'an diigwitr'it
datthak ndaagwahaan'aj' gweheelyaa t'oonchy'aa. Aii gwizhrih
nakwaa, gaa duulee dinjii datthak chan diivit'eegwijyahchy'aa
Artemis vakharigidiinjii zheh gwihil'ee kwaa gweheelyaa. Juk Asia
nahkat ajjts'a' gah nankak gwich'in naiji datthak yits'a' khagidiinjii.
Duulee chan geedan t'ee akhagagooheenjyaa ts'a' ndaagwaan'aj'
gweheelyaa.” Demetrius gavahnyaa.

28Nijin jyaa dinyaa giiyiitth'ak daj', tyaa gwint'aii gook'ji goodlit ts'a'
gwint'aii gazhral haa jyaa ginyaa, “Diivit'eegwijyahchy'aa Artemis,
Ephesus gwizhit jiintsii niljj t'inchy'aa!” 29Khaiinjii juu zhat gwich'jj
neekwaij gavoozhri' Gaius, ts'a' Aristarchus najj Paul haa neegihii'oo.
Aii naji chan zhat t'iginchy'aa. Macedonia nahkat gwich'in naij giinlii.
Dinjii najj googahtsit ts'a" nijin dinjii najj khit nihtaa lineegaadal
deek'it gwintsii goo'aii, gopogwahkhan gwats'a' googehelchji. 30 Paul
izhik gwats'a' hoihshi', yiindhan, dinjii naji haa giheehkhyaa eenjit.
Gaa juu Jesus k'injigiighit naji zhat gwats'a' heekhaa geenjit gwats'a’
t'igilyahthan kwaa. 31 Ajjts'a' chan gah vijyaa lat najj, Asia nahkat
k'eedeegwaadhat najj ginlji, aji najj giits'a' nideech'idiin'aji. “Nijin
lineegaadal deek'it izhik gwats'a' hoonzhi' shro'!” giiyahnyaa. 321zhik
nihtigiighan, aij gwiizhik gazhral. Goolat najj ch'ihtak eenjit gazhral
ajits'a' goolat naji chan ch'adanh geenjit gazhral, goolat najj jaghaii

geh'an zhat datthak nihfaa tigiiljil, t'igii'in gaagiindaii kwaa. 33 Jews
naij dinjii Alexander oozhii, dinjii gwanlii najj ehdaa nagaahchijj Paul
deenyaa aji Jews najj t'inyaa kwaa goovaagwagwahaandak geenjit.
Ajitf'ee Alexander danli' haa zhee dahdaii, deegwagwahahtsai' kwaa
geenjit ts'a' goots'a' gahaakhee, jyaa dagoohaanjyaa geenyjit. 34Gaa
nijin dinjii datthak Alexander, Jews niljj giky'aanjik daj', datthak tyaa
khaihtok gwintl'oo gazhral, “Diivit'eegwijyahchy'aa Artemis, Ephesus
gwizhit jiintsii niljj t'inchy'aa!” ginyaa. Hours neekwajj gahkhyuk jyaa
t'iginyaq ts'a' gazhral.

35Gohch'it dinjii kwaiik'it gwachoh gwizhit nach'adant!'oo nilijj,
dinjii najj deegwahtsai' kwaa gwiltsaji. Aiitl'ee goots'a' gahaakhe',
“Ephesus gwich'in najj! Diikhwan Ephesus gwich'in najj tyaa
diivit'eegwijyahchy'aa Artemis vakharigidiinjii zheh tyaa gwinzii
gwik'eeraahtii. Ajits'a' kii vik'it teeyiltsj' zheekat gwats'an naanaii,
aii kwaii gwinzii k'eeraahtii. Nihky'aa dinjii datthak tyaa gaandaii.
36 Dinjii ch'ihtak tyaa, ti'deegwidlii kwaa heenjyaa goo'aii kwaa. Jii
geh'an, deegoohtsai' kwaa. Lyaa gwiizyy geenjit ninjich'ahohthat
ji', gwik'it t'akhwa'ya' shro'! 37Jii dinjii naji diivit'eegwijyahchy'aa
vakharigidiinjii zheh gwats'an ch'agan'jj kwaa. Aijts'a' chan
gwiizyy diivit'eegwijyahchy'aa eegiginkhii kwaa. Ajj googaa
nihk'it dzaa gwats'a' nagavohtii. 38 Nijin Demetrius ajj gah dinjii
yaa gwitr'it t'agwah'in najj dinjii ts'a' goorohkhyaa giindhan
ji', Ch'aroahkat Zheh gwats'a' gihee'al ts'a' dinjii najj haa
gwagwahaandak. Izhit t'ee juu t'iizhik gweheenjyaa. 39Gah
geeghaih ts'g' k'eegwiichy'aa geegihohkhyaa gookhwa'jj ji', nijin
dinjii tanaadal ajj ch'agoohaahkat geenjit ajj gwizhit t'akhwa'yaa
gwizhrih goo'aii. 40Jii juk drin deegwiizhit geh'an duulee Rome
k'eedeegwaadhat najj diikhwan goots'a' ninjich'atsarahthat
giheenjyaa t'oonchy'aa. Jii jyaa digwii'in gwit'eegwaahchy'aa kwaa,
ts'a' duuyeh jaghaii datthak t'igwii'in gwinzii goovaagwaraandak
t'oonchy'aa.” 41 Jyaa diinya' ti'ee, “Datthak nakhwazheh gwits'ee
khwajyaa!” gavahnyaa. Aiits'a' gwik'it t'igiizhik.

Nijin Paul Macedonia ajjts'a' Greece

Nankak gwats'a' Haazhii Daj'

2 O 1Nijin Ephesus gwich'in najj it'ee gwiizyy t'ineegidiinya'
kwaa daj', Paul juu Jesus k'injigiighit najj nihtaa
lineegahaadaa eenjit keeginkhe'. Ajitl'ee goots'a' ginkhe' goot'aii

nittsaij, ts'a' gavaa gwaandak, it'ee givihteeheehaa eenjit. Ajjtl'ee
izhik gwats'an Macedonia nahkat gwats'q' haazhii. 2Macedonia
nahkat gwizhit lejj Jesus k'injigiighit naii haa ginkhii. Jyahts'a'
chan goot'aii nittsajj. TH'ee izhik gwats'an Greece nahkat gwats'a'
haazhii. 31zhik shreenanh tik gahkhyuk t'inchy'aa. Ajjtl'ee
tr'ihchoo zhit heekhaa ts'a!, Syria nahkat gwats'a' heekhaa
eenjit. Gaa izhik Jews najj giihoondal giky'aanjik. Jii geh'an,
ch'ijuk ts'aji k'iinjik Macedonia nahkat ts'ajj neehoozhii. Ajjtl'ee
Philippi kwaiik'it k'idik. 4Pyrrhus vidinji' Sopater oozhii Berea
kwaiik'it gwats'an, Aristarchus, Secundus aji naij Thessalonica
kwaiik'it gwachoh gwats'an, Gaius, Derbe kwaiik'it gwats'an,
Timothy, Tychicus, Trophimus haa Asia nahkat gwats'an, jii Jesus
k'injigiighit najj Paul haa Syria nahkat gwats'a' gahaajil. 5Nijin
Philippi kwaiik'it k'eegiidal daj', shij, Luke ihtij, zhat t'ihchy'aa
izhik, geedan aji Paul shij haa diits'ii Troas kwaiik'it gwachoh
gwats'a' gahaajil. Izhik nidjjgol'in. 61zhik zhat tr'iilk'ij dahthee
ch'ara'aa googwahtsii gwizhit tyhchy'aa naatuu kwaa gihee'aa
gehdaa tr'agwaheedhaa gwats'a'. Aijjtl'ee drin 5 gahkhyuk
tr'ihchoo haa Troas gwats'a' tr'iinjil. Izhik zhat diichaa naij diikii
gwats'a' haajil najj neeraa'in. Drin k'ideetit ch'ihtak zhat tr'aak'j".
Khaiinkqog Paul Troas Kwaiik'it Gwachoh Ninidii

7Nijin drin zhit juu
Jesus k'injigiighit naii
nihtaa tineegiljil daj'.
Izhik ninjigwadhat
neegQonjii gwiizhik
Paul geegavaahtan.
Zhat gehdaa drin
gihteeheedyaa eenjit
tohtl'an gwats'a'
datthak neech'igiinkhee.
8Ch'iyeedak zheh gwanlii
izhik gwizhit tigiiljil.
Izhik tyaa khwaiidaak'a'
leii gahdrii. 91zhik tsyaa
ch'ihtak, Eutychus oozhii,
vinjyaa'yaa kat doodii. (Acts 20.9)

byaa vaatr'iyulchij', Paul tyaa ninghyuk gwaandak geh'an. Ajitl'ee
naachjj ts'a' neet'aanaji. Nankak nat'aanaij. Ajjtl'ee giits'a' ch'iinjil
ts'a' ndak giiyuunjik, gaa ch'adaj' hee niindhat tee. 10Gaa Paul
chan yits'a' chiinzhii. Yits'a' nikiigwiintthaii ts'a' yineedhinjik.
“Tr'agohdii kwaa, tth'aii hee gwandaii t'inchy'aa!” Paul gavahnyaa.
11 Ajjtl'ee Paul chan hee nidineezhii. Lyhchy'aa teelnaii, ti'ee yin'al.
Aijtl'ee vanh k'ach'aha'aii gwats'a' datthak nich'igijnkhee. Ajitl'ee
gihleehoozhii. 12 Ajj tsyaa gwinzii gwandaii ts'a' giizheh gwits'ee
gihilchii, aii geh'an dinjii datthak tyaa gooveenjit gwinzii ts'a' shoo
ginlii.

Nijin Troas Kwaiik'it Gwats'an Miletus
Kwaiik'it Gwats'arahaajil Daj'

13“Shji, aji nankak ts'aji Assos kwaiik'it gwats'a' hihshyaa. Izhik
tr'ihchoo zhit hihshyaa,” Paul diinahnyaa. Jii geh'an, diikhwan aji
tr'ihchoo zhit tr'iinjil. Ajj haa Assos kwaiik'it gwats'a' tr'ahaajil.
14Nijin izhik neeraa'in daj', adan t'ee diinaa tr'ihchoo zhinzhii ts'a'
Mitylene kwaiik'it gwachoh gwats'a' tr'ahaajil. 151zhik gwats'an
tr'ihchoo haa tr'ahaajil daj', gehdaa drin Chios njuu ehgoo tr'aajil.
Aijjtl'ee gehdaa drin Samos njuu k'eeriidal. Gehdaa drin Miletus
kwaiik'it k'eeriidal. 16 Paul, Asia nahkat zhyaa dhidii gitr'ii'ee
geh'an Ephesus gehgoo tr'ihchoo hahtaa nindhan, Jerusalem khan
gwats'a' hoihshi' nindhan gwik'it gwanlii ji' Jews naji ch'ara'aa
gwagwabhtsii Pentecost gwagwahnyaa izhik oihdi' nindhan.

Paul, Ephesus Kwaiik'it Gihleehidii Daj' Ch'anjaa Gwik'injiighit
Kih Dilk'ii Najj “Vit'eegwijyahchy'aa Nakhwaa Oolj',” Ahnyaa

17Nijin Miletus kwaiik'it gwizhit Paul t'inchy'aa daj', izhik
gwats'an ch'anjaa gwik'injiighit kih dilk'ii naii Jesus k'injigiighit
naji Ephesus kwaiik'it gwizhit najj ts'a' nideech'idiin'aij. Izhit
jyaa dagavahnyaa, “Dzaa shats'a' hohjyaa, shahqoh'yaa eenjit,”
gavahnyaa. 18 Ajjtl'ee zhat k'eegiidal daj', goots'a' ginkhii, “Nijin
tr'ookit drin Asia nahkat k'eiindik daj' gwats'an juk gwats'a'
deeshi'ya' datthak gaakhwandaii. 19Nijin gwehkijj khit nakhwaa
t'ihchy'aa daj' K'eegwaadhat vigwitr'it t'agwal'in. Ajjts'a' chan
khazhak t'ihchy'aa. Nijin dinjii Jesus k'injigiighit kwaa khyy' gilii
daj', geenjit gaa ihtree. Nijin Jews najj dootkhwaa shagoonyaa daj',
lyaa geenjit khaiinjich'ashadhat. Ajj datthak gaakhwandaii. 20Nijin

The New Testament in Gwich'in of USA, 1st ed., © 2013, Wycliffe Bible Translators, Inc.



Acts 20 417

shii zhrih nakhwazheh gwizhit geenakhwaattan ts'a' tineeriidal
izhik chan geenakhwaattan ts'a' k'eegwiichy'aa datthak geenjit
nakhwats'y' giihkhii gjj nakhwats'igweheenjyaa ji' geenjit. Ch'ihtak
gaa nakhwats'j' k'iinjik oihta' kwaa. Ajj chan gaakhwandaii.
21 Jews ajits'a' Jews niljj kwaa najj deekhwa'yaa geenjit jyaa
danakhwaihnyaa, “Nakhwatr'agwaanduu gwats'an tihts'eedog'ee
ts'a' Vit'eegwijyahchy'aa vats'a' needgg'ee. K'eegwaadhat Jesus
vik'injuhkhit!” jyaa nakhwaiinyq'. 22 Juk Jerusalem gwats'a’
hihshii, ‘zhat gwats'a' hinkhaii,” Ch'anky'aa Shroodiinyaa
shahnyaa geh'an. Zhat ji' jidii shats'a' deegweheenjyaa
gaashandaii kwaa. 23Zhat zhee gwaazhrajj nasharahahchyaa.
bLyaa gwintl'oo khaiinjich'ihiishadhat. Ajj zhrjh tyaa gaashandaii.
Zhik gwa'an kwaiik'it gwachoh datthak gwitee neehihdik daj',
khit Ch'anky'aa Shroodiinyaq k'iighai' shats'a' giginkhii, chy'aa
gwik'it gweheelyaa gaashandaii. 24Gaa ajj geenjit tyaa naljat
kwaa. Shigiitkhwajij ji' googaa, tyaa geenjit tr'igwihdii kwaa.
Jidii gwitr'it t'ihishi'yaa K'eegwaadhat Jesus shats'an gwittsajj.
Aij datthak gihihdal gwizhrjh geenjit ninjich'ihthat. Jidii
dinjii ts'q' gwik'it t'ihiinjyaa sheegoo'aii zhrjh gwik'it t'ihnyaa.
“Nakhwan ts'y' Vit'eegwijyahchy'aa viginjik k'injiighit naii
datthak ts'a' nakhwatr'agwaanduu gwats'an neenakhwahahshii
dich'eegoonzhrij k'iighai',” nyaa chy'ah jii t'ee shigwitr'it t'al'in
t'oonchy'aa.

25“Nakhwatee datthak neehihdik ts'a' Vit'eegwijyahchy'aa
Veegwinii'ee geenjit nakhwaagwaldak daj'. Juk gwats'an
nakhwatee ch'ihtee gaa jii nankak neeshahag'yaa kwaa
gaashandaii. 26 Jii geh'an jyaa danakhwaihnyaa. Nakhwatee
ch'ihtee Jesus k'injigiighit kwaa ts'a' vaatr'igweendaii ji', shji
sheh'an t'igweheechy'aa kwaa t'oonchy'aa. 27Vit'eegwijyahchy'aa
deenyaa k'eegwiichy'aa gwatsal gaa gwitee gineedhaldee kwaa,
ts'a' aij datthak geenjit nakhwaagwaaldak. 28 Ajjts'a' gwinzii
adak'gontii, gah ts'a' chan juu Jesus k'injigiighit naij datthak
gwinzii gook'gohtii, divii k'aghtii didivii k'aghtii gwik'it t'ohchy'aa.
Ch'anky'aa Shroodiinyaa jyahts'a' gook'eehohtyaa nakhwittsaji
geh'an. Nijin Jesus Christ tr'iitkhwaij daj', Vit'eegwijyahchy'aa
khai' vigii vadaa haa gootr'agwaanduu gwats'an neegoovoiinkwat
geh'an. 29Dzag gihteehoiizhii t'ee, dinjii nakhwatee heedaa.
Oots'it haa nakhwaa gwagwahaandak, Jesus k'injohkhit kwaa

nakhwagahahtsyaa geenjit. Aii gaashandaii. Aji dinjii naji
chan zhoh naatl'ii k'it t'igiheechy'aa ts'a' divii tee giheedaa.
Aijts'a' googiheeghaa. 30Lyaa nakhwatee gwats'an dinjii lat najj
gahoots'it haa juu Jesus k'injigiighit najj googaa gootaji heedaa
gwagwahahtsyaa. 31Jii geh'an tyaa gwak'gohtii. Neegwiidhat tik
(3 years) gahkhyuk datthak drin, too haa geenakhwaattan. Ajj gah
chan nakhwan nakhweh'an gwintl'oo ihtree. Izhik ganoondaii.

32“Ajijts'a' juk Vit'eegwijyahchy'aa vanli' zhit ninakhwahihtyaa
ts'a' Vich'eegoonzhrii zhit nakhwak'gohti'. Gwik'iighai'
nakhwagwik'injigwiighit niint'aii heelyaa ts'a’' jidii
Vit'eegwijyahchy'aa nakhweenjit gwii'ij ajj gwats'a' k'eegohoodhat
gwats'a' datthak. 33 Ajj gahkhyuk dinjii ts'an laraa daatsik (gold),
ch'iitsii daagaji (silver), aijts'a' gwach'aa haa yii'ya' kwaa. 34Khit
gwitr'it t'agwatl'in. Aii haa shijj ts'a' shaa neehiidal najj haa
vakwan tr'agwandaii. Ajj tyaa gaakhwandaii. 35Jyahts'a' dishi'in
gwik'eenakhwaattii nakhwan t'ee nats'ahts'a' deekhwa'yaa ts'a'
juu gwat'aahchy'aa neeshraahchy'aa najj ts'ahohnjyaa geenjit.
‘Dinjii ts'a' gwinzii t'igwii'in daj', diits'a' gwinzii t'igii'in aji andaa
gashoorahtijj.” K'eegwaadhat Jesus jyaa dinyaa. Aii ganoondaii.”
Paul Ephesus kwaiik'it gwats'an ch'anjaa najj ahnyaa.

36Nijin goots'a' ginkhe' t'ee, datthak gavaa nikiigwiintthaii ts'g'
nihtaa khagigideedi'. 37Ajjtl'ee datthak gitree, aij haa giineedhinjik
ts'a' giiyaanhts'u', t'ee “Vit'eegwijyahchy'aa naa oolj'!” giiyahnyaa.
38 Gwehkij daj' Paul, “Chan ch'ihlok jii nankak neeshahqq'yaa
kwaa!” gavahnyaa. Aji geh'an tyaa gwintl'oo tr'igwigwidii. Ajjtl'ee
nijin tr'ihchoo dhitin, izhik gwats'a' giiyaa haajil.

Paul Jerusalem gwats'a' Haazhii

2 1 1Datthak “Vit'eegwijyahchy'aa nakhwaa oolj'"!” gooraiinya'.
Ajjtl'ee tr'ihchoo zhit tr'iinjil ts'g' tr'ahaajil. Izhik gwats'an
Cos njuu ts'a' k'igwaa'ee neeriinjil. Gehdaa drin Rhodes njuu kat
k'eeriidal. Izhik gwats'an Patara kwaiik'it gwats'a' tr'ahaajil. 2Nijin
zhat k'eeriidal daj', ch'izhii tr'ihchoo Phoenicia nahkat gwats'a'
alaa, aij zhit tr'iinjil ts'a', izhik gihteerahoojil. 3Nijin Cyprus
njuu tr'aah'in daj', shriits'ajj ts'aji vehgooraajil, ts'a' Syria nahkat
tr'ihchoo haa k'eeriidal. Izhik Tyre kwaiik'it goo'aii k'eeriidal, aji
tr'ihchoo izhik vizhit deegwareheelyaa goo'aii geenjit. 41zhik
gwik'injiighit naji goovankeegwarah'in ts'a' googwarah'ajj ts'a'

drin k'ideetit ch'ihtak (one week) gahkhyuk gavaa t'igwinchy'a".
Ch'anky'aa Shroodiinyaq vat'aii k'iighai' Paul, Jerusalem gwits'ee
noohzhi' shrQ' agahnyaa. 5Nijin drin k'ideetit ch'ihtak gavaatr'aak'i'
gehgoo goodhat daj', geedan ajits'a' goo'at, googii naji haa chyy
choh vee teeghaii gwats'a' danaa gahaajil. Izhik nikiigwiriintthaii
ts'a' datthak khadigireedi'. 6 “Vit'eegwijyahchy'aa nakhwaa oolj"”
nihlaraiinya'. Tt'ee tr'ihchoo zhit neeriinjil. Ajjts'a' geedan t'ee
digizheh gwits'ee goohoojil.

7Ajits'a' zhat gihleerahoojil Tyre gwats'an Ptolemais kwaiik'it
gwats'a' tr'eelaa ts'a' k'eeriidal. Izhik chan gwik'injiighit naji
shoo tr'iilii haa goovanli' tr'oonjik ts'a' drin ch'ihtak gavaa
tr'aak'ij'. 8 Gehdaa drin chan neerahoojil. Ajjts'a' Caesarea
kwaiik'it k'eeriidal. Izhik Philip vaa vizheh tr'igwinch'j'. Adan
t'ee khit Jesus eenjit Gwandak Nizjj eegwaandak niljj. Dinjii 7
gwehkij dai', Jerusalem gwizhit vagwariitkij, aij najj tee gwats'an
ch'ihtak niljj. 9Vichi' doo naijj giveeriilk'ii kwaa najj di'jj. Geedan
t'ee Vit'eegwijyahchy'aa viginjik eegwaandak giinlii. 10Drin
shriit'agwaanchy'aa zhat t'oonchy'aa gwiizhit Judea nahkat
gwats'an dinjii, Agabus oozhii, k'idik. Vit'eegwijyahchy'aa Eenjit
Ginkhii niljj najj tee gwats'an ch'ihtee niljj. 11 Ajj diineek'idik ts'a".
Paul tthah dazhrak tf'an gilchaa Agabus yats'an tr'iinlii. Aijitl'ee
danli', ts'a' dakwai' haa yaa tl'andich'itlchaa. “Jerusalem gwizhit
Jews najj nanli', ts'q' nakwai' haa jyahts'a' tt'andich'igahahchaa.
Ajitl'ee Israel gwich'in niljj kwaa najj antl'eenagahahchyaa
t'igiinchy'aa. Ch'anky'aa Shroodiinyaa shaagwaandak.” Paul
ahnyaa.

12Njjin diikhwan dinjii najj tr'inlii tr'igwiitth'ak daj', “chan
Jerusalem gwits'ee hoonizhi' shrq'!” vats'a' tr'iik'it ts'a'
t'avarahnyaa. 13“Jaghaii ohtree ts'a' shidrii zhit tr'igwidii
shats'an ohtsii? K'eegwaadhat Jesus veenjit, Jerusalem gwizhit
nashaghwaarehee'aa ts'a' sharahaahkhwaa ji' googaa geenjit
tr'iilejj ihtii t'oonchy'aa!” Paul diinahnyaa.

14tyaa Jerusalem gwats'a', heekhaa kwaa tr'ihiltsajj gaa,
gwiizyy, ts'a', “K'eegwaadhat deeyiindhan gwik'it gooli'!”
varaiinya'.

15 Ajjtl'ee shriit'ahkhyuk zhat tr'aak'j'. Ajjtl'ee diigwadal datthak,
tr'iheedaa geenjit nizjj tr'ittsaji. Aiitt'ee Jerusalem gwats'a'
tr'ahaajil. 16 Caesarea gwats'an Jesus k'injigiighit lat najj chan

diihaa gahaajil. Dinjii, Mnason oozhii, vizheh gwats'a' diigahaadlii
zhat gwireheechy'aa geenjit. Cyprus njuu kat gwats'an niljj. Lyaa
ninghyuk adan t'ee Jesus K'injigiighit nilijj. Aii vaa tr'igwich'jj.

Nijin Paul James Eenihkhee Daj'

17Nijin Jerusalem k'eeriidal daj', zhat Jesus k'injigiighit najj tyaa
diigaah'in, gooveenjit gwinzii. 18 Gehdaa drin Paul James haah'yaa
gwats'a' vaa tr'ahaajil. Izhik juu Jesus k'injigiighit naij datthak ts'a'
ch'anjaa gwik'injiighit kjh dilk'ii nihtaa tigiiljil. 19Paul goovah'in
shoo niljj haa goovanli' oonjik. Ajjtl'ee Israel gwich'in niljj kwaa
naijj jidii geegoovottin gwik'iighai' Vit'eegwijyahchy'aa dee'ya',
datthak geenjit gavaa gwaandak.

20Nijin giiyiitth'ak daj', datthak Vit'eegwijyahchy'aa deegihiil'ee.
Aiitl'ee giits'a' ginkhii, “Diichaa, dzaa tyaa gwintl'oo Jews leji
naiji Jesus k'injigiighit dhidlit. Ajj gaanandaii. ‘Nats'aa Moses
deegwehee'yaa, diinahnyaa, aji dinjii datthak gwik'it t'ihee'yaa goo'aii,’
ginyaa, tr'igwiitth'ak. 21Lyaa Jews naji datthak Israel gwich'in niljj
kwaa nahkat dilk'ii najj jyahts'a' eech'oaahtan nagahnyaa, ‘Moses
va-law k'it gwigweheendaii gishrigwaahchy'aa kwaa,” gavaiinyq'. Aii
gaa chan jyaa dagavaiinya', ‘Digigii naji tthaj' kat khangwagwahaht'ii
ts'a' googwagwahaahkyaa, ajjts'a' chan Jews naii dee'in ajj gwik'it
t'akhwa'in gwat'oohchy'aa kwaa,” gavaiinyg'. Aji datthak neenjit
gwiriitth'ak t'oonchy'aa. 22Nijin dzaa k'indik gwigwiitth'ak ji'
nats'aa deegwehee'yaa? 23 Nats'ahts'' deehini'yaa, narahnyaa,
gwik'it t'ini'in ji', tyaa gweheezyaa. Juk dzaa diitee dinjii dog naij
Vit'eegwijyahchy'aa ts'a' neech'idigiin'aij chy'aa. Aii jidii eenjit
ts'a' gavaa shroodiinyaq adantsii ts'a' giit'aahchy'aa datthak eenjit
goiinkwat ajjtl'ee digiki' kal gwagwahahtsyaa gwizhrih. Jii kwaii
gwik'iighai' juu najj datthak, oots'it kwaa haa neegiginkhii t'igwinyaa
ts'a' Moses va-law k'it gwiindaii t'ini'in naagiheendaii. 25Ch'adaj'
hee Israel gwich'in niljj kwaa najj Jesus k'injigiighit dhidlit najj, ts'a'
dehtty'aa naraahtsuu. Izhit jyaa dagooraiinyg'. Ch'ik'itiltsj' ts'a' shih
vadaa anrahtsii kwaa, ajj kwaii gihee'aa kwaa. Aji gaa tr'injaa eegaadii,
aii zhrih haa giheechyaa goo'aii,” jii datthak Paul jyaa gavahnyaa.

26 Ajitl'ee Paul dinjii dQo naii oonjik ts'a' gehdaa drin gavaa
shroodiinyaa idiiltsaij. Aiitt'ee Kharigidiinjii Zheh gwizhit

nahkat gwats'an Kharigidiinjii Zheh gwizhit Paul gaah'in. Aiits'a’
gwintl'oo gazhral haa, dinjii naij shoo niljj kwaa ginghan. Ajitl'ee
Paul gaahtsit, 28ts'g' gazhral haa jyaa diginyaa, “Israel Gwich'in
najj diits'ohnyaa! Jii dinjii t'ee nihky'aa datthak neehidik ts'a' Jews
najj ts'a' Moses va-law ts'a' Diikharigidiinjii zheh haa gwinehts'j'
geech'oaahtan, aijjts'a' juk dzaa Diikharigidiinjii zheh gwizhit
Israel gwich'in niljj kwaa najj nihdeiinlii, jyahts'a' shroodiinyaa
kwaa gwahtsii t'ii'in.” 29 Jerusalem gwizhit dinjii, Trophimus
oozhii, Paul haa gaah'in. Ephesus kwaiik'it gwachoh gwats'an
Israel gwich'in niljj kwaa niljj. Paul Kharigidiinjii Zheh gwizhit
nihdeeyaahchjj, giiyuunyaa. Ajj geh'an tyaa gwintl'oo gazhral.
Gaa Paul gwizhit nihdeeyaahchjj kwaa.

30Kwaiik'it gwachoh gwizhit juu najj datthak deegwii'in
gaagiindaii kwaa ts'g' khaihtan nagalgahjil, izhik Paul
gaahtsit ts'g' chigiihaatsik. Googwahkhan Kharigidiinjii Zheh
gindeiinvyaa gits'ooghaii gineegidiintin. 31 Ajjts'a' githaahkhwaa
gwik'eegwagwandaii. Gaa dinjii lat najj zhat Roman niveet'ah'in
kih dhidii choh ts'a' galgihitjil. “Dinjii datthak Jerusalem gwizhit
nihtiighan!” giiyahnyaa. 32Khants'a' vats'aij k'eedeegwaadhat dhidii
aiits'a' niveet'ah'in lat najj oonjik. Ajj haa zhat dinjii nihtiighan,
gwats'a' gahaajil. Nijin dinjii najj niveet'ah'in nigiil'in daj', Paul
gaahkhwajj akhagagoonyaa. 33 Roman niveet'ah'in kijh dhidii aji
Paul ts'q' haazhii ts'a' yuunjik ts'a' niveet'ah'in najj ch'iitsii tty'ah
neekwajj haa naghwaagiiyin'aij, aiitl'ee goovahkat, “Jii juu dinjii
t'inchy'aa? Nats'ahts'a' deezhik?” dinjii naji ahnyaa. 34Gaa dinjii
datthak gwintl'oo gazhral ts'a' nihtee'ijuk t'iginyaa. Aii geh'an
niveet'ah'in kjh dhidii choh deegwiizhik t'igwinyaq, gaandaii kwaa.
Ts'a' “Niveet'ah'in zheh gwats'a' hohchjj!” diniveet'ah'in naji ahnyaa.
35Nijin niveet'ah'in zheh gwats'a' deeriltajj, izhik nigiinjil daj', dinjii
naji “Tr'oonjii!” giiyuunyaa eenjit gwits'i' dehthat hee giiyahchyaa.
36 Datthak khaihtan nigijyaa, giihoondal gwik'eegwagwandaii eenjit,
“Dohkhwajj!” gwintt'oo gazhral haa ginyaa.

Paul Ideenjit Ginkhii

kih dhidii choh ts'a' khagiinkhee, “Nik'ee duulee gwintsal naa
giihkhii?” yahnyaa.

“Greek ky'aa ginkhii?” Paul ahnyaa. 38“Ajj Egypt gwats'an dinjii ch'ihlee
ch'adaj' gwanaa, nihtireheeghaa eenjit dinjii lat najj khaihtan niinlii.
Ajjtl'ee niveet'ah'in 4000 oonjik ts'a' nijin nangwinjir gwa'an gwats'a'
goohaadlii. Ajj nan inlii kwaa lee, t'inchy'aa?” Paul ahnyaa.39“Jews ihtij.
Tarsus kwaiik'it gwachoh gwizhit shagoodlit, Cilicia nahkat gwizhit. Aji
nahkat kwaiik'it ch'andaa t'agwahtsii gwihil'ee, goo'aii izhik gwizhit.
Ajits'a' juk tyaa dinjii najj haa goiihkhyaa, nihthan,” jyaa Paul yahnyaa.

40“Akwat khan goots'' ginkhii,” niveet'ah'in choh kijh dhidii
yahnyaa. Aijts'a' Paul geeriltajj gwakat k'iidaa nadhat ts'a' dinjii
najj ts'a' danli' haa needahdaii, deegweheentsai' kwaa eenjit.
Ajitf'ee nijin deegwintsai' kwaa goodlit daj', khai' googinjik, Jews
ginjik t'ee Hebrew niljj aji haa goots'a' ginkhii.
2 2 1“Shalak najj, dzaa nakhwandaa ideenjit gihihkhyaa, gwinzii

shoodQohk'jj!” gavahnyaa. 2Nijin khai' googinjik Jews najj ky'aa

Hebrew, goots'a' ginkhii daj', gwandaa deegwagwahtsai' kwaa goodlit.

3“Shjj, Jew ihtjj. Tarsus kwaiik'it gwachoh gwizhit shagoodlit,
Cilicia nahkat gwizhit. Ajjts'a' dzaa Jerusalem gwizhit dink'iindhat.
Geech'gaahtan, Gamaliel oozhii, geeshoottin. Diitsii najj ky'aa Law
eeshoottin. Lyaa khit Vit'eegwijyahchy'aa eenjit gwitr'it t'agwaat'in ihtij,
nats'ahts'a' juk dzaa Vit'eegwijyahchy'aa eenjit gwitr'it t'agoh'in htjj
gwik'it t'ishi'in. 4Gwehkij daj' juu dinjii, tr'injaa haa Jesus k'injigiighit
najj taij neehihdik. Ajits'a' gooteegwaliii ts'a' zhee gwaazhrajj
nineegavalzhik. Nagooghit gaa gavoihnyaa. 5Ndak khii giinkhih choh
ajjts'a' ch'anjaa nakhwats'a' k'eedeegwaadhat najj, tyaa oihts'it kwaa
t'ihnyaa, geenjit nakhwaa gwagwahaandak. Damascus kwaiik'it gwachoh
gwizhit Jews nakhwalak najj dilk'ii dehtty'aa sheenagaahtsuu. Ajj haa
zhat gwats'a' hoiizhii, zhat juu Jesus k'injigiighit najj tee gwahaatdal
eenjit ts'a' dzaa Jerusalem gwits'ee goohihtyaa, ts'a' googwarahaahshii
eenjit.”

Paul Nijin Daj', Ch'ijuk T'iizhik Eegavaagwaandak

6“Nijin Damascus kwaiik'it gwats'a' ihshyaa daj, it'ee ninghit
kwaa gwats'q' niizhii. Drintl'an gehdaa tr'igwiindhat gwiizhik

khanhee aadrii haa yeedaa gwats'an shach'aadrii nagwaanaij.
7Ajitl'ee taii gwinjik nankak neet'aalnajj. Gwiizhik gwideezhuh
shats'y' ginkhii dihtth'ak. ‘Saul, Saul, jaghaii dee shagwahaahshii
eenjit shatajj neehindik?’ gwideezhuh shahnyaa. 8 Juu inlii?’
jihnyaa. ‘Shij t'ee Jesus Nazareth kwaiik'it gwats'an, aji
vagwahaahshii eenjit vatajj neehindik, aij t'ihchy'aa,” gwideezhuh
shahnyaa. 9Juu shaa adaa naij geedan t'ee aadrii ch'ahndit
gaah'ya', gaa ajj shats'a' ginkhii deezhuh giitth'ak kwaa. 10Ajjtl'ee
‘Shik'eegwaadhat, nats'ahts'a' deehishi'yaa?’ jihnyaa. ‘Ndak
nininjii, Damascus kwaiik'it gwizhit nihdeiinkhaii. Izhik dinjii
k'eegwiichy'aa datthak Vit'eegwijyahchy'aa doo'ya', noonyaa
geenjit naagwahaandak,” jyaa K'eegwaadhat shahnyaa. 11 Aadrii
ch'ahndit nint'aii naat'ya' geh'an shandee kwaa nagwaanaij. Jii
geh'an juu shaa neehiidal naijj shanli' goonta' ts'a' Damascus
gwizhit nihdeeshigiin'ak.

12“Dinjii, Ananias oozhii, zhat gwich'ij. Lyaa dinjii dii-law
k'eegwahthat niljj. Jews najj zhat Damascus kwaiik'it gwachoh
gwizhit gwich'ij najj tyaa gwintt'oo giiyihil'ee. 13Nijin gwihch'jj
izhik gwats'a' haazhii. Ajjts'a' sheeghaii nadhat. ‘Shachaa Saul, juk
chan gwaah'in neeniljj,” shahnyaa. Googwahkhan shaagweech'in
nagwaanaij ts'a' nal'in. 14‘Vit'eegwijyahchy'aa nakhwatsijj
najj yeenii giits'a' khagideedi' chy'aa ajj k'eegwiichy'aa geh'an
nigwiitkij, Nats'ahts'a' doo'ya', noonyaa gaanahandaii eenjit
nigwiitkjj. Vidinji' Vit'eegwijyahchy'aa doo'ya' yuunyaa khit
gwik'it t'ii'in nats'a' ginkhii oohaahky'aa ts'a' hagh'yaa eenjit. 15 Jii
deenizhik aij dinjii leji naji andaa nihindhat ts'a' geegwahaandak
eenjit t'igwiizhik t'oonchy'aa. Aij gaa jidii gwaah'ya' ajjts'a’
gwiintth'ak gavaagwahandak eenjit. 16 Juk jidii eenjit tth'aii
nagoorahaa'yaa? Ndak nininjii ts'a' chyy nats'an tr'ahtsii.
K'eegwaadhat Jesus natr'agwaanduu oo'an gweheelyaa eenjit
vats'q' khadigiinjii,” jyaa Ananias shahnyaa.

Nijin K'eegwaadhat “Paul Israel Gwich'in Nilji Kwaa
Najj ts'a' Hinkhaii,” Ahnyaa, Yeegwahaandak Eenjit
17°Jii dzaa Jerusalem kwaiik'it k'iinjik k'inidik daj',
Kharigidiinjii Zheh khadigihihjyaa eenjit gwats'a' hoiizhii. Izhik
khagidihjii gwiizhik gineiinlyaa k'it t'ihchy'aa haa gwaat'in.
18]zhit gwizhit K'eegwaadhat nalt'in, ‘Khadhanchj' ts'a' khan

Jerusalem gihteehindii, dzaa gwizhit dinjii naji sheenjit gavaa
gwandak ji', gaa gwik'injigeheeghit kwaa t'oonchy'aa,” shahnyaa.
19‘K'eegwaadhat, ch'adaj' gwanaa izhik gwa'an kwaiik'it gwitee
neehihdik ts'a' Jews najj tr'igiinkhii zheh gwizhit leji nik'injigiighit
najj teegwatjii. Ajitt'ee gwintl'oo gavaatkhwajj ajits'a' zhee
gwaazhraijj nineegavalzhik gaagiindaii t'oonchy'aa. 20Nijin dinjii
neegwaandak niljj, Stephen oozhii, tr'iitkhwaii daj', shii chan
geeghaih nihthat ts'a' noodhal'in. Lyaa gwinzii t'igwii'in, nihthan.
Ajj juu yiitkhwaij naji googwach'aa geeghaih gwiizhik k'aattii.
21K'eegwaadhat jyaa shahnyaa, ‘Khan hinkhaii. Lyaa ninghit Israel
gwich'in niljj (gentiles) kwaa najj tee gwats'a' nanahatchyaa,
shahnyaa.” Paul jyaa dagavahnyaa ts'a' gavaa gwaandak.

22Dinjii datthak tyaa gwinzii Paul goots'a' ginkhii gootk'jj.

Gaa nijin Israel gwich'in niljj kwaa najj eeginkhii daj', datthak
ch'agootk'ii kwaa nagaanaii ts'a' gazhral, “Gihteehohchjj dohkhwaii.
byaa gwahkwaa dinjii jii k'it t'inchy'aa najj gwandaii!” ginyaa ts'a'
gazhral. 23Nihk'it gazhral ts'a' digi'ik haa oodak nagahdaii ajjts'a’
hyh zhet'angahtl'ak, tyaa shoo ginlii kwaa ts'ajj t'igii'in. 24 Nijin
niveet'ah'in kjh dhidii choh gwaah'in daj', diniveet'ah'in najj ts'a'
azhral, “Niveet'ah'in zheh nihdohchij ajits'a' viitrii haa ohtrii. Duulee
jaghaii Jews najj giiyeenjit azhral diinaa gwahaandak!” gavahnyaa.
25Nijin giiyahahtrii eenjit digiiyilchaa daj', ti'ee veeghaii niveet'ah'in
kih dhidii tsal nadhat aji t'ahnyaa, “Roman gwa-law zhit, Roman
gwats'an inlii ji' tth'aii hee ch'aroahkat zheh gwizhit naraahkat kwaa
gwiizhit duuyeh narahtrii goo'aii gwinyaag lee t'oonchy'aa?”

26 Nijin gwiitth'ak daj', niveet'ah'in choh kjh dhidii ts'a’
haazhii, “Deeni'in t'ini'in? Jii dinjii Roman nilij nyaa vaanandaii?”
niveet'ah'in kjh dhidii tsal yahnyaa.

27 Ajitl'ee niveet'ah'in kjh dhidii choh Paul ts'g' niinzhii, “Nan
lee Roman inlii?” Paul ahnyaa.

“Aaha', Roman ihtjj t'ihchy'aa.” Paul yahnyaa.

28“Gwintt'oo goiihkwat ts'a' Roman gwich'in dhiidlit,”
niveet'ah'in Paul ahnyaa. “Gaa shij ajj Roman gwich'in ihtii, shiti'
Roman gwich'in niljj geh'an.” Paul yahnyaa.

29 Ajitl'ee ajj dinjii geeghaih niilzhii najj Paul gahahtrii gaa
ch'ijuk ts'aji gwagwaah'in ts'a' giiyiiteehoojil. Niveet'ah'in kjh
dhidii choh gaa yiiteehoozhii, Roman niljj yiky'anjik geh'an.
Tr'ahahtrii eenjit, ch'iitsii tty'ah haa dihilchaa, geh'an naajat.

(Acts 22.25)

Nijin Paul Jews Ch'anjaa K'eedeegwaadhat
Naji Ehdaa Nadhat Daj'

30Niveet'ah'in choh kjh dhidii, tyaa Jews naiji Paul dee'ya'
ginyaa geenjit gwinzii gaashoondaii niindhan. Jii geh'an gehdaa
drin Paul deenin'at. Ajj gah giinkhih kjh dilk'ii najj, Jews ch'anjaa
k'eedeegwaadhat najj haa nihtaa tagoojyaa, yiindhan. Ajjtl'ee nijin
nihtaa tigiiljil daj', Paul goots'a' hilchij ts'a' goovehdaa nadhat
yiltsaij.
2 3 1Paul datthak gwinzii gavagh'in, “Shalak Israel

najj, shiyinji' tyaa nizjj juk drin gwats'a' nats'aa

Vit'eegwijyahchy'aa ndaagwijhdaii geenjit.” Paul gavahnyaa.
2 Ajjtl'ee ndak khii giinkhih choh, Ananias oozhii, Paul eeghaii
dinjii nadhat jyaa dahnyaa, “Vighit gwiint'an!” yahnyaa. Ajitl'ee

yeeyint'an. 3“Dinjii, Vit'eegwijyahchy'aa nagwahahshiij, nizjj inlii
adaan'jj! Izhik dhindii ts'a' Law k'iighai' shoohahkat geenjit, gaa
nijin tr'oont'an diinyaa daj' Law teedghnaii!” Paul yahnyaa.

4“Lyaa Vit'eegwijyahchy'aa eenjit ndak khii giinkhih choh eenjit
gwiizyy ginkhii gaanandaii?” ch'ihtee zhat vats'ajj nadhat Paul ahnyaa.

5“Shalak Israel naii, aii dinjii ndak khii giinkhih choh niljj ginkhii
t'igwinyaa, ts'a' gaashandaii kwaa tee. Ts'a' Dehtty'aa Choh zhit
gwadanakhwatl'oo ts'a' jyaa digwinyaa, ‘Nakhwa gwich'in eenjit kih
nilji najj eenjit tr'agwaanduu gohkhyaa shrq'!”” Paul yahnyaa.

6 Aii dinjii najj zhat nihtaa tigiiljil daj' goolat najj Sadducees
deenyaa gwik'injigijii, goolat naji chan Pharisee deenyaa
gwik'injigijii. Aij tyaa Paul gaandaii. Jii geh'an, “Shjj Pharisee ihljj.
Shiti' chan Pharisee niliji. Juk dzaa shoohkat, Vit'eegwijyahchy'aa
dinjii niinjik najj gwandaii neehahtsyaa gwik'injihkhit dihnyaq
geh'an,” gwintl'oo azhral ts'g' jyaa dagavahnyaa.

7Nijin jyaa diinya', Aijitl'ee juu Sadducee ky'aa gwik'injijii najj aijts'a'
Pharisee ky'aa gwik'injijii najj ch'ats'' t'anihtagaanyaa. Nats'ahts'a’
gwik'injigijii gwiky'aa' nihtehts'jj nigiinjil gaadlit. 8 (Pharisee najj dinjii
niinjik chan neegweheendaii gwik'injigijii. Aijts'a' zheekat gwich'in
gwanlii, ajjts'a’' ch'anky'aa haa gwanlii gwik'injigiighit. Gaa Sadducee
ch'ats'a' t'anihtagaanyaa. Aiitl'ee Law eech'gaghtan najj, Pharisee
ky'aa gwik'injijii najj ndak nineegeejil, Paul eenjit giginkhii, “Jii dinjii
tr'agwaanduu t'ii'in veenjit gwagwarah'ajj kwaa. Duulee ch'anky'aa
nizjj ts'a' zheekat gwich'in haa ch'ihlee yits'a' ginkhii,” ginyaa.

10Njjin gwandaa ch'ats'a' t'anihtagaanyaa haa gwandaa gook'ii
gwanlii gilii daj', niveet'ah'in choh kih dhidii tyaa naajat naanaii,
duulee Paul khadigiheegal gavoonyaa. Jii geh'an diniveet'ah'in najj
ts'a' khaginkhe'. Zhit tigiiljil gwats'an Paul ohyjii ts'a', niveet'ah'in
zheh nihdohchijj goovahnyaa.

11Nijin toQ goodlit daj', K'eegwaadhat, Paul eeghaii nadhat
ts'a' jyaa yahnyaa, “Noonjat shrq'! Dzaa Jerusalem gwizhit
sheegwandak gwik'it Rome kwaiik'it gwachoh gwizhit chan
sheegwahaandak t'oonchy'aa.” Paul ahnyaa.

Paul Gahaahkhwaa Gwik'eegwagwandaii Daj'

12Gehdaa vanh Jews lat najj nihtaa tigiiljil, gwint'aii nihtaa
khanideegidiin'ajj nats'ahts'a' Paul gahaahkhwaa ji' eenjit.

“Dahthee Paul tr'ahahkhwaa gwats'a' ch'arehee'aa kwaa ts'a' chyy
chan tr'iheenjyaa kwaa!” jyaa nihtagaanyaa. 13 Datthak ts'a' zhat
nihtaa gwinzii gwigwiltsaji naji 40 ndaat'agnchy'aa naij ginlii.

14 Ajitt'ee giinkhih kjh dilk'ii najj ajits'a' Jews ch'anjaa kjh dilk'ii
najj ts'a' gahaajil, “Datthak nihtaa khanideech'iridii'ajj dahthee
Paul tr'ahahkhwaa gwats'a' datthak ch'arehee'aa kwaa ts'a' chyy
chan tr'iheenjyaa kwaa. 15Jii geh'an, nakhwan datthak ts'a'
k'eedeegwaadhat najj niveet'ah'in kih dhidii choh oohkat, nihkaa
chan Paul nakhwehdaa nineehahchyaa ji' geenjit. Oohkat ji' dzaa
k'eeheedik, aji gwehkiji tr'ahahkhwaa,” jyaa ch'anjaa kjh dilk'ii
najj agahnyaa.

16 Gaa Paul veejii vizhuu ajj jyaa digihee'yaa ginyaa giveenyjit
gwiitth'ak. Jii geenjit niveet'ah'in naji zheh gwats'a' haazhii,
izhik nihdeiinzhii. Ajjts'a' deegihee'yaa datthak geenjit Paul haa

(Acts 23.16)

gwaandak. 17Ajjtl'ee Paul niveet'ah'in kih dhidii tsal “Aanaii!”
ahnyaa. “Jii tsyaa niveet'ah'in kjh dhidii choh ts'a' naahchjj,
k'eegwiichy'aa yaagwahaandak eenjit.” Paul yahnyaa. 18 Ajjtl'ee
niveet'ah'in kjh dhidii tsal, tsyaa, niveet'ah'in kih dhidii choh ts'a’
naahchijj. “Dinjii, Paul oozhii, zhee gwaazhrajj dhidii, ‘jii tsyaa
nats'a' naghchij,” shahnyaa, k'eegwiichy'aa naagwahaandak eenjit.”
Niveet'ah'in kjh tsal niveet'ah'in kih dhidii choh ahnyaa.

19 Ajjtl'ee niveet'ah'in kjh dhidii choh tsyaa anli' oonjik ts'a’'
tthan niyaahchij, “Juk jidii eenjit shaagoondak shoiinyaa?”
niveet'ah'in kjh dhidii choh tsyaa ahnyaa.

20 Jews lat najj nihtaa gwinzii gwigwiltsaji nagoohaahkat
ts'a!, “Nihkaa drin Paul gooheendal ts'a' giinkhih kjh dilk'ii
naii, Jews ch'anjaa kijh dilk'ii najj haa ndaanigiihahchyaa eenjit.
‘Tseenjyaa Paul tr'oohaahkat eenjit,” nagahaanjyaa. Gaa gooheets'it
t'igiheenjyaa, aij geenjit gaanahaandaii. 21 Gaa deeginyaa
gook'injoiinghit shro' dinjii 40 ndaat'aanchy'aa naiji zhik gwa'an
taii gwinjik shee'ii Paul gooheendal geenjit goh'it ch'agaa'ji.
Dahthee Paul gahaahkhwaa gwats'a' ch'igihee'aa kwaa ts'a' chyy
chan giheejyaa kwaa ginyaa, ajits'a' juk t'ee gwik'it t'igihee'yaa
geenjit nagwagwil'in, akQq geenjit dihinjyaa,” tsyaa niveet'ah'in
kih dhidii choh ahnyaa.

22“Dinjii ch'ihtak gaa, jii deeshaiinyaa haa goondak shr'!”
niveet'ah'in kjh dhidii choh yahnyaa. Ajjtl'ee tsyaa gihteehil'e'.

Nijin Paul, K'eedeegwaadhat Choh Felix
Oozhii, ts'a' Naraahchjj Daj'

23 Ajjtl'ee niveet'ah'in choh kjh dhidii niveet'ah'in kih dhidii
tsal neekwaijij ts'a' keeginkhe!, ts'a' jyaa goovahnyaa, “Niveet'ah'in
najj datthak shrohtii. Niveet'ah'in 470 kheihtan nagoovohtii,
aiits'an 200 kheeghan ch'ok vitsii shrii giheelyaa, niveet'ah'in 70
naij taji choh kat nich'itsahthat ginlii, 200 naij zhyaa niveet'ah'in
nilij najj juk khaa 9 o'clock datthak ts'a' Caesarea kwaiik'it
gwats'a' hohdaa eenjit. 24Paul chan veenjit taji choh oohnjii yakat
diheedyaa vigweheendal kwaa ts'a' daghthee k'eedeegwaadhat
Governor Felix oozhii, ndaanarahahchyaa gwats'a',” niveet'ah'in
kih dhidii choh niveet'ah'in kjh dhidii tsal neekwajj najj ahnyaa.
25 Ajjtl'ee niveet'ah'in kjh dhidii choh dehtly'aa kat gwadaantt'oo
k'eedeegwaadhat Felix, ts'a' niyahahchal eenjit. Izhit jyaa dinyaa,

26 “K'eedeegwaadhat choh, Felix ts'a!, shij, Claudius Lysias
aii juk nats'a' nahaalchyaa. Giihaahkhwaa, gaa Roman niljj tee,
viky'aljik daj', shiniveet'ah'in oodhiijik, aij haa vats'a' hoiizhii
ts'a' vak'aatti'. 28 Jidii eenjit giiyuunjik gaashoondaii nihthan, aji
geenjit Jews gook'eedeegwaadhat najj ehdaa naatchij. 29 Akhai'
googwik'injigwiighit gwa-law eh'an t'igii'in fee gook'eeljik,
ts'a' dii-law leetnaii t'ii'in kwaa geenjit dinjii zheegwaazhraji
narahahchyaa akwat dinjii ehdaa tr'igwirehee'aa k'it t'oonchy'aa
kwaa. 30Nijin giihaahkhwaa eenjit datthak gwinzii nihtaa
gwigwiltsajj gwiihtth'ak daj', gwagwahkhan nakhwats'a' naatchijj
t'inchy'aa. Juu Paul ts'j' t'inchy'aa najij jidii gwiizyy t'iizhik
naagwagwahaandak geenjit nats'a' nagooviilii t'oonchy'aa.”

31Zhat tQg gwiizhit niveet'ah'in najj Paul, Antipatris kwaiik'it
gwachoh gwats'a' giihilchij, niveet'ah'in kih dhidii choh nats'ahts'a'
deegavaiinya' gwik'it t'igiizhik. 321zhik gwats'an gehdaa drin
niveet'ah'in najj tajj choh kat diilk'ii najj zhrjh Paul haa Caesarea
kwaiik'it gwats'a' gahaajil ts'a' niveet'ah'in neehiidal naji datthak
k'ineegiidal ts'a' k'iinjik neegahoojil. 33Nijin niveet'ah'in 1ajj choh
kat adaa najj Caesarea k'eegiidal daj', dehtly'aa k'eedeegwaadhat
Felix, nitl'eegahtsuu. Aij haa Paul giiyintt'ahchjj. 34Nijin
k'eedeegwaadhat Felix dehtly'aa nah'ya' daj', yuahkat, “Nijin
shrit nankak gwats'an inlii?” yahnyaa. “Cilicia nahkat gwats'an
ih}jj.” Paul yahnyaa. 35“Juu gwiizyy neeginkhii najj nijin dzaa
k'eegiidal ji' hee, deehiinjyaa datthak noohaatky'aa,” jyaa Paul
ahnyaa. Ajjtl'ee niveet'ah'in najj yeenjit deehee'yaa jyaa dahnyaa,
“Herod Agrippa vizheh gwachoh gwats'a' hohchjj. Izhik gwinzii
vak'oohtii!” gavahnyaa.

Nijin Jews Naji Paul Eenjit Goots'it Daj'

2 4 1Drin 5 gwindhat ti'ee ndak khii giinkhih choh, Ananias
oozhii, aji gaa Jews ch'anjaa kijh dilk'ii naij ts'a' dinjii,
Tertullus oozhii, najj haa Caesarea kwaiik'it gwats'a' gahaajil.
Tertullus tyaa law haandaii niljj, jyahts'a' gwizhrih gwandaii
gaiigwahtsii niljj. Nijin k'eegiidal daj', k'eedeegwaadhat Felix,
ts'a' gahaajil. Ajjts'a' giiyandaa niinjil Paul eenjit k'eegwiichy'aa
datthak gwiizyy giiyaagwaandak geenjit. 2 Ajjtt'ee Paul zhat
nihdeegaahchij daj', Tertullus oots'it haa yeeginkhii,

“Diik'eedeegwaadhat, jii diinankat gwizhit juk t'ee tyaa
ninghyuk tsinehdan diihaa goo'aii, gwizhjh haa diits'g'
k'eedeegwandhat geh'an. Aij gaa, ch'adaj' tr'agwandaii gwandaa
t'agwahtsy' tr'agwandaii, gwinzii dinjii didivee ninjich'adhat
geh'an. 3Diikhwan datthak zhik gwa'an tr'agwandaii ts'a' jidii
datthak diineenjit t'ini'in. Ajj geenjit tyaa mahsj' choh, naroonyaa
t'oonchy'aa. 4Jii geenjit tyaa gwintsal naagoihkhyaa nihthan.
Naagwahaaldak shoo haahky'aa ji', tyaa geenjit shoo hihtyaa. 5Jii
dinjii tyaa gwinleji gwiizyy gwahtsii, gaagwiindaii. Nihky'aa
nankak datthak Jews naijj teenihidik. Nats'ag geech'aroaahtan
aii ch'ijjuk geech'oaahtan, ajj haa gwintt'oo gwiizyy gwahtsii.

Aji geh'an nihtigiighan. Nazarenes naji eenjit khaihkwaii niljj.

6 Aii gaa Diikharigidiinjii Zheh shroodiinyaa gweheelyaa kwaa
geenjit gwik'eegwandaii, aii geh'an tr'oonjik. Ajjts'a' khai' dii-law
haa tr'oohahkat eenjit. 7Gaa niveet'ah'in kjh dhidii choh Lysias
oozhii, diiteiinzhii ts'a' gwintt'oo vik'jij gwanlii haa yuunjik ajits'a’
dinihteeyihelchjj. 8 Ajjtl'ee Lysias aiji juu Paul gwiizyy t'ii'in nyaa
najj Governor Felix ts'a' jyaa dagoonya' nyaa, “Jii dinjii naakhai'
oankat ji' jidii geenjit gwiizyy t'ii'in varahnyaa gaanahaandaii.”
9Aji gaa Jews zhat t'inchy'aa naji datthak, “Tertullus deenyaa, tyaa
t'inyaa,” ginyaa.

Paul, Felix Ehdaa Nadhat ts'a' Ideenjit Ginkhii

10 Ajjtt'ee Governor, Paul giheehkhyaa geenjit danli' haa
yik'ineehahdak ts'a' Paul ginkhii,

“Lyaa ideenjit gihihkhyaa eenjit nan ndaanihthat geenjit shoo
diiroahkat inlii, gaashandaii geh'an. 11 Ajj giky'ahandal geenjit
drin 12 gwanaa daj' Jerusalem k'idik, Vit'eegwijyahchy'aa ts'a'
khagihihjyaa eenjit. 12Kharigidiinjii Zheh gwizhit taa ch'ats'a’
t'ihnyaa shagaah'in kwaa. Tr'igiinkhii zheh akwat kwaiik'it
gwachoh gwizhit dinjii najj zhigaants'jj attsii shagaah'in kwaa.
13‘Nats'ag dee'in,’ shagahnyaa ch'ihtak gaa ti'deegwidlii gwanlii
kwaa nats'ahts'q' gwik'eech'agahaghtyaa kwaa, jii kwaii gwik'it
t'ishi'in kwaa geh'an. 14Gaa jii oihts'it kwaa haa naagwahaaldak.
Yeenii diitsii najj Vit'eegwijyahchy'aa ts'a' khagideedi', ajj k'it
shant'ee gaa Jesus vatajj tyaa ti'deegwidlii haa vats'a' khagidihyjii,
‘aii tyaa li'deegwidlii kwaa,” ginyaa. Aii gaa dehtly'aa Moses va-law

ts'a' juu Vit'eegwijyahchy'aa Eenjit Ginkhii nilij aii dehtty'aa zhit
gwadanakhwatt'oo kwaii datthak k'injihkhit. 15Dinjii nizjj najj
ts'a' dinjii iizyy najj haa nigiinjik ji', datthak Vit'eegwijyahchy'aa
k'iighai' neegwigweheendaii gwinyaa. Jii Jews naij gwik'injigijii
gwik'it, shant'ee gwik'injihkhit. 16Lyaa khit gwinzii gwitr'it
t'agwal'in gwik'eegwihdaii. Jii geh'an Vit'eegwijyahchy'aa aijts'a’
dinjii najj haa andah shiyinji' zhit gwinzii gwitr'it t'agwat'in,
gaashandaii.

17“Niighyuk Jerusalem geh'ok iidi' ajjtl'ee zhat gwa'an Jesus
k'injigiighit niljj najj laraa ts'an gittsaii aij shintl'eeginlii daj',
Jerusalem gwizhit givintl'eeyihihtyaa eenjit gwits'ee shahoozhii.
Aij gah chan Vit'eegwijyahchy'aa ts'a' nin haatkhwaa ts'a' ideenjit
shroodiinyaa adadooltsaii, ti'ee ataiinjii ideenjit dhattsaji, aii
gwiizhik shagagwah'aii, dinjii naji gazhral ts'a' ch'ats'a' goottsaii
kwaa. Dinjii leji chan shaa neehiidal kwaa. 191zhik Kharigidiinjii
Zheh gwizhit juu najj shaah'ya' Jews naji ginlii Asia nahkat
gwats'an ginlii. ‘Gwiizyy gwitr'it t'agwah'in,” sharahnyaa ji', aii
naiji zhat gwizhit shagh'ya' naii dzaa nandah sheegoogwaandak
ji', tyaa gweheezyaa. 20Nijin Jews k'eedeegwaadhat niljj naji
andah nihthat daj', k'eegwiichy'aa gwiizyy gwitr'it t'agwat'in
shik'igaanjik, geenjit naagwagwahaandak. 21Zhat gavandaa
nihthat daj', k'eegwiichy'aa ch'ihtak gwizhrjh t'iinya'. Juk drin
shoohkat, Vit'eegwijyahchy'aa dinjii niindhat gwats'an gwandaii
neehahtsyaa gwik'injihkhit geh'an,” gwintl'oo ihshral ts'a’
gavaiinya' aij geh'an.” Paul Governor Felix ahnyaa.

22Felix, Jesus vatajj tyaa gaandaii. Ajjtl'ee “Nijin niveet'ah'in
kih dhidii choh, Lysias oozhii, dzaa k'idik ji' hee, jii geenjit
neech'arahaakat. Ajj gwats'a' nagarQohaa'yaa,” gavahnyaa.
23 Ajjtl'ee niveet'ah'in kjh Paul k'aahtii niljj jyaa dahnyaa,
“Tseenjyaa vak'aahtii, gaa dooshi'ya', yiindhan gwik'it t'ihee'yaa
ah'ii. Nijin vijyaa najj yahaah'yaa ji', jidii di'ii kwaa, aji giits'an
ahtsii ji' gaa gwinzii,” jyaa Felix niveet'ah'in kih ahnyaa.

Nijin Paul Governor Felix ts'a' Va'at
Drusilla Haa Ndaanadhat Daj’

24 Gwintsal gwahaadhat ajjtl'ee Felix daga'at Drusilla haa zhat
nineegii'oo. Va'at Jews niljj. Aiits'a' Paul kanch'agah'ee, nijin zhat

k'idik daj'. Nats'ahts'a' dinjii Christ Jesus k'injigiheeghit eenjit
gavaa gwaandak. Ajits'a' tyaa giiyuutk'ij. 25Gaa Paul, gwinzii,
deegwii'in gwik'eerahtii, ts'q' diiroohahkat drin gwats'y' gweedhaa
kwaii geeginkhii gwiizhit Felix naajat naanaii ts'a' t'iiyahnyaa,
“Nijin gwik'it nagwaanajj ji', chan shits'eehindyaa eenjit jyaa
danahaihjyaa, juk cheehindii.” Paul ahnyaa. 26 Ajj gaa Felix, Paul
duulee jii geenjit shagooheekwat shrog niindhan geh'an. Jii geh'an
ndaanihtik yankaneech'ah'ak ts'q' yaa ginkhii.

27Neegwiidhat neekwajj (2 years) ajjtl'ee jyahts'a' vaa gwataa
gwahaadhat, Felix, Governor niljj kwaa. Felix, Paul zhee
gwaazhraijj gwizhit khit ildii, jyahts'a' Jews naijj shoo ahtsii eenjit.
Gwiizhik videek'it Porcius Festus Governor dhidlit.

Paul, Rome gwizhit K'eedeegwaadhat Choh
Kih Niljj Ts'a' Nasharohchyaa Nyaa

2 5 1Nijin Festus, Judea nahkat Caesarea kwaiik'it gwizhit
k'idik daj', drin tik gahkhyuk zhat indi', tl'ee Jerusalem
gwats'a' haazhii. 21zhik zhat giinkhih kjh dilk'ii najj ts'a' Jews
k'eedeegwaadhat najj Paul giiyaa gwiizyy eeginkhe'. 3 Jyahts'a'
giiyyahkat, “Deegwiindhan diineenjit gwik'it t'ini'in ts'g'
Paul dzaa Jerusalem gwats'a' nanaahchii,” giiyahnyaa. Jyaa
digiiyaiinya', ajitt'ee, “Gwi'ee Jerusalem gwats'a' needyaa gwiizhik
tr'ahahkhwaa!” giiyuunyaa eenjit. 4“Paul, Caesarea gwizhit zhee
gwaazhrajj dhidii. Ninghyuk kwaa zhat gwits'eeheedyaa ts'a". 5Aii
dinjii k'eegwiichy'aa gwiizyy gwitr'it t'agwah'ya' ji', nakhwats'a'
k'eedeegwaadhat lat najj zhat gwats'a' shaa neehiijyaa, nats'ahts'a'
gwiizyy t'ee'ya', izhik giiyeegwahaandak eenjit.” Festus gavahnyaa.
6 Ajjtt'ee Jerusalem gwizhit drin 8 akwat 10 gahkhyuk gwizhrih
indi'. Ajjtl'ee Caesarea gwits'eehoozhii. Caesarea k'inihdik gehdaa drin,
ch'aroahkat zheh gwats'a' haazhii. Izhik naadii ts'a' Paul keech'ihit'e".
7Nijin Paul zhat nihdeiinzhii daj', Jews, Jerusalem gwats'an k'eedal naii
giineelzhii. “Lyaa gwinlejj k'eegwiichy'aa gwiizyy gwitr'it t'agwah'ya',”
giiyahnyaa. Gaa jidii t'igiinya', ch'ihtak gwitee li'deegwidlii haa
giginkhe' kwaa. 8 Paul ideenjit ginkhii, “Jews najj goo-law zhit ‘jidii
k'eegwiichy'aa t'igwehee'yaa kwaa,” gwinyaa, ajj gwinehts'j' gwitr'it
t'agwaal'ya' kwaa. Kharigidiinjii Zheh gwizhit chan k'eegwiichy'aa
gwiizyy gwitr'it t'agwaat'ya' kwaa ts'a' Rome gwizhit k'eedeegwaadhat
choh chan vinehts'{' gwitr'it t'agwaal'ya' kwaa.” Paul gavahnyaa.

9Festus tyaa Jews naii shoo ottsyaa niindhan aiji geh'an Paul
oahkat, “Nik'ee Jerusalem gwats'a' hoihshi', niindhan? Gwik'it
t'iindhan ji', izhik hee k'eegwiichy'aa datthak nats'ahts'a' deeni'ya',
nagahnyaa eenjit ch'aroahkat zheh gwizhit noohaatkat?” Festus
yahnyaa.

10“Dzag Rome k'eedeegwaadhat choh niljj vach'aroahkat
zheh gwizhit gwandaa nihthat, shoorahahkat eenjit. Aij gwizhit
sharahkat tyaa gishrigwaaghchy'aa. Jews najj ts'a' k'eegwiichy'aa
gwiizyy gwitr'it t'agwaal'ya' kwaa. Nan, googaa tyaa aij
gaanandaii. 11K'eegwiichy'aa gwiizyy gwitr'it t'agwaal'ya' ji', aii
geenjit nihkhit gaa gwinzii. Ajj ji' gwadashahchjj nahaihnjyaa
kwaa. Gaa k'eegwiichy'aa gwiizyy sheegiginkhii, ajj ti'deegwidlii
niljj kwaa. Jii geh'an ch'ihlee gaa givintl'eeshahahchyaa kwaa. Juk
noohaatkat, Rome gwizhit k'eedeegwaadhat choh (Emporer) niljj
aii shoohkat nihthan.” Paul Festus ahnyaa.

12 Ajjtf'ee zhat dinjii goonzhjj yits'inyaa najj haa ginkhe', “Rome
k'eedeegwaadhat choh kjh niljj shoohkat jiinyaa. Jii geh'an vats'a'
hinkhaa.” Festus Paul ahnyaa.

Paul K'eedeegwaadhat Choh (King) Agrippa
Digijuu Bernice Haa Ndaanadhat Daj'

13 Aji gwats'an ninghyuk gwahaadhat kwaa, tt'ee
k'eedeegwaadhat choh (King) Agrippa ts'a' vijuu Bernice haa
Caesarea kwaiik'it k'eegii'oo, Festus shoo gahahtsyaa eenjit
giiyeena'oo. 14Gwintsal ninghyuk zhat gaadii, ajitl'ee Festus, Paul
eenjit k'eedeegwaadhat choh Agrippa haa gwaandak. “Nijin tr'ookit
Governor hoihti' daj', dzag gwizhit dinjii zhee gwaazhrajj dhidii.
Felix shats'a' akhayuunyaa. 15Ajjtl'ee Jerusalem nihshee daj' Jews
googiinkhii kih dilk'ii najj, Jews ch'anjaa kih dilk'ii najj haa tyaa
k'eegwiichy'aa gwiizyy giiyeenjit ginkhii. Ajjtl'ee shagoahkat,
haatkhwaa ji' geenjit. 16 Gaa, ‘diikhwan Rome gwats'an dinjii
tr'inlii ts'Q' juu dinjii gwiizyy gwitr'it t'agwah'in yahnyaa daj',
aii dinjii naij andaa narahchik, ideenjit gigiheehkhyaa eenjit.
Ajitl'ee gwiizyy t'ii'in vaagwiindaii daj', tr'ahahkhwaa gwats'a'
gwintl'eerahchik,” gavaihnyaa. 17Jii geh'an datthak dzaa k'eegiidal
daj', gehdaa drin khants'a' nijin ch'aroahkat zheh gwizhit
noiidii tl'ee, ‘Paul oo'ee nohchij,” gavaihnyaa. Geenjit ninghyuk
nagwal'ya' kwaa ts'a". 18Gaa zhik juu yeeginkhii najj, giiyeenjit

ndak nigiinjil, ‘tyaa gwiizyy gwitr'it t'agwah'ya', giihahnjyaa
oihnyaa. Gaa aji gwiizyy gwitee ‘ch'ihtak gaa gwik'it t'ee'ya',
giiyahnyaa kwaa. 19‘Diikhwan gwik'injirijii gwiky'aa' tyaa gwiizyy
gwitr'it t'agwah'ya', giiyahnyaa. Dinjii, Jesus oozhii, eegiginkhii,
niindhat t'inchy'aa,” giiyahnyaa, gaa Paul ‘aji gwandaii t'inchy'aa,’
yahnyaa geh'an. 20Nats'ahts'a' jii geenjit deehishi'yaa, gaashandaii
kwaa. Aji geh'an ‘Nik'ee Jerusalem gwats'a' hoihshi', niindhan?
Izhik hee nats'ahts'y' gwiizyy gwitr'it t'agwah'ya', nagahnyaa
eenjit narahaahkat,” vaihnyaa. 21Gaa ‘Rome k'eedeegwaadhat
choh k'ih yahahkat eenjit ts'a' hoihshi' nihthan,” shahnyaa.
Ajitl'ee, ‘vak'oohtii dghthee Rome k'eedeegwaadhat choh k'ih ts'a'
nahaatchyaa gwats'a',; niveet'ah'in najj aihnyaa.”

22“Shant'ee tyaa deenyaa oolk'i', oihnyaa.”

“Nihkaa ji', ohaaky'aa t'inchy'aa.” Festus, Agrippa ahnyaa.

23Gehdaa drin k'eedeegwaadhat choh (King) Agrippa, ts'a'
Bernice haa gwach'aa chil'ee nineegaazhii, t'ee ch'aroahkat
zheh gwats'a' gahaa'oo. Ajj gwiizhik zhat ch'iitsiidlii giveenjit
ch'agahlii, dinjii gavaa heendaii eenjit. Niveet'ah'in choh k'ih naji

3

(Acts 25.23)

ts'a' kwaiik'it gwachoh k'eedeegwaadhat najj giiyah nihdeiinjil.
Aijtt'ee Festus, Paul nihdeerahahchyaa eenjit keeginkhe'. 24 Ajijts'a'
Paul nihdeiinzhii, tl'ee Festus gahaakhe', “Agrippa k'eedeegwaadhat
choh, ts'a' juu dzaa gwizhit dilk'ii najj datthak, jii dinjii noh'in.
Jerusalem gwizhit Jews naij ajits'a' dzaa kwaiik'it gwizhit

Jews najj haa datthak ‘Paul tyaa gwiizyy gwitr'it t'agwah'ya'
t'inchy'aa,” shagahnyaa. Jii dinjii geenjit tyaa ninghyuk gwandaii
gwat'aahchy'aa kwaa,” tyaa gwintl'oo gazhral ts'a' shagahnyaa.
25Gaa ‘k'eegwiichy'aa gwiizyy gwitr'it t'agwah'ya" giiyahnyaa, aii
gwitee ch'ihtak geh'an niheedhaa tyaa gwagwat'ajj kwaa. Nijin
‘Rome k'eedeegwaadhat choh k'ih shoohkat,” nyaa daj', aji geh'an
Rome k'eedeegwaadhat choh k'ih ts'a' nahaalchyaa oihnya'. Jyahts'a'
diihishi'yaa goottsaij. 26 Gaa nijin Rome k'eedeegwaadhat choh

k'ih ts'a' veenjit ch'adahjhtl'oo ji', ‘nats'ahts'a' gwiizyy gwitr'it
t'agwah'ya',’ vaahaihnjyaa, gaashandaii kwaa. Jii geh'an dzaa
nakhwandaa niheedhat geenjit nihdaalchijj. K'eedeegwaadhat

choh Agrippa, nan t'ee tyaa ch'andaa nandaa niheedhat dhattsaji
t'inchy'aa. Oohaahkat geenjit dzaa nihdaatchji. Oahkat tl'ee
nats'ahts'a' gwiizyy gwitr'it t'agwah'ya' duulee geeshaagwahaandak.
Aij haa Rome k'eedeegwaadhat choh k'ih vats'a' cheehidjhti'oo.
27Dinjii zhee gwaazhrajj dhidii Rome gwats'a' nahaalchyaa ji',
nats'ahts'a' gwiizyy gwitr'it t'agwah'ya' datthak geegwahaaldak aji
k'iighai' gwats'a' nahaatchyaa goo'aii.” Festus jyaa gavahnyaa.

Paul, Agrippa Ndaanadhat ts'a', Ideenjit Ginkhii Daj'
2 6 1“Juk it'ee ideenjit goiihkhyaa, niindhan ji', gwik'it
t'iinyaq ji', gaa sheenjit gweheezyaa.” Agrippa Paul ahnyaa.
Ajjtl'ee Paul, Agrippa ts'a' ndak danli' haa naanjik. Ajjtl'ee ideenjit
gahaakhe'.
2“Agrippa k'eedeegwaadhat choh, juk drin nandaa nihthat
khadeenjit gihihkhyaa, aii nats'ahts'a' Jews naji ‘gwiizyy gwitr'it
t'agwal'ya', shagaiinya' eenjit. Jii geh'an nandaa nihthat, tyaa
geenjit shoo ihljj. 3Jews naji datthak nats'ahts'a' dee'in ts'q’' jidii
eenjit ch'ats'q' t'igwinyaa, datthak tyaa gwinzii gaanandaii. Jii
geh'an tyaa gwinzii shoodoohk'ij, dahthee k'eegwiichy'aa datthak
naagwahaaldak gwats'q'.
4“Shanahkat gwizhit ts'' Jerusalem gwizhit haa tr'iinin tsal ihii
daj', gwats'an jidii t'ishi'ya' Jews naijj datthak gaandaii. 5Pharisee

iidi'. Nats'ahts'a' gwagwandaii gwik'it gwijhdaii. Dinjii datthak
andah Jews najj law k'eegwagwahahthat gwik'eegwagwandaii.
Jews najj ti'deegwidlii haa sheenjit naagoroondak, giindhan ji',
jyaa diginyaa ji', tyaa gwinzii. Lyaa juk t'ee ninghyuk jii datthak
sheenjit gaagiindaii. 6 Ajits'a' t'ee Vit'eegwijyahchy'aa diitsii naji
ts'a' deehee'yaa nyaa ajj gwik'it t'ihee'yaa gwik'injiighit geenjit
juk shoohahkat eenjit dzaa nandaa nihthat. 7Jii t'ee neezheedijii
(12 tribes) naij Vit'eegwijyahchy'aa deehee'yaa nyaa gwik'it
t'ihee'yaa geenjit tQQ, drin haa giits'a' khagidiinjii ts'q' giiyeenjit
gwitr'it t'agwah'in. K'eedeegwaadhat choh, jii deehee'yaa nyaa

aii gwik'it t'ihee'yaa geenjit vit'injarahchy'aa geh'an jii Jews naji
gwiizyy shigwitr'it gwanlii shagahnyaa!” 8 Ajjtl'ee Paul, Jews

naijj ts'a' nil'ee ts'a' goovah'in, “Nakhwan Jews naij, jaghaii

dee Vit'eegwijyahchy'aa ‘dinjii niindhat gwats'an gwandaii
neehaltsyaa,” nyaa, gwik'injohjii kwaa? Gwik'it t'igwehee'yaa kwaa,
nohthan?” Paul, Jews najj ahnyaa.

lyaa gwintl'oo agwadhatshii. Ajj tyaa gwinzii t'ishi'in nihthan.
Jyahts'a' t'ee ch'adaj' gwanaa ninjich'ihthat. 10 Jerusalem gwizhit
Jesus k'injigiighit leji naji zhee gwaazhraij niilii. Giinkhih kijh
dilk'ii naji t'aih shats'an gahtsii, aii haa. Nijin gooreheeghaa eenjit
nideegoorilii daj', gwintl'oo goonehts'i' giihkhe'. 11 Gwinlejj chan
Jews tr'igiinkhii zheh izhik gwa'an goodlii gwizhit googwaatshii,
Jesus k'injigiheeghit akhagagoohoonjyaa eenjit. Lyaa giveenjit shoo
ihti kwaa. Aji geh'an ch'adanh Israel gwich'in niljj kwaa kwaiik'it
gwa'an gaa gavankeeneehihdik, googwahaatshii eenjit.”

Paul Nijin Daj' Ch'ijuk Dinjii Niljj Dhidlit Geegwaandak

12“Ch'ihtan drin giinkhih kjh dilk'ii najj ts'an dehtty'aa,
hal'yaa eenjit oodhiijik, aji haa goolat najj keegwahaal'yaa eenjit,
Damascus kwaiik'it gwats'a' ihshyaa. 131zhik gwa'an tajj gwinjik
ihshyaa drintl'an gwanlii daj', shjj ts'a' shaa adaa naii haa yeedaa
diik'aa ch'eegwahndit nagwaanaij, gwaal'in. Shree andaa ts'a’
ch'eegwahndit. 14Datthak ts'a' nankak oo'an tr'ihiltt'it. Ajjtl'ee
gwideezhuh Jews (Hebrew) najj ginjik ky'aa shats'a' ginkhii. ‘Saul,
Saul, jaghaii dee shagwahaahshii gwik'eegwiindaii. Nijin geenjit
gwakwaa, shats'a' neech'itsyahthat, ajit'ee ididininjii t'ini'in. Ajjt'ee
k'aiich'i' vagoontrii vaa ideehaandal akwanghyii k'it t'ini'in, ajjt'ee

Ox k'it t'ini'in ni'in,” gwideezhuh shahnyaa. 15Juu inlii?’ jiinyq'.
Aijtl'ee K'eegwaadhat shats'a' ginkhii, ‘Shjj t'ee Jesus ihtij, ajit'ee
khaiinjich'ahthat t'ini'in. 16 Ndak nininjii. Lyaa shitsyaa hinlyaa
sheenjit gwitr'it t'agwoh'ya' noihnyaa. Juk drin jii jidii gwaah'ya',
yee'an dinjii najj datthak geenjit haa goondak noihnyaa. Ajjt'ee
datthak nats'a' gwik'eech'ahaattyaa, aii chan yee'an dinjii naji
geenjit haa gwahaandak geenjit. 17Juk Israel gwich'in niljj kwaa
naijj ts'a' nahaal'aa. Nijin Israel gwich'in nilij kwaa, ts'a' Jews naii
haa nagookhwaa giindhan ji', gideenahalchyaa t'oonchy'aa. 18Israel
gwich'in niljj kwaa naij ts'a' nanahatchyaa, geegavoohaahchyaa
eenjit. Too goo'aii gwik'it tr'agwaanduu gwizhit ninjich'agadhat, aji
gigiheendal eenjit. Ajitl'ee Vit'eegwijyahchy'aa ts'an ti'deegwidlii
aii gwik'it t'igihee'yaa, ajit'ee aadrii k'it t'inchy'aa. Ajj ji',

Satan goots'a' k'eedeegwahaadhat kwaa neegeheelyaa, ajits'a’
Vit'eegwijyahchy'aa aji goots'a' k'eegwahaadhat. Ajj gah juu
shik'injigiighit najj gootr'agwaanduu gineegwahaandee. Ajijts'a'
gwehkij daj', Vit'eegwijyahchy'aa ideenjit dinjii igwiitkij aii naiji
tee giheedaa geenjit,” K'eegwaadhat Jesus jyaa shaiinya'.”

Paul Nats'ahts'a' Gwitr'it T'agwah'ya' Geegwaandak

19“Agrippa k'eedeegwaadhat choh, nijin zheekat gwats'an
K'eegwaadhat shats'a' ginkhe' daj', ‘nats'aa deeni'in,” shahnyaa, aji
lyaa gwik'eegwadhatthat. 20Jii t'igwiizhik tl'ee, tr'ookit Damascus
kwaiik'it gwats'a' hoiizhii. Ajjtl'ee chan Jerusalem gwats'a', ajitl'ee
Judea nahkat gwizhit kwaiik'it goodlii datthak gwitee hoiizhii.
Aijjtl'ee Israel gwich'in niljj kwaa nahkat chan gwats'a' hoiizhii.
Izhik gwa'an datthak, ‘tr'agwaanduu t'akhwa'in akhagohnyaa
aijits'a' Vit'eegwijyahchy'aa k'injohkhit,” gavaihnyaa. Aijts'a'
Vit'eegwijyahchy'aa doo'ya' nakhoonyaa, aji gwik'it t'ahokhwa'yaa
eenjit. Jyahts'a' digwigwitr'it gwinzii gwagwahaah'yaa.
Aijts'a' Vit'eegwijyahchy'aa ts'a' lihts'eeneegahaa'ee li' geenjit,
gaageheendaii eenjit goovoihnyaa. 21Jyahts'a' jii kwaii t'ishi'ya', ajj
geh'an Kharigidiinjii Zheh gwizhit shagoonjik, ajits'a' dootkhwaa
shagoonyaa. 22 Gaa juk drin gwats'a' Vit'eegwijyahchy'aa
shits'iinya', ts'a' dzaa datthak nakhwats'a' nihthat, dinjii chil'ee ts'a'
neeshraahchy'aa naji haa jii Gwandak Nizjj eenookhwaagwaldak.
Jii gwandak t'ee Moses ts'a' juu Vit'eegwijyahchy'aa Eenjit Ginkhii
nilij najj deegweheenjyaa ginyaa aij gwik'it t'igwiizhik t'oonchy'aa.

23 Ajj Christ khaiinjich'iheeghit ts'a' niheedhaa, ajjtl'ee adan
kwaa najj ts'a' neereezhii gwich'eegwahdrii gwagwahah'yaa
geenjit t'iginyaa.” Paul, Agrippa ahnyaa.

24 Jyahts'a' Paul ideenjit ginkhii ajj gwiizhik, “Paul tyaa nahkhii.
Tr'ihkhit gwintl'oo dehtly'aa agwan'e!, aji geh'an nahkhii dhindlit.”
Festus azhral haa yahnyaa.

25“Governor Festus, nahkhii ihtii kwaa. Jidii datthak tyaa
li'deegwidlii haa naagwaldak t'ihnyaq.” Paul yahnyaa. 26 “Agrippa
k'eedeegwaadhat choh, tyaa naljat kwaa ts'a', jii geenjit
naagiihkhii. Jidii datthak geegiihkhii, gij gaanandaii, gaashandaii.
bLyaa gwinzii jidii datthak geegiihkhii eenjit datthak gaanandaii,
tyaa dinjii datthak andah gwik'it t'igwiizhik geh'an. 27Jidii
Vit'eegwijyahchy'aa Eenjit Ginkhii niljj najj gwadaantt'oo, aii
gwik'injinghit lee t'oonchy'aa? Aahaq!, aii tyaa gwik'injiinghit,
gaashandaii.” Paul, Agrippa ahnyaa.

28“Nahgwan gwizhrjh shats'a' ginkhe' gwiizhit. Khan zhyaa
Jesus k'injihkhit shahahtsyaa niindhan?” Agrippa, Paul ahnyaa.

29“Niighyuk gweedhaa akwat nahgwan gweedhaa. Nan ajits'a’'
nakhwan ch'izhii najj haa juu juk drin shootk'jj najj datthak
duulee nats'aa dinjii ihtii gwik'it dinjii hohtyaa, gaa jii ch'iitsii
tty'ah eh'an gwizhrijh.” Paul gavahnyaa.

30Nijin ginkhe' giinjik t'ee, (King) Agrippa k'eedeegwaadhat
choh, Bernice, Governor Festus ajjts'a' juu datthak ndak nigiinjil,
313jits'a' cheegoohoojil. Ajitt'ee, “Jii dinjii k'eegwiichy'aa gwiizyy
eenjit tr'ahaahkhwaa geenjit veegoo'aii kwaa, akwat geenjit zhee
gwaazhraij dhidii gwat'aahchy'aa kwaa,” nihtagaanyaa. 32 “Jii
dinjii ‘Rome k'eedeegwaadhat choh kjh shoaahkat,’ nyaa akwaa ji',
aii ji' tyaa vineereheendal.” Agrippa, Festus ahnyaa.

Nijin Paul Tr'ihchoo Haa Rome gwats'a' Hahkhaii Daj'

27 1Nijin Paul, Rome kwaiik'it, Italy nahkat gwizhit

goo'aii gwats'a' narahahchyaa, giindhan daj'. Adan
aiits'a' gah zhee gwaazhrajj dilk'ii najj “Rome k'eedeegwaadhat
choh k'ih viniveet'ah'in,” Julius oozhii, gook'eehaahtyaa eenjit
antl'eegooginlii. Shjj, Luke shant'ee Paul vaa hoiizhii. 2Ajj gaa
dinjii, Aristarchus oozhii, chan diihaa neehidik, Thessalonica
kwaiik'it gwats'an niljj, Macedonia nahkat gwizhit goo'aii. Datthak

Adramyttium kwaiik'it gwats'an tr'ihchoo alaa, aij zhit tr'iinjil.
Jii tr'ihchoo Asia chyy choh vee gwa'an kwaiik'it goodlii gwalat
gwats'a' hilit. Caesarea kwaiik'it izhik vizhit tr'iinjil. Ajjts'a'
haalit. 3Ajjtl'ee gehdaa drin Sidon kwaiik'it gwachoh k'eeriidal.
Izhik niveet'ah'in kih dhidii, Julius oozhii, Paul vijyaa naii
giits'iheenjyaa eenjit tee k'eeheedik gwats'a' t'ahthan. 4Nijin izhik
gwats'an neerahoojil daj', tyaa diits'' ahtr'aii. Ajj geh'an ahtr'aii
gwant'eh ts'aji Cyprus njuu choh eelin geegaroojil. 5Ajjtl'ee
Cilicia nahkat ajjts'a' Pamphylia nahkat gehgooriinjil. Ts'a' Lycia
nahkat gwizhit Myra kwaiik'it gwachoh tee tr'ihchoo tr'aahtit.
61zhik niveet'ah'in k'ih Alexandria kwaiik'it gwachoh gwats'an
tr'ihchoo haa, Italy nahkat gwats'a' alaa tee, agwah'aij. Izhit ts'aji
neediigiinlii. Ajjtl'ee tr'ihchoo diihaa neehoolit.

7Lyaa drin gwinlejj tr'ihchoo haa khyy' tr'eelaa. Aji gahkhyuk
datthak gwinlejj diihaa gwit'igwin'ee. Ajj haa nehshrit Cnidus
kwaiik'it geeghaih tr'agoonjik. Izhik ts'ajj tyaa gwintl'oo diits'a’
ahtr'aii. Ajj geh'an Salmone njuu tsii geeghaih ts'aiji Crete njuu
choh ahtr'aii gwant'eh gwats'g' tr'ihchoo tr'ihitit. 81zhik zhat
teeghaii gwats'a' nahgwan geelin tr'ihchoo khyy' diihaa alaa.
Gohch'it nehshrit Lasea kwaiik'it geeghaih ninghit kwaa “tr'ihchoo
dhidlii gwinzii,” goozhii, izhik tr'ihchoo k'eelak.

91zhik niighyuk tr'aak'j'. Atonement drin gwagwahnyaa aji
ch'adaj' hee gehgoo goodhat, khaiits'a' nagwaanaij ts'a' tr'ihchoo
haa neerihiidal geenjit gwiizyy. Aji geh'an Paul tr'ihchoo ts'a'
k'eedeegwaadhat niljj jyaa dahnyaa. 10“Dinjii naii dzaa gwats'an
googaa tr'ahaajil ji', tyaa diinaa gweheezyy gwich'in nihthan.
Duulee chan k'aiich'ii tr'ihchoo zhit dhidlii anrahahtsyaa. Ajijts'a'
duulee chan datthak teerahineenjyaa t'oonchy'aa.” Paul gavahnyaa.
11Gag niveet'ah'in kjh niljj, Paul deenyaa gwik'injiighit kwaa.
Gwiizhik tr'ihchoo ts'g' k'eedeegwaadhat tr'ihtt'i', k'ineehghdak
naij deeginyaa giik'injiighit. 12Gaa zhat khaii tr'ihchoo dhidlii
deek'it gwinzii goo'aii kwaa, zhat khit ahtr'aii deek'it gwanlii
geh'an. Jii geh'an dinjii datthak neerahoojyaa, giindhan. Ajj
gwats'a' tr'ahoojyaa gwik'eeragoondaii, giindhan. Izhik khaii
gehdaa tr'igweheedhaa gwats'a' zhat tr'ook'i!, giindhan. Izhik
gwandaa khit, deenihjyaa, deedihjyaa haa gwintl'oo ahtr'aii kwaa
goo'aii eenjit.

Lyaa Gwintl'oo Dryahtsai' Gwiizhik Tr'ihchoo Haa Geedaa

13Nijin ch'ijuk ahtr'aii neegwaanaii daj', yeedihjyaa gwintsal
hittr'aii, juk it'ee deegwehee'yaa, giindhan, eenjit gwinzii, aii
gwik'it t'oonchy'aa gwich'in, giindhan. Ts'g' tr'ihchoo haa chehkii
khaneegiin'aijj, tl'ee neegahoojil. Lyaa teeghaii ts'ajj gwats'a'
nahgwan tr'ihchoo gahahtaa gwik'eegwagwandaii. 14Gaa
ninghyuk gwahaadhat kwaa ts'a', aji njuu ts'an k'iindaa ahtr'aii
nint'aii haa hittr'aii (Northeastern wind). 15Lyaa tr'ihchoo eenjit
gwintl'oo ahtr'aii niint'aii, aij geh'an nijuk tr'ihchoo tr'ohtaa
gwiindhan gwik'it tr'ihchoo tr'ahtaa kwaa. Ajj geh'an datthak nijuk
ts'aii ahtr'aii ts'ajj alaa gwats'a' t'igiiyahthan. 16 Njuu tsal Cauda
oozhii ehgoorijyaa gwiizhik gwintsal gwizhrjh ahtr'aii nagwaanaij,
gwehkij daj' gwintl'oo ahtr'aii gwik'it t'igwii'in kwaa. Izhik tyaa
gwintl'oo diihaa gogoontrii, googaa tr'ihchoo tsal vatajji gahoochaa
gehdaa tr'ihchoo choh kat deeriintin. 17Ajjtl'ee tr'ihchoo choh tl'ee
khadeenin giitt'ee tty'ah chyy zhit oozhak nagaakhyuu, ajj haa
giitt'andich'ilchaa. “Lyaa duulee tr'ihchoo Libya nahkat teeghaii
gwa'an cheekihzhuu kat videehahtr'al gwich'in,” giiyuunyaa. Aji
geh'an tyaa gwintl'oo gaanjat. Ajjts'a' tr'ihchoo neevyaa choh
aii nineegahtsuu. Nijuk ahtr'aii ts'aij gwinjik diihaa neehaatr'ak
geenjit. 18Lyaa nihk'it gwintt'oo gavaa ahtr'aii. Ajj geh'an gehdaa
drin tr'ihchoo zhit k'aiich'ii dhidlii lat oondaa gihilii, tr'ihchoo
nidzik heelyaa eenjit. Ajj ji', gwintl'oo lihts'iteeyeheechik kwaa
eenjit. 19Gehdaa drin tr'ihchoo eenjit k'aiich'ii t'eegaahchy'aa kwaii
lat oondaa gehitjil. 20 Ajjtl'ee tyaa drin gwinleijj gwizhit shree
aiits'a' sa' haa tr'aah'in kwaa. Gahkhyuk datthak ahtr'aii nint'aii
haa ahtr'aii. Lyaa datthak teerahineenjyaa gwich'in gwiindhan.

21tyaa drin gwinlejj gwizhit ch'aga'aa kwaa. Ajjtl'ee Paul
diitt'an nadhat ts'a' diits'a' ginkhii, “Nijin Crete njuu choh
izhik t'iichy'aa daj', ‘nats'aa deekhwa'in,” nakhwaiinya' gwik'it
t'ahokhwa'ya' jaghaii? Izhik zhat daj', zhat gwats'an neerahoojil
kwaa ji', jidii tr'ihchoo zhit k'aiich'ii dhidlii, aii kwaii an
tr'ahahtsyaa kwaa. Ajjts'a' chan diihaa gwit'igwehee'aa kwaa.
22 Gaa tr'agohdii kwaa, tr'ihchoo datthak an dhidlit ji', gaa
ch'ihtak gaa nakhwatee niheedhaa kwaa. 23Vit'eegwijyahchy'aa
Shik'eegwaadhat, aji veenjit gwitr'it t'agwatl'in, aij ts'an zheekat
gwich'in k'ehdaj' haa shats'a' igweelch'in ajjts'a' shats'a' ginkhe'.

24“Paul noonjat shro'! Nan ajjts'a' tr'ihchoo zhit naa dilk'ii
najj haa nakhwagweheendal kwaa t'oonchy'aa, dghthee Rome
k'eedeegwaadhat choh kjh dhidii andaa nihindhat gwats'a',
shahnyaa. 25Jii geh'an dinjii naji noojat kwaa. Vit'eegwijyahchy'aa
‘deehishi'yaa,’ nyaa, gwik'it t'ihee'yaa t'inchy'aa. Zheekat gwich'in
deenya' ‘datthak gwik'it t'igweheenjyaa,” Lyaa gaashandaii.
26 Gaa njuu kat teeghaii gwa'an diiteehahtr'al ts'a' diitr'ihchoo
khaadahaandhal.” Paul gavahnyaa.
27Juk t'ee drin k'ideetit neekwajj (14) diihaa gwintl'oo
ahtr'aii. Chyy choh Mediterranean oozhii, gwakat diihaa hittr'aii
gwich'in. Tog tl'an gwandaa tr'ihchoo zhit gwitr'it t'agwah'in
naji, njuu kat gwats'a' ninghit kwaa tr'ihchoo niinlit gwich'in,
giindhan. 28 Ajj geh'an tty'ah haa cheh gwa'an gwik'eegagaandaii.
Taahkhit 120 feet gwiilii. Aijtl'ee ninghit kwaa chan hee cheh
gwik'eeneegaandaii. Akhai' 90 feet zhrjh gwanlii. 29Khan
taghgwan gwilii geh'an, tyaa gaanjat. “Duulee tr'ihchoo ahtr'aii
haa kiit'it heelaa ts'a' khadahaadhal gwich'in,” gwiindhan. Ajj
geh'an, kii choo'aji doo tr'ihchoo tt'i'tsii chigiinlii. Vanh yahahkaa
gwats'a' khyy', nagoogwal'in. 30Nijin tr'ihchoo zhit gwitr'it
t'agwah'in najj tr'ihchoo ihleereheedaa giindhan daj' tty'ah
haa tr'ihchoo tsal haa tr'ihchoo ndih it'ee neevyaa gweheelyaa
nigwiindhat. Dinjii najj ininjigwagwaazhii ts'a' goots'it haa,
“Tr'ihchoo ki' chan haa chehkii neereheelyaa eenjit t'igwii'in,”
ginyaa. 31Gaa Paul gavaah'in, gjjts'a' niveet'ah'in k'ih, niveet'ah'in
najj geenjit haa ginkhii, “Zhik tr'ihchoo zhit gwitr'it t'agwah'in
naijj tr'ihchoo ihteegahoojil ji', teerahineenjyaa t'oonchy'aa.” Paul
gavahnyaa. 32 Jii geh'an niveet'ah'in najj tr'ihchoo tsal tty'ah yuuta'
k'eech'agiint'uu, ts'a' teiinjil ts'a' gihteehaalit.
33Nijin it'ee gwintsal yahkaa daj', chan hee Paul goots'a'
neeginkhii, “Juk gwintsal ch'oh'aa ji', tyaa gweheezyaa. Drin
k'ideetit neekwaii (14 days datthak) tr'agohdii ts'a' ch'oh'aa gaa
kwaa. 34Juk daj' hee ch'oh'aa, hohvyaa eenjit t'aih khwa'yaa eenjit.
byaa ch'ihtee gaa nakhwatee niheedhaa kwaa ts'a' gwintsal gaa
nakhwagweheendal kwaa t'oonchy'aa.” Paul gavahnyaa. 35 Ajjtl'ee
Paul tyhchy'aa oonjik. Datthak gavandah Vit'eegwijyahchy'aa mahsj'
ahnyaa. Tt'ee nitr'iiyinzhoo ts'a' neech'ahaa'al. 36 Jidii t'agavaiinya'
datthak eenjit tyaa shoo ginlii ts'a' goot'aii neegahoodlit. Ajjtl'ee
datthak ch'igin'al. 37Ajj tr'ihchoo zhit 276 naij dilk'ii. 38 Ajjtl'ee

datthak ts'a' deegwahtsii ch'agoo'aa, giindhan gwik'it ch'igin'al.
Aijt'ee tr'ihchoo nidii gwats'an nidzik gahahtsyaa eenjit tf'ooli' vaa
tyhchy'aa tr'ahtsii leji giits'an oondaa hitjil.

Nijin Tr'ihchoo Chiinlit Daj'

39Nijin neeyitkaa daj', tr'ihchoo zhit gwitr'it t'agwah'in najj nijin
t'iginchy'aa, gaagiindaii kwaa. Ndak neeteedhi'ee gwizhit teeghaii
chehkii zhuu tsal gwanlii, gwagwaah'in. Izhik teeghaii chehkii
zhuu kat tr'ihchoo teegahahtaa gwik'eegwagwandaii. 40 Ajjts'a'
tr'ihchoo vaachikyuudlii it'ee giit'aahchy'aa kwaa eenjit, giitty'a'
k'anch'aght'uu. Ajjts'a' tr'ihchoo vaak'eerahndak tty'ah haa
gahoochaa gwats'an tr'eegiinlii. Ajjtl'ee tr'ihchoo kj' kat neevyaa
choh deeneegittsuu. Aijjts'a' ahtr'aii haa gwats'an tr'ineiinlit
giitt'i' ineehahndak ts'q' teeghaii gwats'a' giihitit. 41 Gaa gwats'q'

(Acts 27.44)

tr'ihchoo gwankaiinlik ts'a' teetl'an gwats'an ndaats'y' viki'
datthak gwankaiinlik. Aijts'a' tr'ihchoo vitl'i' aii alaa aii chyy vitit
haa gwint'aii niteeyahahchik ts'a' khadaanghii.

42Niveet'ah'in najj tr'ihchoo zhit zhee gwaazhraji dilk'ii
najj datthak tr'oogha', giindhan. Teeghaii teegiinjil ji', datthak
tr'algalgahahdaa, googoonyaa, izhik niveet'ah'in geet'igiindhan
kwaa geenjit. 43Gaa niveet'ah'in k'ih Paul ninghit gitr'ii'ee, aji
geh'an gooreheeghaa kwaa gwiltsaij. Juu neehiivik gadhan ji!, aii
tr'ookit oondaa hijyaa, teeghaii teegiheevaa eenjit. 44 Ajjts'a' juu
neehiivik kwaa najj, dachanchyaa gooheeta', aji haa teeghaii
teegooheelyaa eenjit. Jyahts'a' t'igwii'in ts'a', gwinzii teeghaii
datthak teeraajil.

Nijin Malta Njuu Izhik T'iginchy'aa Daj'

2 8 1Datthak diigwiinjik kwaa ts'q' nijin teeghaii teeraajil
daij', zhat dinjii naji, “Jii njuu t'ee Malta oozhii t'inchy'aa,”
diigahnyaa. 2Lyaa gwinzii diits'g' t'igii'in. Lyaa gwiink'oo
ts'a' ghtsin gwiizhik, diineenjit gwigwiitk'in. “Datthak ko' haa
needooghwaii,” diigahnyaa. 3Paul traa teegwiljik, keeyeheelyaa
eenjit. Kiiyinlii, akhai' vats'an gyyy yanli' dha'aa, ko' haa nindhaa
geh'an. Ajits'a' vanli' ts'an
neeyeets'aii. 4Aji njuu
kat gwich'in naji nijin
giiyaah'in daj' t'iginyaa,
“Jii dinjii tyaa dinjii aghan
nilji. Googaa teenahoonii
kwaa, gaa juk t'ee tyaa
zhyaa niheedhaa, dinjii
aghan niljj geh'an,”
jyaa nihtagaanyaa.
5Aii gwiizhik danli'
haa yankeeheelnaii
ts'a' kit'aanaii. Ajj gaa
vigwiinjik kwaa. 6 Zhyaa
zhat nigiilzhii ts'a’
giiyaah'in. “Dahthee
vanli' nazhal haadhal,
ts'a' chan neet'eehaadhal (Acts 28.3)

ts'a' niheedhaa 1i!, jii ch'ihtak t'iheenjyaa,” giiyuunyaa. Lyaa
ch'ijuk ts'aji chan, gininjich'agahthat. “Duulee vit'eegwijyahchy'aa
niljj t'inchy'aa gwich'in,” jyaa chan nihtagaanyaa.

7Jii njuu ts'y' k'eedeegwaadhat niljj, Publius oozhii, zhat
geeghaih ninghit kwaa vizheh goo'aii. “Izhik gwats'a' hohjyaa,”
diinahnyaa. Aji gwik'it t'igwiizhik. Drin tik gahkhyuk
vaagwiriinch'j'. Aiits'a' tyaa gwinzii diits'a' t'ii'in. 8 Vizheh
ants'a' geegwiidii aii gwizhit viti' itts'ik ts'a' ichehk'it gwakat
t'inchy'aa. Vavat t'igwin'ee ts'q' ts'ik nindhaa chan di'jj. Paul yats'a’'
giinzhii, yahaah'yaa eenjit. Ajjtl'ee yiki' k'aa naanjik ts'' yeenjit
khagideedi'. Aij haa veenjit gwinzii neegahoodlit. 9Nijin dinjii
datthak aji gwigwiitth'ak daj', aii njuu kat gwats'an itts'ik naij
datthak diits'a' nigiinlii. Aii naji datthak shrineegaazhik. 10 Ajjtl'ee
dinjii datthak tyaa k'aiich'ii lejj diits'an gittsaji. Aijtl'ee nijin
tr'ihchoo haa neeraheedaa goo'aii daj', jidii vit'eegwaahchy'aa
datthak diits'an gittsaji, aji tr'ihchoo zhit diineenjit gwizhit
datthak gwigwiinlii.

Nijin Malta Njuu Gwats'an Rome Kwaiik'it
Gwachoo gwats'g' Tr'ahaajil Daj'

11Shreenanh tik (3 months) gahkhyuk Malta njuu kat
t'igwinchy'a'. Ajjtl'ee Alexandria kwaiik'it gwachoh gwats'an
tr'ihchoo alaa, ajj zhit tr'iinjil ts'a' gihteerahoojil. Aij tr'ihchoo
khaii datthak zhat dhitin, aji haa t'igwii'in. Ajj tr'ihchoo
voozhri' “vit'eegwijyahchy'aa neekwaij nihtigwigwiich'in,” oozhii.
12]zhik gwats'an Syracuse kwaiik'it gwachoh k'eeriidal. Izhik
drin tik tr'aak'j'. 131zhik gwats'an tr'ihchoo haa neerahoojil,
aijits'a' Rhegium kwaiik'it gwachoh k'eeriidal. Gehdaa drin nijin
yeedihjyaa hittr'aii daj', zhat gwats'an neerahoojil. Drin neekwaiij
gahkhyuk tr'iinjil, tI'ee Puteoli kwaiik'it k'eeriidal. 141zhik dinjii
lat naiji Jesus k'injigiighit najj agwarah'aji. “Drin k'ideetit ch'ihtak
diihaa gohch'ji,” diigahnyaa. Aiits'a' gwik'it t'igwiizhik. Ajjtl'ee
izhik gwats'an Rome kwaiik'it gwachoh gwats'a' nahkat tajj
gwinjik tr'ahaajil. 15Diichaa Jesus k'injigiighit zhit lat najj zhat
Rome kwaiik'it gwachoh gwizhit t'inchy'aa naji gwi'ee goots'a'
tr'eedaa, gwinyaa gwigwiitth'ak. Aij tajji gwinjik gwi'ee Appius
Forum kwaiik'it ts'a' Tr'igwich'ij Zheh Tik kwaiik'it haa gwats'a'

diidagahaajil. Nijin Paul gavaah'in daj', tyaa shoo nilij. Ts'a'
gooveenjit Vit'eegwijyahchy'aa, mahsj' ahnyaa.

Nijin Paul, Rome Kwaiik'it Gwachoo T'inchy'aa Daj'

16 Nijin Rome kwaiik'it gwachoh k'eeriidal daj', Paul niveet'ah'in
ch'ihtak yak'aahtii aji ch'iitsii tty'ah haa vigin oohohchaa, haa
dizheh gwich'jj giits'an gwah'jj.

17Drin tik aij kwaiik'it gwizhit dhidii. Ajjtl'ee, Jews
k'eedeegwaadhat niljj najj datthak, “Shaa tagoojyaa,” nyaa,
goots'y' giheehkhyaa eenjit. “Shalak najj, k'eegwiichy'aa ch'ihtak
gwiizyy haa gwich'in najj ts'q' t'ishi'ya' kwaa. Ajjts'a' diitsii naji
ky'aa gwijhdaii, ajj chan tee gwaalnaii kwaa. Googaa Jerusalem
gwizhit sharoonjik, aiits'a' Rome k'eedeegwaadhat najj (Emporer)
intl'eesharghchjj. 18 Rome k'eedeegwaadhat najj shagoahkat gaa
jidii eenjit nihihthaa gogogwah'aji kwaa. Aji geh'an ‘vineeroonyjii,
kwaa. Aji geh'an ‘Rome k'eedeegwaadhat choh shoohahkat,
jiinya'. Gaa k'eegwiichy'aa gwiizyy haa shik'it t'inchy'aa naij
eenjit giihkhe' kwaa. 20 Ajj geenakhwaagwahaaldak ts'a' nakhwaa
gihihkhyaa eenjit, juk drin nakhwan keegiihkhe'. Ajj juu nakhwan
Israel gwich'in niyuul'in chy'ah, ajj juk yik'injiighit. Ajj geh'an jii
ch'iitsii tty'ah juk shakat dhidlii,” jyaa Jews k'eedeegwaadhat najj
ahnyaa.

21“Jews Judea nahkat gwizhit t'inchy'aa najj ts'an dehtty'aa
ch'ihtak gaa neenjit diits'a' ch'adaraantl'oo kwaa. Aij gaa Jews
najj zhat gwats'an dzaa nineedal najj tee gwats'an ch'ihlee gaa
neegwagwaandak kwaa. 22 Gag izhik gwa'an datthak dinjii Jesus
k'injigiighit naij eenjit shoo ginlii kwaa. Nan t'ee Jesus k'injigiighit
najj tee zhat inlii, gjj gaagwiindaii. Jii deeyiindhan geenjit
narootth'ak gwiindhan.” Jews k'eedeegwaadhat niljj naij yahnyaa.

23 Ajitl'ee “chan nijin drin lineerahaadaa,” ginyaa izhik
gideegwigwiitkijj. Aij drin zhit nineegwiidhat daj', nijin Paul
t'inchy'aa, izhik dinjii leij najj tineeljil. Izhik nats'ahts'a’
Vit'eegwijyahchy'aa Veegwinii'ee eenjit drin datthak gavaa
ginkhe'. Moses va-law chan juu Vit'eegwijyahchy'aa Eenjit Ginkhii
niljj najj gwadaantl'oo gwats'an tyaa gwinzii Jesus eenjit gavaa
gwaandak. Lyaa Christ niljj, giik'injiheedaa ji' eenjit, jii t'ee
Jews najj niyuul'in chy'aa niljj t'inchy'aa. 24 Goolat naji deenyaa

giik'injindhat, gaa goolat najj giik'injindhat kwaa. 25 Ajj juu
giik'injindhat kwaa naijj neegahoojil, khan zhat gihleegahoojil
ts'a' ch'ats'q' t'inihtagaanyaa. Paul jii jyaa nyaa geenjit jii ginjik
kwaii, “Ch'anky'aa Shroodiinyaa k'iighai' Isaiah diitsii naji haa
gwaandak. Ajj gwinzii t'iinya'. 26 Vit'eegwijyahchy'aa Isaiah
jyahts'a' gwidiintl'oo ahnyaa, gwik'it gwadaanti'oo.
Jii dinjii naii ts'a' hinkhaii
ajits'a' jyahts'a' gavaa gwandak.
Khit ch'oodoohk'jj,
gaa deegwinyaa t'igwinyaa gaakhwandaii kwaa.
Khit gooh'in, gaa nihk'it nakhwaa gweech'in kwaa.
27 Jii dinjii najj gooki' dach'at geh'an.
Ch'igiitth'ak kwaa ts'a' dagandee gehdeegahtin haa
goovaagweech'in kwaa.
Aji akwaa ji' goovaagweheechy'aa ts'a' ch'igiheetth'ak,
ts'a' deegwinyaa t'igwinyaa gaageheendaii.
Aij ji' Vit'eegwijyahchy'aa shits'eekhwadaa ts'a’
nakhwadiveegwinzii neegwahaltsyaa gavahnyaa.”
28“Juk gwats'an Israel gwich'in niljj kwaa naii ts'a’,
Vit'eegwijyahchy'aa viginjik eegwarahaandak, gootr'agwaanduu
gwats'an neegeheezhii ji', eenjit. Lyaa shagwahaaky'aa gwizhrjh
gaashandaii. Izhik tyaa gaakhwandaii nakhwaihnyaa.” Paul Jews
naji ahnyaa. 29(Nijin jyaa diinya' tI'ee, Jews naij gihteehoojil,
gwintl'oo ch'ats'a' t'inihtagaanyaa haa.)
30Neegwiidhat neekwaji (2 years) gahkhyuk zheh veerigwil'aii
izhit gwich'ji. Juu yaah'in datthak yeenjit tyaa shoo nilij.
31Vit'eegwijyahchy'aa Veegwinii'ee eenjit khit dinjii goaghtan.
Ajits'a' K'eegwaadhat Jesus Christ chan eech'gaahtan. Naajat kwaa
haa nats'ag goiihkhyaa niindhan gwik'it ginkhii. Dinjii ch'ihtak
gaa jyahts'a' giheehkhyaa kwaa yahahtsyaa kwaa.

